
Тамыз мәслихатына тарту

Назия ЖАҚЫПОВА,
Ақтөбе қаласының

 Ясный ауылындағы
№41 жалпы білім беретін
 орта мектептің мұғалімі.

ТОПТЫҚ ЖҰМЫСТЫ 
ҰЙЫМДАСТЫРУДЫҢ    

ТИІМДІЛІГІ

Бүгінгі күні қоғамға лайықты ұрпақ тәрбиелеу міндеті  
қойылып тұрған уақытта оқушыларға  әдебиет пәнін оқытуда 
көп қиындықтар кездеседі. Оқушылар сабақ кезеңіндегі 
тапсырмамен шектеліп қосымша әдебиеттерді оқымайды.
Өз бетімен ізденіп көркем әдебиетті  оқитын оқушылар аз. 
Біздерге мынадай қиындықтар кездесуде: оқушылардың 
оқулықтағы мәтінмен шектелуі; шығарманың түпнұс-
қасын  оқымауы; қосымша көркем әдебиеті оқымауы; өз 
бетімен шығарманы талдай алмауы; өз бетімен ізденушілік 
қабілет  танытпауы.

Осы қиындықтарды жою мақсатында топтық жұмыс 
ұйымдастырдым. Топтық жұмыс оқушылар арасында 
әлеуметтік өзара қарым-қатынасты, тиімді араласу және 
проблемаларды шешу дағдыларын дамытуға ықпал 
етеді. Бұл өз кезегінде оқушыларды өздерінің оқуларына 
белсенді қатысуға итермелейді. Оқушыларды алынған 
ақпаратты ойластыруға және талқылауға өзгелердің  
пікірлерін түсінуге немесе теріске шығаруға ынталандырған 
жағдайда топтық жұмыс тиімді болады. Мерсердің (2005) 
тұжырымдамасы бойынша, құрдастар тобындағы өзара 

қарым-қатынас оқуда маңызды рөл атқаратынын көрсетті. 
Бір-біріне сұрақтар қоя біледі. Ең бастысы, топта оқушы 
оқшауланып оқымайды. Топта бірлескен жұмыс, бір-
бірін қолдау, топтық рух мадақталады. Топпен жұмыста 
тыңдау, келіспеушілікті құрметпен білдіру қабілеттеріне 
назар аударылады. Нәтижесінде өз ойы бар оқуға қабілетті 
тұлға қалыптасады. Топтық жұмысты ұйымдастырудың 
алдында сыныптағы оқушылардың белсенділік  қызметін 
ұйымдастыру мақсатында топ ережесін жасау арқылы тәртіп 
талабын орнықтырдым. Ережені оқушылардың өздеріне 
құрғыздым. Оқушылар ережеге мынадай тәртіп талабын 
жазды: сабақтан кешікпеу; сабаққа түгел, ұйымшылдықпен 
қатысу; бір-бірінің пікірін тыңдау; бірін-бірі сыйлау; 
берілген тапсырманы нақты орындау; бірігіп, белсенді 
жұмыс атқару; бәсекелестікке қабілетті болу.

Топ ережесі әдемі жазылып, кабинетке ілінді. Сабақтың 
алдында әр түрлі тәсілдерді пайдаланып, түрлі түстер, 
фигуралар, сөйлем мүшелері, сөз таптары, әдеби терминдер 
арқылы  сабақ сайын өзгертіп, топтарға бөліп отырғызамын.
Әр топта жұмыстанған оқушылардың бір-бірімен қарым-
қатынасы, олардың өзгергені көп кешікпей көрінді. Тұйық 
оқушылар ашыла бастады. Қабілетті оқушылар  ізденіп, 
әдеби шығармаларды оқуға көп көмегін тигізді. Үлгерімі 
төмен Ержан, Дәурен, Данияр, Әділхан, Нұргүл сынды 
оқушылар қысылмай, ойларын ашық айтатын болды. 
Сабақта шығарма мәтінін меңгертуде, шығарманы оқыту 
қиындығын шешуге Жигсо әдісінің көмегі көп болды. 
Оқушыларға оқулықтағы мәтінді парақтарға жазып, жеке-
жеке таратып оқыттым. Әуелі  жеке, содан соң жұппен 
оқыттым. Басында оқушылар өз беттерімен жеке оқуға 
мойынсұнбай  оқығысы келмеді. Артынан топтағы  қызу 
талқыны көріп, өздеріне берілген бөлімді сұраған кезде 

оқымауға болмайтынын түсінді. Осы жерде топтық жұмыста 
ынтымақтастықта белсенді жұмыс жүргізді. Ынтымақтастық 
оқу – өзара іс-әрекет жасау философиясы, ал бірлескен 
жұмыс соңғы нәтижеге немесе мақсатқа жетуге ықпал етуге 
бағытталған өзара әрекеттің құрылымы болып табылады. 
Оқушылар өздеріне берілген тапсырмаға жауапкершілікпен 
қарап, басқа топ мүшелеріне түсіндіру үшін суреттер салды, 
сахналық көрініс қойды. Түрлі дәлелдер келтіре отырып, 
өмірмен салыстырды. Бір-біріне сұрақтар дайындап, өз 
беттерімен сұрақтарға жауап берді. Топта оқушылардың 
ойлау қабілетін, сөйлеу тілін дамыту мақсатында Б.Блумның 
сұрақ қою өлшемін жиі пайдаландым. Олар жеңілден ауырға, 
қарапайымнан терең ойлауға жетелейді. Осындай сұрақтар 
қойылған кезде көшбасшылыққа бейім, озат оқушылар 
Гүлімай, Мырзахан, Әділбек, Бақытнұр, Самат топтың басқа 
мүшелерімен ынтымақтастықта қарым-қатынас орнатып, 
шығармашылықпен жұмыс атқарды. Қосымша мәліметтер 
әкеліп, әдебиеттерден мысалдар келтіріп, өмірмен 
байланыстырды. Әдеби шығармаларды өз беттерімен оқуға 
бет бұрды. Көркем шығармадан алған білімдерін сабақта 
қолданып, жаңа ақпараттарды саралап, қорытындылап 
беретін болды. 

Топтық жұмыстың тағы бір тиімділігі – топ ішінде 
шығарманы жан-жақты талдауға көмектеседі. Шығарманы 
жан-жақты талдау үшін топтарға мынадай тапсырмалар 
беріп жүрмін: І топ шығарманың мазмұнын айтады; 
ІІ топ шығарманың сәтті жағын айтады; ІІІ топ 
шығарманың  сәтсіз жағын айтады; IV  топ  шығарманың 
көркемдік ерекшелігін талдайды; V топ шығарма негізінде 
шығармашылықпен жұмыс атқарады; VІ топ шығармаға 
байланысты сезімдерін тұжырымдайды.

Топта оқушылардың сөздік қорын дамыту барысында 

топ мүшелері сөздіктер мен интернет көздерін пайдаланады. 
Сабақта топтық жұмыстарды ұйымдастыру арқылы 
оқушылардың сабаққа белсенділігі, қызығушылығы 
артқанын байқадым. Оқушыларым көркем әдебиетті оқи 
бастап, шығарманы талдауда төмендегі нәтижелерге қол 
жеткізді: қойылған сұрақтарға нақты дәлелді жауап беру 
үшін өз бетінше ізденді, дағдыланды; мәтінді оқи отырып 
түсініксіз сөздер тізбегін жасап, тұрақты тіркесті 
анықтады; поэзиялық шығарманы прозаға айналдырып 
жазатын болды; мәтін бойынша жоспар құрып, 
шығарманы талдай алды; мәтін кейіпкерлерінен  бөлінетін 
эпизодтарынан  оқиға суретін салады; кейіпкерлерді сөзбен 
суреттейді.

Топтық жұмысты ұйымдастыру арқылы жаңа заманға сай 
білімді, әдебиетін сүйетін  тұлға қалыптасатынына менің 
көзім жетіп отыр.

Тілекші ҚАНАТҚАЛИЕВА,
С.Имашев атындағы

орта мектептің мұғалімі.
Атырау облысы,

Құрманғазы ауданы,
«Бірлік» ауылы.

ОҚУШЫЛАР БІЛІМІН ТЕКСЕРУ, 
ОНЫ ҰЙЫМДАСТЫРУ

Қазіргі уақытта елімізде әлемдік білім кеңістігіне бағыт 
алған жаңа білім беру жүйесі қалыптасуда. Мемлекет 
мәртебесін анықтауда қазіргі заманғы білім жүйесі негізгі 

фактор болып отыр. Сондықтан мұғалімдер алдында тұрған 
міндет – жеке тұлғаның жан-жақты дамуын қалыптастыру. 
Ұстаз бүгінге емес, болашаққа қызмет істейді. Білім – ұлттың 
ақыл-ойы мен ерік-жігерін қалыптастырушы күш. Жалпы 
білім беретін мектептің басты мақсаты – дара тұлғаның 
дамуына мүмкіндік жасау. Бүгінгі заман талабы іскер, 
белсенді, қандай жағдайда болсын өздігінен шешім жасап, 
жол таба білуге бейім адам тәрбиелеуді қажет етіп отыр.

Оқушылар білімін тексеру мен бағалаудың мемлекеттік 
маңызы зор. Мектептің, мұғалімнің жұмысын білімді басқару 
органдары оқушылардың үлгеріміне қарап бағалайды. 
Оқушылардың білім, іскерлік дағдылары мемлекеттік оқу 
бағдарламасына сәйкес жүргізіледі. Бағдарламаны меңгерту 
– білімді бағалаудың негізгі өлшемі. Білімді тексеру – 
оқушылардың жұмысына педагогикалық бақылау жасау.

Оқытудың қазіргі технологиясында оқушылар білімін 
тексерудің күнделікті бақылау, аралық бақылау, қорытынды 
бақылау сияқты үш құрамды бөліктен тұратын кешені 
қолданылуда. Күнделікті бақылау арқылы оқушылар білімін 
тексеру сабақ үстінде жүзеге асып отырады. Бақылаудың 
бұл түріне ауызша сұрау әдісі жатады. Оқушылар білімін 
тексеруде бұл жиі қолданылады. Бұл әдіс арқылы мұғалім 
оқушыларға оқылған материал бойынша сұрақ беріп, 
жауаптарын бағалап, материалды қаншалықты деңгейде 
меңгергендігін анықтайды. Ауызша тексерудің жетілдірілген 
түрі – жаппай тексеру. Мұғалім материалды ұсақ бөліктерге 
бөліп, сыныпқа сұрақтар беріп, олардың білімдерін анықтауға 
мүмкіндік алады. Жазбаша сұрау парақтарына, кәртішкелерге 
10-12 минут ішінде орындалатын тапсырмаларды жазады. 
Жауаптардың қорытындыларын сынып жұрналына белгілеп, 
бір сабақта көп оқушының білімін бағалауға болады. 
Бұл жалпы білім беретін мектептің негізгі және жоғары 

сатыларында білімді тексерудің негізгі әдістерінің біріне 
айналды. Аралық бақылау оқу материалдарының белгілі 
бір бөлімін немесе тарауын өткеннен кейін жүргізіледі. 
Қазақ тілінен лексика немесе фонетиканы өткеннен кейін 
сынақ тапсырмаларын орындайды, математикадан есептер 
шығарады, тіл мен әдебиеттен диктант, мазмұндама, шығарма 
жазылып, физика, химия, биология пәндерінде зертханалық, 
тәжірибелік жұмыстар жүргізіледі. Қорытынды бақылау 
әр жартыжылдықта сынақ түрінде өткізіледі. Сонымен 
қатар өзін-өзі бақылау – оқушылардың оқу жүйесінің 
маңызды элементі. Үй жұмысына оқушының өзі тексеретін 
тапсырмалар беріледі: мәтіннің жоспарын құру, жоспармен 
негізгі ойды баяндау, сұрақтар құру, жауаптар дайындау. 

Оқушылар білімін тексерудің бір түрі – емтихан (сынақ) 
түрінде алдын ала дайындалған сұрақ-тапсырмалар бойынша 
өткізіледі. Емтихан – мұғалімнің, мектептің жұмысына 
мемлекеттің бақылау жасау құралы. Емтихан оқушылар 
білімін қорытындылап, жүйелеуге көмектесіп, оқушыларды 
саналы тәртіпке үйретеді, оқуға ынталандырады. Оқушылар 
білімін тексеруде жиі жүргізілетін әдіс – тест.Тестілеу 
– білімді меңгеру деңгейін анықтау үшін қолданылатын 
тапсырмалардың жиынтығы. Үлгерім тестілері, жетістікті 
тестілеу – оқушының оқыту және тәрбие арқылы қандай 
деңгейге жеткенін анықтау. Тестілеу нәтижесінде оқушы 
біліміндегі олқылықтарды жоюға бағытталған жұмыстар 
жүргізіледі. Оқушы білімін тексеру жолдары көп. Күнделікті 
тексеру, өтілген материалдарды қайталау арқылы тексеру, 
мезгіл-мезгіл тексеру, тоқсан сайын тексеру,оқу жылы 
соңындағы тексеру. Оқушы білімін тексеріп, бағалап отыру 
оның тиянақты білім алуына көмектеседі. Егер білімді 
тексермесе, оқушы өз білімін терең, жан-жақты анықтай 
алмайды. Оқушы білімінің жүйелілігі мен тұрақтылығын 

қамтамасыз ететін тиімді тәсіл – қайталау. Қазақ тілі 
сабақтарында оқушыларға тиянақты білім беру мақсатында 
әр алуан жұмыс түрлері жүргізіледі. Қайталау – оқу 
үдерісінің қажетті бөлімі. Солай болғандықтан жаңа сабақты 
түсіндіруде де, өткен сабақты сұрау және пысықтауда, үйге 
берілген тапсырма жұмыстарында да қайталау араласады. 
Сабақ басында жүргізілген қайталау оқушылардың білгенін 
еске түсіреді де, білгендері саналарына қайта оралады, 
білімі бұрынғыдан гөрі беки түседі, сөйтіп олардың ұмытып 
қалмау мүмкіндігін жасайды.

Жаңа материалды түсіндіруде де қайталау тәсілі 
қолданылады. Мұғалім жаңа материалды бір рет қана 
айтумен шектелмейді, жаңа түсінікті жаттығу арқылы 
еселей түседі, анықтама ережені бірнеше оқушыға қайталап 
айтқызады. Мұндай қайталау оқушыға материалды саналы 
игеру мүмкіндігін жасайды. Білімді жетілдіре түсуде 
қайталау – ең тиімді тәсіл. Жаңа материалды пысықтау 
кезінде қайталау жолымен алынған ұғым бекітіле түседі. 
Бұрынғы білімдері кеңейтіле дамытылады. Оқушыға сабақ 
материалын түсініп қабылдауға жол ашылады, ұғыну 
жеңілірек болады. Қайталау жұмысы нәтижелі болу үшін 
үйге тапсырма беру әдістемесі де шешуші орын алады. 
Үйге берілетін тапсырма – сыныпта өтілетін сабақтың 
жалғасы, қайталау жолымен жүзеге асырылатын келесі 
сабақтың бастамасы. Сондықтан тапсырманы оқушылар 
жете түсінетін болу керек. Тапсырманы қалай орындау үлгісі 
сыныпта көрсетіліп, оқушылар ол жұмысты үйде аяқтайды.

Қайталау мен білім тексерудің арасында үлкен байланыс 
бар, өйткені оқушылардың білімін тексеру кезінде де     
материал қайталанады. Ал қайталау оқушылар біліміндегі 
олқылықты анықтауға мүмкіндік береді, білім тексеру 
кезінде байқалған олқылық орынын қайталау орынымен 

толықтыруға болады. Алайда білімді тексеру мен қайталау-
дың мақсаты бір емес. Білім тексерудің тәрбиелік мәні 
басым, ал қайталаудың білімдік мәні басым. Материалды 
қайталай отырып қайталау жұмысы білімді тұрақтандыру, 
жүйеге келтіру, тереңдетуді қарастырады, басқаша айтқанда, 
білмегенді білгізуді, білгенді толықтыра түсуді міндетіне 
алады.

«Қайталау – білім анасы» деп текке айтылмаған. Қайталау 
арқылы оқушы білімі тұрақтанады. Қайталау жұмыстары 
дидактикалық ұстанымдарға негізделіп жүргізіледі. Аздан 
көпке, жеңілден ауырға, белгіліден белгісізге көшу ұстанымы 
қайталауда да басшылыққа алынады. Қазақ тілі сабағында 
қайталау көбіне-көп талдау, жинақтау әдісі бойынша 
жүзеге асырылады. Қайталауда салыстыру әдісі де басты 
орын алады. Салыстыру әдісі оқушылардың практикалық 
дағды алу мүмкіндігін жасайды. Бір граммматикалық белгі 
мен екінші бір грамматикалық белгінің ұқсастықтарын, 
айырмашылықтарын оқушы салыстыру жолымен аша 
алатын болса, онда ол грамматикалық белгілерді оқушы 
практикада дұрыс қолданатын болады.

Қайталау оқу тоқсанының және оқу жылының соңында 
арнайы жүргізіліп отырады. Қайталау сабақтарын әр түрлі 
тәсілдермен (ауызша, жазбаша, графикалық, зертханалық) 
түрде ұйымдастыруға болады. Осындай сабақтардан соң 
мұғалім оқушылар біліміндегі басты жетістіктері мен 
кемшіліктерді басымырақ көрсетіп, неге көбірек көңіл бөлу 
қажеттігіне назарын аудартады. Қайталау сабақтарынан 
соң оқушылар өздігінен қорытынды жасауға үйренеді. 
Жауапкершілікпен ой жіберіп, тыңғылықты әзірлігін 
жақсартады. Қайталау жұмыстары арқылы оқушылардың 
алған білімдерін нығайту, тиянақтау, бір жүйеге келтіру, 
теориялық білімін практикамен ұштастыруға мүмкіндіктері 
мол.

Райхан ТОҚСАНБАЙҚЫЗЫ,
Ақмола облысының

Зеренді ауданындағы
«Қызылсая» орта 

мектебінің мұғалімі.     

ЖОБАЛАУ ТЕХНОЛОГИЯСЫ 
Шығармашылық қабілетті ұштап дамытатын тиімді 

технологияның бірі – жобалау технологиясын қолданудағы 
негізгі мақсат: оқушылардың қызығушылық ынтасын    
дамыту, өз бетімен жұмыстарын жүргізу арқылы білімдерін 
жетілдіру, ақпараттық бағдарлау біліктілігін қалыптастыру 
және сыни тұрғыдан ойлау қабілетін арттыру арқылы 
оқушыны болашақта әр түрлі жағдаяттарда, әр түрлі қоғамдық 
ортада өзін-өзі көрсете білуге бейімдеу. 

Жобаның тиімділігі – көзбен көріп, құлақпен естіп, есте 
сақтай отырып, оқушыны ізденіске, іскерлік пен танымдық 
ынтаға, шығармашылық қабілетті жетілдіру арқылы түрлі 
мәселелерді шеше білуге, тапқырлыққа, жаңа ғылыми 
ізденіске жетелеуде. Жобалау технологиясының  негізінде  
оқушының жұппен немесе топпен бірігіп дайындайтын 
шығармашылық жұмыстары жатыр. Егер мұғалім тақырыпты 
өңдеп және шешімін табуды қажет ететін мәселе түрінде 
ұсынса, сол арқылы оны оқушыға жақындатса, бұл әрекет 
оқушыда қызығушылық тудырады. Бұған Дьюидің жауабы:  
“1. Оқыту, оқу бағдарламасы мұғалімнен оқушыға бағыттал-
ған бір жақты қозғалыс емес. Оқыту интерактивті үдеріс.                                                                                                                           
2. Жанама оқыту керек, яғни, сабақта мәселені оқушылар 
өздері анықтайтындай  және содан кейін оқу бағдарламасын 
осы мәселелерді зерттеп, шешімін табу үшін пайдаланатын-
дай етіп құру керек, осының нәтижесінде пәнмен байланыс 
орнығады”. 

Оқушылардың жоба жұмыстарын ұйымдастыру үшін оны 
жоспарлай білу қажет.

Жоба 
жұмы-
сының
 кезең-

дері

Жұмыс-
тың 

мазмұны

Мұғалімнің 
тәрбиелік 

мақсатты шешудегі 
негізгі іс-әрекеті

Оқушылардың іс-
әрекеті

1. 
Да-
йын-
дық 
кезеңі.

Жоба 
тақыры-
бын 
анықтау.

Бір бағыт төңіре-
гінде оқушыларды 
тақырып таңдауға 
ынталандырады. 
Топтағы әрбір оқу-
шының пікірін ес-
кере отырып, жұ-
мысты жоспарлау-
ға үйретеді.

Әр оқушы өмірлік 
өз тәжірбиесіне 
(егер ол болса) 
сүйене отырып, өз 
ойын ортаға салады, 
бірігіп жобаның 
түпкі мақсатын 
анықтайды.

2. 
Жос-
пар-
лау.

Топқа 
бөлу. 
Ақпарат 
жинау 
және тал-
даудың 
жолдарын 
көрсету. 
Әрбір топ 
мүшесі 
алдын-
дағы 
жұмысын 
анықтау.

Оқушыларды өз 
бетімен ақпарат
жинауға бағыттай-
ды. Әрбір топ мү-
шесінің пікірін 
ескере отырып, 
ұжымдық талқы-
лау шешімін тың-
дайды, қажет 
болса өз ойымен 
бөліседі. Оқушы-
лардың тобы бо-
йынша күнделігін 
тексереді. 

Топ арасында 
әркімнің атқаратын 
қызметін анықтай-
ды, өз тақырыпта-
рын анықтау, жұмыс 
істеу кезеңдерін 
жоспарлап, бірінші 
нәтижеге жету уақы-
тын белгілейді. «Қо-
ғамдық» тапсырма-
ны орындауға да-
йындығын 
көрсетеді.

3. Зерт-
теу 
жұмы-
сы.

Ақпарат 
жинау, 
аралық 
нәтижені 
талдау, 
зерттеудің 
негізгі құ-
ралдары: 
сұхбат, 
анкета, 
бақылау, 
алынған 
түрлі 
ақпаратты 
талдау.

Оқушы күнделігін 
бақылап, әрбір 
жетекшісімен және 
топ мүшелерімен 
жеке-жеке сөйлесу, 
талдау, нәтижені 
салыстыру арқылы 
алдағы жұмысқа 
бағыт беру.

Жеке және жұптық 
жұмыс, анкета сұ-
рақтарын құрас-
тыру. Қажет болса
сценарий жазу, 
қоғамдық ұйымдар-
мен қарым-қатынас 
қалыптастыру. Білі-
мін әр пәндік салада
кеңейтеді, түрлі қо-
ғамдық жұмыстар-
мен танысады, 
шығармашылық, 
белсенділік, 
талаптылық

қасиеттерін бойында 
қалыптастырады.

4. Нәти-
жені 
талқы-
лау. 

Ақпарат-
ты талдау, 
шешім 
шығару, 
тұсауке-
сердің 
қандай 
түрде 
өтетінін 
жоспар-
лау.

Бақылайды, 
кеңес береді. Топ 
ішіндегі жеке оқу-
шылардың еңбегін 
бағалай отырып, 
бірігіп қорғау 
үшін ынтымаққа, 
бір-біріне деген 
сыйластыққа ша-
қырады. Тұсауке-
серге келетін қо-
нақтар тізімін жа-
зады, қажетті 
аудио-видеотехни-
каны жабдық-
тайды.

Топ арасындағы 
әркімнің рөлін 
анықтап, алынған 
ақпараттың 
арасынан ең негізгіні 
белгілеп жазады. 
Проблемалық 
сұрақтарды анықтап, 
оны бірге шешуге 
дайындалады. 

5. 
Жұмыс-
тың 
тұсау-
кесері.

Тыңдайды, 
проблемалық 
сұрақтарды қоя 
отырып, оқушыны 
сөйлетуге 
мүмкіндік 
жасайды.

Алынған нәтиже 
туралы есеп бере-
ді. Бір-бірін мұқият 
тыңдайды, сөйлеу 
мәдениетін ескере 
отырып, бір-бірі-
нің ойларын жал-
ғастырып отырады. 

6. 
Бағалау
және 
жоспар-
лау.

Шығармашылық 
жұмысты 
бағалайды, еңбек 
иелерін алдағы 
үлкен мақсаттарға 
жетелейді.

Ұжымда талқылай 
отырып, бір-біріне, 
өздеріне баға береді, 
алдағы жұмыстарын 
айқындайды. 

Жобалау технологиясын күрделі тарауларды жинақтауда, 
модульдік оқыту технологиясының қорытындылау бөлімінде 
қолдану тиімді. Қорытынды сабақта қарастырылатын жоба 
тақырыптары кіріспе бөлімдегі оқу модулінің құрылымымен 
таныстыру барысында ұсынылады. 

Жоба қорғауға баулу  оқушыларды өздік жұмысына 
бағыттаудың бірден-бір тиімді жолы болып табылады. Жоба 
қорғау үшін ұсынылатын тақырыптар зерттеуге, ізденіске ба-
ғыттайтындай, пән негізіндегі талдау түрлерін қамтитындай 
сипатта болу керек. Жоба  тақырыбының бірнеше нұсқалығы 

оқушы таңдауына мүмкіндік туғызады және  қандай түрде 
қорғайтыны оқушылардың өзінің қалауына қалдырылатын 
болғандықтан қызығушылығын арттырады. Осы тұста айта 
кететіні, оқушыдан тақырып негізінде  жоба тақырыбының 
мақсат-міндетін анықтау, болжамын қоя білу  талап етіледі. 
Жобаны әзірлеу барысындағы оқушының өзіндік ізденісі 
мен еңбектенуі аса маңызды. Бұл оқушылардың ғылыми 
ізденімпаздық қабілетін арттырады әрі шығармашылыққа 
баулиды. Ал жоба қорғау сабағында оқушылардың өз 
жұмысына және өзгенің жұмысына сараптама жасауы 
жауапкершіліктерін арттырады. Жобаға сарапшылар 
төмендегідей өлшемдер бойынша  төрелік етіп, сараптама 
жасайды.

1. Тақырыпты  мақсаты мен өзектілігіне сай аша білуі. 
Болжам қоя білуі.

2. Ғылыми ізденісі , жаңалығы, шығармашылығы.
3. Талдай білуі, көрнекілік қолдануы .
4. Сөйлеу мәдениеті және шешендік қабілеті.
Әзірленген жоба туралы пікір айтқанда оқушылардың  

басшылыққа алатыны: 1) әзірленген жобаның маңыздылығы; 
2) жобаның күшті жағы; 3) жобаның әлсіз жағы.

Жоба қорғау барысында  оқушылардың өзара қойған 
сұрақтары да, мұғалім тарапынан қойылған бағыттаушы 
сұрақтар да аса маңызды. Жобалау технологиясы негізінде 
өткізілген сабақтар оқушы тұлғасының іс-әрекет барысында 
қалыптасуына жағдай жасайды.

Жобалау технологиясы бойынша оқушылармен жұмысты 
ұйымдастыру барысында  қазіргі жаңа формация мектебінде 
жұмыс істеп жүрген педагогтардың алдында тұрған негізгі 
проблемалар бар: баланы оқи білуге үйрету; баланы ойлауға 
үйрету; баланың өзін-өзі тұлға ретінде дамуына жағдай жасау.

Білім мазмұны да оқушылардан өз бетінше білім алуға, 
оны практикада қолдана білу қажеттілігін тәрбиелеуге 
бағытталған, яғни, оқушыларды зерттеу мен жоба жасауға 
мақсатты әрі жүйелі түрде бағытталуы керек.

Қазақ тілі: озық тәжірибе, ортақ әдіс

Ақерке ЕРАЛИЕВА,
Маңғыстау облысының

Бейнеу ауданындағы
«Үстірт» орта 

мектебінің мұғалімі.

ЖАЛПЫЛАУ ЕСІМДІГІ
(6-сынып)

Сабақтың мақсаты: білімділік – жалпылау есімдігі 
туралы оқушының білім өрісін кеңейтуге бағдар беру; 
тәрбиелік – мақал-мәтелдер, жұмбақтар, ақынның өлеңдері 
арқылы адамгершілікке, ой алғырлығы мен тапқырлыққа 
тәрбиелеу; дамытушылық – оқушының іздену, зерттеу  
шығармашылық қабілеттерін өрістету, өлеңдердің, 
мәтіндердің мәнін аша отырып, терең ойлауға, жүйелі                           
ой мен көркем сөйлеуге дағдыландыру.

Түрі: сайыс сабақ. Әдіс-тәсілі: сұрақ-жауап, өзіндік 
ізденіс, топтау, жинақтау. Көрнекілік: жұмбақ, суреттер, 
перфокарта, жетон, кеспе қағаздар, сыйлықтар, шар, 
дидактикалық материалдар. Құрал-жабдығы: интерак-
тивтік тақта, слайд. Пәнаралық байланыс: әдебиет, сурет. 

Сабақтың барысы.
I. Ұйымдастыру. Оқушылармен амандасу, түгелдеу. 

Сабаққа назарын аудару.
II. Үй тапсырмасын тексеру.
Сағи Жиенбаевтың «Ертең» өлеңі.
Тұрам ерте,
Шығам ерте үйімнен... .

Не қоям мен
Мына қарқын, түріммен?
Анау-мынау...
Белгілі ғой бәрі де.
Қалатұғын не бар дейсің бүгіннен?
Күндегі осы ...
Күндегі осы тіршілік,
Жең сыбанып, кірісемін құлшынып.
Анау-мынау ... бітіп еді әлгіде,
Тағы да бір “анау-мынау”... тұр шығып.
Мәтіннен есімдіктерді таптыртып, еске түсіріп, сұрақ-

жауап арқылы үй тапсырмасын тексеру. 
Есімдік дегеніміз не? Есімдіктер мағынасына қарай неше 

топқа бөлінеді? Жіктеу есімдігі дегеніміз не? Сілтеу есімдігі 
дегеніміз не? Сұрау есімдігі дегеніміз не?

III. Жаңа сабақ. Жалпылау есімдігі.
1-слайд. Жалпылау есімдігіне бәрі, барлық, бар, барша, 

бүкіл, күллі, бүтін, түгел, тегіс деген сөздер жатады. 
Мысалы:  Бар ойы – өлең айтып, ән салайық (Абай). Түгел 
сөздің түбі бір, түп атасы – Майқы би (Мақал). Бәріміз бір 
атаның баласымыз (С.Бақбергенов). Күллі ауылда жаны 
ашитын – жалғыз Шәйхат қана (Ә.Кекілбаев). Бұл сөздер 
(бәрі, түгел....) көп заттың атының орынына қолданылады. 
Жалпылау есімдігі бәрі, түгел, бүтін, тегіс, күллі, т.б. түбір 
сөздер болғандықтан дара есімдіктер болып саналады. 

2-слайд.
Септік түрлері Жалпылау есімдігі
А. С.
І. С.
Б. С.
Т. С.
Ж. С
Ш. С.
К. С.

Бәрі
Бәрінің
Бәріне
Бәрін
Бәрінде
Бәрінен
Бәрімен

Ескерту. Жалпылау есімдігі жіктелмейді.
Жалпылау есімдігіне көптік жалғауы жалғанбайды.
Сабақ жарыс түрінде өтеді. Шартын түсіндіру. 
Тақтада бір топ суреттер ілінген.
Атаның қоржынындағы сыйлыққа ие болу үшін алдағы 

бір топ кедергілерден аман өту керек. Кедергі саны 
барлығымызға да бірдей. Жолдағы кедергілер (суреттер)                    
1. Өзен. 2. Тау. 3. Көл. 4. Құз, жартас. 5. Терең ор. 6. Ну 
орман. 7. Тар көпір.

Әр кедергіден өту үшін берілген тапсырмаларды 
дұрыс орындау керек. Тапсырма дұрыс орындалған сайын 
кедергілер (суреттер) алынып тасталынады. Кедергіні бұзып 
өткен оқушы жеңімпаз атанады. Барлық кедергілерде әр 
түрлі тапсырмалар берілген. 

1. Өзен тапсырмасы. Оқулықпен жұмыс. 200-жаттығу.
Тақтамен жұмыс.

2. Тау тапсырмасы.
«Перфокарта» көмегімен есімдіктерді мағынасына қарай 

топтау.

№             Түрлері 
Мысалы 

Жіктеу 
есімдігі

Сіл-
теу 

Сұ-
рау Өздік Жалпылау

1 Бұл

2 Мен

3 Неше

4 Сіз

5 Әне

6 Қай

7 Ол

8 Өзінің

9 Нешеу

10 Сен

11 Өзі

12 Міне

13 Бүкіл

14 Нешінші

 15 Тегіс

3. Көл тапсырмасы. Оқулықпен жұмыс. 201-жаттығу. 
Дәптермен жұмыс.

4. Құз, жартас тапсырмасы. Берілген сөздерден 
жалпылау есімдігін табыңыз. Бұл, әне, менің, онысы, сол, 
мынау, нешеу, өзі, бәрі, барша, әлдекім, бүкіл, бүтін, ештеме, 
кейбіреу, әлдеқалай, ешқандай, түгел, тегіс, бірдеме, күллі, 
барлық, бар.

5. Терең ор тапсырмасы. Жұмбақтағы көп нүктенің 
орынына тиісті есімдікті қойып, жауабын шеш.

6. Ну орман тапсырмасы. Фариза Оңғарсынованың әке 
туралы «Перзент сөзі» өлеңін мәнерлеп оқыту, есімдіктерді 
теріп жазу.

7. Тар көпір тапсырмасы. Шығармашылық жұмыс. 
«Біздің сынып», «Менің анам» тақырыбына ойтолғау жазу.

IV. Үйге тапсырма. Есімдіктерді қатыстыра отырып 
шағын ертегі жазу.

V. Қорытындылау. Белсенді оқушыларды марапаттау. 
Білімдерін бағалау.

Айгүл ТӨҢКЕРҚЫЗЫ,
Ақмола облысының

Целиноград ауданындағы
№21 Софиевка орта 
мектебінің мұғалімі.

САН ЕСІМНІҢ МАҒЫНАЛЫҚ ТҮРІ
(6-сынып)

Сабақтың мақсаты: оқушылар сан есім туралы және  
сан есімнің емлесі мен мағынасына қарай  жасалу жолдарын,  
құрамына қарай бөліну ерекшеліктерін  түсінеді.

Міндеттері: 1. Мазмұнға байланысты міндет: сан есімнің 
емлесі және мағыналық түрлерімен танысады, олардың 
айырмашылықтары мен ерекшеліктерін сипаттай алады, 
алған білімдерін қолдана алады.

2. Сын тұрғысынан ойлауды дамытуға байланысты 
міндет: берілген теориялық мағлұматтарды зерттеп, сан 
есімнің емлесі мен мағыналық түрлерін,  жасалу жолдарын, 
ерекшеліктері мен айырмашылықтарын анықтай алады, 
ерекше қасиеттері мен түрлерін  ажыратады. 

3. Топтық жұмысқа байланысты міндет: оқушы бір-бірін 
оқытуда мұғалім рөлін кезекпен атқарады; тақырыптың 
түсініксіз жерлерін айқындайды; топ мүшелерінің 
сұрақтарына жауап береді; топтағы  жұмысты ұйымдас-
тырып, нәтиже шығаруға талпынады; қорытынды шығарады.

Типі: жаңа тақырыпты меңгерту. Түрі: «Оқу мен жазу 
арқылы сын тұрғысынан ойлауды дамыту» технологиясы. 
Әдіс-тәсіл: «Ойшақыру», «ББҮ»,  «Өзара оқыту», 
«Семантикалық карта» стратегиялары.

Сабақтың барысы.

1. Сабаққа психологиялық дайындық.
2. Сабақтың мақсатын айту.
3. Топтық жұмыс кезіндегі бағалау.
А.Оқушылардың  бірін-бірі бағалауы.

Не бағаланады? 5 4 3 2
Тақырыпты түсіндіре білуі.
Мәнді, орынды сұрақтар қоюы.
Мысалдардың сәйкестігі.
Топтастарына көмек көрсетуі.
Жобаны қорғауы.

Ә. Мұғалімнің бағалауы.
1. Топтасып  жұмыс істеудегі оқушының белсенділігі.
2. Жобаны қорғай білуі; ойды жеткізе білуі; нақтылығы; 

ауызша сөйлеу тілінің мәдениеті; кестені дұрыс толтыруы.
Кері байланыс парағы  /оқушылардың көзқарасы/.
Үй тапсырмасын тексеру.
1-қадам. Қызығушылықты ояту.
Үй тобы жұмыс тобына бөлінеді. Әр топ 4-4-тен бес  

топқа бөлінеді.
Ойшақыру. Сан есім деген кезде ойларыңа не келеді?
Мысал  келтіру арқылы сан есім туралы білімдерін 

топтастырады. 
2-қадам.

Білемін    + Білгім келеді   ? Жаңа ақпарат  V

Әрбір топ  мүшелері сан есім туралы білетіндерін,   
топтастырған мәліметтерін «Білемін» бөліміне жазады. 
Келесі «Білгім келеді» бөліміне жеке, жұппен, топпен  
жұмыс атқарып толтырып шығады. Олар   білгісі келетін 
бөліміндегі сұрақтарын ортаға салады. 

3-қадам. Мағынаны ажырату.
Өзара оқыту.
Әр топқа жеке-жеке сан есімнің мағыналық түрлерін 

оның жасалуы бойынша оқып білу тапсырмаға беріледі. 
Оқып, түсініп алған соң жаңа мәлімет бойынша әр топ 
мүшелері  тағы да жұмыс тобына бөлінеді. Оқушы 
кезекпен мұғалімнің рөлінде болып,оқыған  тақырыптарын 
түсіндіріп,  қорытындылап айтады. Сол тақырып  бойынша 
басқа  оқушылар  түсінгендерін түртіп алып отырады, 
түсініксіз жерлерін айқындайды, тұжырым жасап, сөз кезегін 
басқаларға  береді. Келтірілген мысалдарын жазып отырады.   

4-қадам. Тақырыпты түсініп оқып болғаннан  кейін 
оқушылар алғашқы  жұмыс тобына келіп  үйренген, меңгерген 
тақырыптарын кезекпен түсіндіреді. Осылай түсініп алған 
соң «Жаңа ақпарат» бөлімін толтырады. Алдымен жеке, 
сосын жұппен, топпен  соңында ортаға салады. 

Білемін   + Білгім келеді   ? Жаңа ақпарат  V

5-қадам. Ойтолғаныс.
Семантикалық кестені толтыру.
Кестені әр топта құрастырғаннан кейін әр топтан бір 

оқушы шығып, өз жобасын қорғайды.

Сан есімнің 
мағыналық 
түрі

Жасалу 
жолы, 
ерек-
шелігі

Сұра-
ғы

Құрамына 
қарай 
жасалуы

Түрленуі
Мы-
са-
лы

1. Есептік.
Негізгі 
сан 
есімнен. 

Неше, 
қан-
ша

Дара.
Күрделі. 

Көптеледі.
Септеледі.
Жіктеледі.
Тәуелденеді.

Бір.
Екі-
мін 

6-қадам. Кері  байланыс  парағы.



22

1. Аты.     2. Сұрағы.      3. Пікір.     4. Ұсыныс.
7-қадам. Бағалау.
8-қадам. Үйге тапсырма: сан есімі бар мақал-мәтелдер 

жазып келу.

Құттықыз ЖӘНІБЕКОВА,
Қызылорда облысының

Жаңақорған ауданындағы
№247 «Бесарық» орта 

мектебінің мұғалімі. 

ТҰЙЫҚ ЕТІСТІКТІҢ ТҮРЛЕНУІ
(7-сынып)

Сабақтың мақсаты: етістіктің ерекше бір түрі – тұйық 
етістіктің мағынасы мен тұлғасын түсіндіру, оқушылардың 
етістік жайлы білімдерін кеңейту. Міндеттері: а) тұйық 
етістіктің түрленуінің ерекшеліктерін ұғындыру, білім-
білік дағдыларын қалыптастыру; ә) ауызша және жазбаша 
тапсырмалар, мәтіндер арқылы тұйық етістікті тапқызу, 
жан-жақты талдау, оқушы ойын дамыту; б) сабақта 
пайдаланылған мәтіндер, мысалдар арқылы адамгершілік 
және эстетикалық тәрбие беру.

Әдісі: жаңа білімді меңгерту, баяндау, сұрақ-жауап. 
Көрнекілігі: интерактивті тақта, компьютер, оқулық.

Сабақтың барысы.
Ұйымдастыру. 
Сыныпты үш топқа бөлу, үй тапсырмасын сұрау.               

Көсемше жайында түсінік алу.   

Жаңа сабақты түсіндіру.
Тұйық етістік туралы түсінік беру. Ойшақыруға мына- 

дай сөздер жазылады. 
У – жұрнағы, септік, тәуелдеу, шақ, жақ, зат есімдерше, 

қимыл, әрекет атауы.
Оқушыларға ереже шығарту. Бүгінгі сабақтың тақырыбы 

айқындалады.
Зат есімдерше түрленіп, шақпен де, жақпен де        

байланысты болмай қимылдың, іс-әрекеттің атын білді- 
ретін етістіктің ерекше түрін тұйық етістік дейміз.

Тұйық етістік – етістіктің ерекше түрі
Қимылдың, іс-әрекеттің атауы 
ретінде қолданылады, етістік 
тұлғаларына  тән шақтық 
мағынаны да, жақтық мағынаны 
да білдірмейді.

Мағынасы жағынан ол 
қимылдың, іс-әрекеттің атын 
білдіреді, шақпен де, жақпен де 
байланысты  болмайды.

Тұйық етістіктің жасалу жолы
Негізгі е.
Туынды е
Етіс
Болымсыз е.

Бар 
шеге-ле          у жұрнағы
айт-қыз          жалғану
кел-ме            арқылы

Қимыл, іс-әрекеттерінің 
атын білдіріп солардың 
атауы болып тұр.

Тұйық етістіктің емлесі
1. Дауыссыз дыбыстарға біткен етістіктерге  
тұйық етістіктің у жұрнағы дауысты болып 
жалғанады. Дауысты дыбыстарға бітсе, у 
жұрнағы дауыссыз болып жалғанады. 

бар-у, қайт-у, 
көр-у, кел-у.
ойна-у, сөйле-у, 
келме-у, сана-у. 

2. Дауысты  ы,  і  дыбыстарына біткен 
етістіктерге тұйық етістіктің у жұрнағы 
жалғанғанда түбірдің соңындағы  ы, і 
дыбыстары жазылмайды.

оқы+у=оқу,  
тасы+y=тасу, 
кемі+у= 
кему, ері+у=еру.

3. Қатаң  п, қ, к дыбыстарына біткен 
етістіктерге тұйық етістіктің у жұрнағы 
жалғанғанда түбір соңындағы п дыбысы б-ға 
айналады,  қ, к дыбыстары г, ғ-ға айналады.

ақ+у=ағу, 
кеп+у=кебу,
үк+у=үгу.

Заттық мағына Қимылдық мағына
Көсеуді әперші. Отты көсеу керек.

Сабаумен жүн сабайды Малды басқа сабауға болмайды.
Жасау – қызға жиналған 
дүние-мүлік.

Нағыз домбыраны шебер жасау 
керек.

Тапсырмаларды орындау. 
1-тапсырма.  1-топқа. Мына сөйлемдердегі көп нүктенің 

орынына тұйық етістікті  қойып жаз. 
Тапсырманы уақытында    .... керек.  Мектепте және 

үйде тәртіпті   ...  керек. 
Үлкендерді ....  керек.  Ұйым жұмысына ...  керек. 

Мәдениетті ...  керек. Сабаққа белсенді ...   керек. 
2-топқа. Шешендік сөзді толықтыр.
Дау мұраты – ... Саудагер мұраты – ... . Қыз мұраты – ... . 

Жол мұраты – ... .
3-топқа. Көп  нүктенің орынына тұйық етістік болатын 

сөздерді қой. 
Жас бүлдіршіндер үйде ата-аналарын ....   тиіс, түзде  

үлкендерді ... керек. 
Іс- әрекетте сақ ... , сөзінде әділ, адамдарды шексіз ....  , 

сөйтіп адам сүйетіндерге жақындай ...  абзал-ақ.
2-тапсырма. 1-топқа. Ағаш кессең – ұзын кес, қысқар-

туың оңай; Темір кессең – қысқа кес, ұзартуың оңай.
Тұйық етістікті тап, тәуелдеп шық. 
2-топқа. Оқу инемен құдық қазғандай.  Тұйық етістікті 

тап, септеп бер.
3-топқа. Көсеу ұзын болса, қол күймейді. Тұйық етістікті 

тап, мағынасын айт, тәуелдеп бер. 
3-тапсырма. Тұйық етістіктің емлесін ұғындыру.
1-топқа. Бекі – у- ...,   ұйы – у- ....,   сеп – у- ....
2-топқа. Бері – у - ....., шық –у - ...., шоқы – у- ....

3-топқа. Төк – у- ...., тай – у - ...., жап – у - .....
4-тапсырма. Кітаппен жұмыс.
Сабақты қорытындылау. Бір-бір тұйық етістікті айтып 

тәуелдеп, септеп шығады.  
Оқушы білімін бағалау. 
Үйге тапсырма: тұйық етістікті оқу, көркем әдебиет-

терден Мұхтар Әуезовтің «Көксерек» әңгімесінен тұйық 
етістігі бар сөйлемдер жазу.

Қарлығаш ШӘРІП,
Іңкәрбек Жұмағұлов  атындағы  

орта мектептің  мұғалімі.
Алматы облысы,

Райымбек  ауданы.

ЛЕКСИКАНЫ ОҚЫТУ

ҰБТ-ға дайындық барысында  оқушылардың  сөздің  тура 
және  ауыспалы мағынасын,  көп мағыналы  сөз бен  омоним   
сөздерден  қателесіп   жататындықтарын  көреміз.

Осы сияқты  қателіктерді болдырмау  мақсатында  сөз  
мағыналарына  қатысты  ұғымдарды  жинақтап,тиянақтап  
алу  үшін  оқушыларға  қайталау  сабақтарында ереже  
дәптерлеріне  кесте толтыртамын.

Дағдының  қалыптасуы  үшін  жаттығу  жұмыстарының  
рөлі  зор. Демек,  жаттығу  жұмыстарын  түрлендіре  отырып, 
оқушылардың  шығармашылықпен  жұмысына  мүмкіндік  
жасау  керек. 

Мысалы,  жаттығыу  жұмысы. №1.

Ре-
ті

        Түрлері

Мысалдар

Сөздің 
ауыспалы 
мағынасы

Омоним Антоним Синоним

1.

2.
3.

4.

5.

6.
7.
8.
9.
10.
11.

Қайратты, 
қуатты.
Қара.
Жақсылық, 
жамандық.
Сабыр, 
шыдам.
Техниканың  
тілі.
Жақ, жақ.
Қал, шаш.
Жылы сөз.
Жақ.
Түс.
Арық, семіз.

          А         Ә      Б      В

            +

             +
         

         +

          +
          +

         + 
        +

      +

     +

       +

       +

Оқушылардың  ҰБТ  тапсырмаларын  шешу кезінде  
тұрақты  тіркес пен еркін сөз тіркесін ажырата алмай  
жатады. Сондықтан фразеология туралы ұғымды жинақтап 
мынадай салыстыру сызбасын беру керек:

Тұрақты сөз тіркесі Еркін сөз тіркесі

1. Сөйлемде дайын күйінде 
қолданылады, құрамындағы 
сөздер өзгермейді.

2. Мағынасы құрамындағы 
сөздерге қатысты болмайды.

1. Сөйлем құрау үстінде тірке-
сіп, ойдың берілуіне лайық 
өзгереді.

Мағынасы құрамындағы 
сөздермен анықталады.

3. Сөйлемде бір сұраққа жауап 
беріп,бір ғана сөйлем мүшесі 
болады.

4. Жеке сөзден баламасы 
болады. (Тайға таңба 
басқандай – анық).

Әр сыңары жекке сұраққа жауап 
беріп, әр түрлі сөйлем мүшесі 
болады.

Жеке сөз жалпы мағынаны 
аңғартса,еркін сөз тіркесі нақты 
ұғымды аңғартады.
(Сағат – қол сағат, қабырға 
сағат).

Оқушыларға берілетін білім жаттығу жұмыстары 
арқылы қалыптасады. Оны орындау барысында «Оқушы 
нені ұғып, нендей материалдарды пайдалана білу 
керек,қалай  пайдалануы керек?» деген мәселеге баса 
назар аударған жөн.

Оқушыларға қандай да бір тарауды өткеннен соң 
күнделікті білімін тест жұмысымен толықтырып отыруын 
талап етемін. Ол тест жұмысы үш түрлі тәсілмен жүзеге 
асады.

1. а) Оқушы сұрақты мұқият оқиды, жазады. ә) Белгілі 
оқулықтан сол сұраққа байланысты ережені, қай беттен 
алғандығын, мысалын жазады. б) Осы ережеге сәйкес 
дұрыс жауабын дәл табады.

Осы тәсілді жақсы меңгерген оқушыларым айтайын 
деген жауаптарын ауызша да, жазбаша да бере алады.

2. Оқушы сұрақты жазады, қайталанған ережені 
жазбай, оған мынадай W шартты белгіні қояды да, бірден 
жауабын жазады.

Синонимдік қатарды табыңыз. W
Тұсына шартты белгіні қойып, жауабын жазады, яғни, 

оқушы бұл ережені жатқа біледі.

Қоштау, құптау, мақұлдау. Бірінші тәсілді күнделікті 
жарты ай көлемінде орындаса, әр түрлі нұсқамен кез 
келген ережені бірнеше рет қайталаған, меңгерген 
оқушыны 2-тәсілге көшіруге болады.

3. Бұл тәсіл бойынша оқушы бірден сұрақты оқып, 
жауабын жазады.

Көнерген сөзді табыңыз.
А) Науқан;     Ә) Қорамсақ;    Б) Шәйнек; 
В) Зембіл;      Г) Сынып.   
Жауабы: Ә.
Үшінші тәсілге екі тәсілді жақсы меңгерген 20-25 

ұпайды еркін жинайтын оқушы көшеді. Үшінші тәсілге 
көшкен оқушы тестіні уақытпен шешеді. Шешу уақыты  
бір нұсқаға – 5-7 минут. Бұл тәсілдердің тиімділігі: 
оқушы ізденеді, ой қорытады, дұрыс жауапты тез табуға 
болатынына көз жеткізеді және оқулықпен (тестпен) 
жұмыс істеуге дағдыланады. Бір тәсілден екінші, үшінші 
тәсілге көшуге ұмтылады.

Бұл жұмыс нәтижелі болу үшің мұғалім оқушыны 
үнемі тексеріп, қателеріне талдау жасап, жүйелі түрде 
қорытынды жасап отыруы керек. Мұнда алға қойған 
мақсатым – білім, білік дағдыларының тұрақты болуына, 
өз бетімен жұмыс істеу қабілетінің дамуына ықпал ету. 

Бұл тәсілдер лексика бөлімінен кейін фонетика, мор-
фологияны оқу барысында, синтаксис, пунктуация тарау-
ларын өткенде де жалғаса, кеңейе түседі. Осы тәсілмен 
жұмыс істеген оқушыларым ҰБТ-да үнемі жоғарғы 
көрсеткіш танытып келеді. Бұл – мұғалім қазақ тілі са-
бақтарында теорияны практикамен байланыстырғанда 
ғана жақсы нәтиже көрсетуге болатынын дәлелдейді.

Қазақ әдебиеті: озық тәжірибе, ортақ әдіс
Маржан ТОҚТАРОВА, 

Алматы облысының 
Еңбекшіқазақ ауданындағы

Жамбыл орта мектебінің 
мұғалімі.

ӘҢГІМЕ – «ҚАЗДАР ҚАЙТЫП 
БАРАДЫ»

(8-сынып)

Сабақтың мақсаты: білімділік – жазушының өмірі мен 
шығармашылығына шолу жасау, оқушыларға жаңа білімді 
өздігінен игерту арқылы шығарманың мазмұны, тақырыбы 
мен идеясын ашу; дамытушылық – шығармашылық 
қабілеттерін дамыту, ойларын нақты, дәл жеткізе білуге, 
позициясын қорғай білуге дағдыландыру, сөйлеу тіліне, 
сөйлеу мәдениетіне көңіл бөлу, дүниетанымын кеңейту, 
пәнаралық байланыс арқылы пәнге қызығушылығы мен 
белсенділігін арттыру; тәрбиелік – туған жеріне, атамекеніне 
деген сүйіспеншілігін ояту, патриоттық сезімдерін 
қалыптастыру.

Типі: жаңа білімді өз беттерімен меңгерту. Түрі: 
дәстүрден тыс интерактивті, кіріктірілген сабақ. Әдісі: 
әңгімелеу, топтық жұмыс, сұрақ-жауап, проблемалық 
сұрақтар, сын тұрғысынан ойлау.

Көрнекілігі: портрет, плакаттар, түрлі түсті қалам, 
әдеби көркем шығармалар жинағы, таратпалы кәртішкелер. 
Техникалық құрал: теледидар, бейнетаспа, үнтаспа, 
интерактивті тақта, компьютер. Пәнаралық байланыс: 
тарих, музыка, география.

Сабақтың барысы.

 Ұйымдастыру.
  Үй тапсырмасын пысықтау.
Жаңа сабақ.
- Балалар, біз бүгін әдебиетімізде өзіндік қолтаңбасы 

бар жазушы, тарихи шығармалардың шебері Қабдеш 
Жұмаділовтің «Қаздар қайтып барады» әңгімесімен 
танысамыз.

Қабдеш Жұмаділов 1936 жылы Шығыс Түркістанда 
дүниеге келген. 1965 жылы Қазақ ұлттық университетінің 
филология факультетін тәмамдаған. «... Қабдеш – тілге 
аса  бай және әр сөздің сиқырлы бояуын жан-тәнімен нәзік 
сезінетін жазушы»...

- Балалар, сендердің ойларыңша, қаздар қайда қайтуы 
мүмкін?.. (Интерактивті тақтаға балалар өз ойларын 
топтастыру әдісімен жазып шығады).

І. Топтастыру
         көлге                                                    ұясына
жылы жаққа                                                мекеніне
         туған 
        жеріне                                                   балапанына
   
- Дұрыс, олай болса, біз шығарманың өзімен танысып 

көрейік.
ІІ.  Әңгіме мазмұнымен танысу.
(Оқушылар оқулықтағы әңгіменің мазмұнымен өздері 

оқып танысады, мазмұндайды.) 
III. Проблемалық сұрақ қою.
1. Байтас қарт қайда сапар шегіп келеді? 2. Оның бөтен 

елге баруының себебі неде, не үшін барған деп ойлайсыңдар? 
(Оқушылар өз ойларын айтып шығады.) 3. Жазушының өмірі 
мен әңгімесінің арасында қандай байланыс бар? (Әңгіменің 
идеясын ашу) 4. Байтас қарт неге шекараны бұзып өтті? 

 
ҚАЗДАР 

ҚАЙТЫП 
БАРАДЫ 

5. Қабдеш аға тарихи Отанына қай жылы оралған еді?                            
6. Жазушы, Байтас қарт, қаздың арасында қандай ұқсастық 
бар?

IV. Қатар бойынша тапсырма беру:
І қатар. Әңгімені оқығанда немесе тыңдағанда ойла-        

рыңа не сақталып қалды? Сол сақталған жерлерін мәтіннен 
тауып оқыңдар. (Кітаппен жұмыс).

ІІ қатар. Жазушы осы әңгімесі арқылы не айтқысы келді? 
Әңгіменің маңыздылығы неде? Туған жер топырағын аттаған 
қарттың сезімі, сағынышы, қуанышы қалай суреттелген? 
(Әңгіменің тақырыбын ашу. Туған жер жайында ойтолғау.)                                                    
ІІІ қатар. Байтас қартқа мінездеме беріңдер.Оның мінезінен 
қандай ерекшеліктерді байқадыңдар?

Кейіпкері Іс-әрекеті Адами қасиеті

Байтас қарт

Жолға шықты, қасқырмен 
алысты, туған жерге 
асықты, шаршады, қажыды, 
отбасынан айырылды,
немересін бақты, шекарадан 
асты, туған жеріне жетті.

Қайсар, қажырлы, 
төзімді,
туған еліне деген 
сағынышы
басым, рухы биік, 
адал жан.

1. Бірінші жауап берген қатарға қосымша сұрақ. Әңгі-
менің басты кейіпкері Байтас қарт арманына жетті деп 
ойлайсыңдар ма? Дәлелдеңдер. Оқушылардың пікірі 
былайша өрбиді:

Арманына жетті Арманына жеткен жоқ

Байтас қарт қырық жыл бойы 
күткен арманына жетті. Ата-
бабасы қалған, кіндік қаны 
тамған туған жеріне, өз үйіне 
келіп, шамалы болса да ұйықтап, 
демін алды. «Енді өліп кетсем де 
арманым жоқ» деді.

Байтас қарт арманына жеткен 
жоқ. Себебі жат жерде оның 
жақын адамдары қалды. Өзі 
туған еліне келгенімен, бір өзі 
қалай өмір сүрмекші? Оның 
үстіне артынан ит жетектеген 
шекарашылар түскен жоқ па? 



32

2. Шығарманы құрылысына қарай талдаңдар. Әңгі-            
меде кездесетін жер-су, тау аттарын теріп жазыңдар. Оқу-
шылардың жауабы былайша түзілді:

Етікші, Тарбағатай, Күргейтас, Тентек-Халдай, 
Айнабұлақ, Арғанаты, Көкшілік, Нұра.                                            

                 Оқиғаның шешімі    Шарықтау   шегі

         Басталуы        Байланысы      Оқиғаның дамуы.
Сөздікпен жұмыс:  қозыкөш жер – ... ұшқат – ... мойыл 

– ... зәузәт – ...
Сұрақ-жауап.
- Әңгіменің «Қаздар қайтып барады» деп аталу себебін 

қалай түсінесіңдер?
(Сабақ басындағы топтастыруға аймаққа қайта оралу).
Қорытынды.
«Қаздар қайтып барады» әнін Айгүл Қосанова 

мен Ақылбек Жеменейдің орындауында оқушыларға 
тыңдату.

Байтас қартты қырық жылдан кейін шекара асыртып, 
жолда көрген қиындықтарына төзе отырып, алып келгені:              
бір-ақ нәрсе, ол – туған жерге деген сүйіспеншілік, туған 
жердің топырағы.

 Тұмардың ішінен термен 
байланып қалған бір уыс 
қиыршық топырақ түсті жерге. 
Бұл – осыдан қырық жыл бұрын 
жат өлкеге аттанарда туған 
жерден түйіп алған топырақ еді. 

Қырық жыл 
бойы көкірек 
түкпірінде 
жатқан ұзақ 
сапар. 

Жалғыз жортқан 
жолаушы және 
жолда көрген 
қиындықтар. 

Ойға оралған 
өткен күн немесе 
жалғыз немере – 
Төлеутай. 

Кінәсіз та-
ғылған айып, 
күтпеген 
қасірет. 

Қасиеті сіңген туған жерін жат елде жүріп бір сәт 
те  ұмыта алмай туған жерге оралған қандастарымыз                  
қаншама! Мұртаза Бұлытай, Майра Мұхамедқызы,                                                      
Шұғыла Сапарғалиқызы сынды қандастарымыз туған                   
еліне келіп еңбек етуде.

(Үнтаспадан Ескендір Хасанғалиевтің «Атамекен» 
әні орындалып тұрады, бейнетаспадан қолдарында 
Қазақстанның туы бар шетелдік қазақтардың туған жерге 
келіп жатқаны көрсетіледі).

Тағдыр талайымен кезінде тарыдай шашыраған 
қазақтарымыз дүние жүзінің 55 елінде өмір сүріп жатыр 
екен.Назарымызды соған аударып көрейік.

АҚШ-та 14 000                                   Ресейде 740 000
Украинада 15 000                                Моңғолияда 100 000
Түркияда 25 000                                  Қырғызстанда 45 000       
                                   ҚАЗАҚТАР
Өзбекстанда 1 550 000                        Қытайда 1 500 000
Иранда 12 000                                      Ауғанстанда 30 000
                                                               Тәжікстанда 10 000

- Балалар, «Өзге елде сұлтан болғанша, өз еліңде                        
ұлтан бол» демекші, өз туған жеріміз өзімізге ыстық. Қай 
жерде, қай елде, тіпті, гүл жайнаған бөтен елде жүрсең 
де бәрібір саған туған жерің қымбат. Себебі туған жерің 
– сенің кіндік қаның тамған жер, ата-бабаң ғұмыр кешкен 
жер, ағайын-туыс, достарың жүрген жер, тарихи Отаның. 
Сондықтан туған жердің қадірін біліп, өз Отаныңа                                                                                                              
қалтқысыз еңбек ету – әрбір азаматтың борышы. Бүгінгі 
сабағымыздың ұраны – «Әркімнің туған жері – Мысыр 
шаһары» болып қалсын!

Айтгүл ҚАДЫРҚҰЛОВА,
Алматы қаласындағы

мамандандырылған қазақ-түрік
 мектеп-лицей-интернатының

 мұғалімі.

ҚОСЫМША МАТЕРИАЛДЫҢ 
МАҢЫЗЫ ЗОР

Бүгінгідей адамзат баласының жаһандану заманында әр- 
бір ұлттың өз бет-бейнесін сақтап қалуы үшін әдебиеттің 
маңызы зор. Әсіресе, мектеп партасында отырған балаң 
ойлы ойын баласына әдеби шығарманы оқыту арқылы өз 
халқының мәдениетін, тарихын меңгертеміз. Сондықтан да 
әдебиет пәнінің мұғалімі үшін сабаққа келген оқушының 
бойында әдебиетке деген құштарлығын ояту міндеті 
тұратыны сөзсіз.

«Әдебиет пәні – өнер пәні, адамтану пәні. Сонымен қатар 
әдебиет пәні – жан жақты ойлаудың, терең ойлаудың пәні...

Ой, ойлану, ойланту барлық пәндерге де керек. Ойсыз 
өмір сүру мүмкін емес. Бірақ бұл жердегі ерекше бір  еске 
алатын мәселе – өзіндік ойлау, өзіндік пікірде жатыр. 
Әдебиетті оқытуда мұғалім оқушыларға көркем туынды 
туралы оқулық авторы, не ғалымдар пікірін қайталауды, 
не соны қаз қалпында мазмұндатуды мақсат етпеуі керек, 
ең бастысы, сол көркем туынды туралы оқушы пікіріне, 
ойына көңіл бөлген жөн» деп Қанипа Бітібаева әдебиет                                                                                                                           
пәні  туралы орынды сөз қозғаған (Қазақ әдебиетін терең-
детіп оқытудың инновациялық әдістемесі мен техноло-
гиясы. А., «Дәуір-Кітап», 2012).

Ойлау, ойланту үшін оқушыға өзі оқып отырған 
шығармаға байланысты проблемалық сұрақтар қою керек 
және сол сұрақтарға жауапты тек оқулықтан ғана іздеп 

қоймай, оны қосымша дерек көздерінен де іздеу қажет. Осы 
орайда өз тәжірибемнен мысал келтіре кетсем, 10-сыныпта 
Абайдың «Ескендір» поэмасын оқытуда төмендегідей  ой 
қозғайтын сұрақтар қоюға болады:

Ескендір тақырыбы Абай заманының өзінде-ақ ақындар 
үшін әбден жауыр болған, көне әңгіме болатын. Шығыс пен 
Батыста бірінде Ескендір, бірінде Александр болып көптеген 
әдеби шығармаларға өзек болған. Осындай жағдайда 
Ескендір туралы тағы да бір шығарма жазудағы Абайдың 
мақсаты не еді? Белгілі поэманы қайталап жаңа поэма 
«құрастыру» – ақынға жат дәстүр. Талғампаз, эстетикалық 
мұраты биік ақын сәл-пәл нәрсеге былғанбаса керек-ті. Өзге 
шығармалары сияқты ақынның бұл шығармасы да мың 
ойланып, мың толғанғанынан туған шығарма екені анық. 
Сонда ақынның сана төркініндегі жетекші ой не болды 
екен? Осы ақын «жұмбағын» шешу үшін поэманың алғашқы 
жолына назар салайықшы/слайдтан көрсету/.

«Осы жұрт Ескендірді біле ме екен?...», соңында – сұрақ 
белгісі. Демек, Абай көңілі бір нәрсеге күпті. Логикалық 
тәсілді қолданып бұл сұрақты мынадай мазмұнда 
қарастырсақ: «Осы жұрт Ескендір туралы шындықты біле 
ме екен?». Бұдан Ескендір туралы көп шындықтың болғаны 
айқындалады. Мұнда ақынды толғандыратын екі мәселе 
бар. 1. Ескендір туралы қазақ халқында қандай шындық бар?                
2. Осы шындық ақынды неліктен қанағаттандырмайды? 

Осы сұрақтар төңірегінде іздену үшін оқушыларға алдын 
ала Ескендір жайлы аңыздар мен тарихи деректерді тауып, 
оқып келу тапсырылады. Сыныпта оқушылар өз ойын ортаға 
салады. 

Жоғарыдағы мәселелер төңірегінде ой қозғағанда 
оқушылардың назарын мына мәселелерге аудару керек: 
Ескендір туралы шындық қазақ халқының санасында 

негізінен екі түрлі жолмен қалыптасқан. Бірі ислам дінімен 
байланысты болса, екіншісі Шығыс поэзиясы арқылы 
енген. Діни тұрғыдан келсек – Ескендір жағымды кейіпкер. 
Ол – пайғамбар, әулие, әділ патша. Міне, халық санасында 
Ескендір осындай бейнеде қалыптасқан. Абай заманында 
қазақ халқының Ескендір жайлы білген шындығы осы еді.

Ал бұл шындық Абайды неліктен қанағаттандырмады? 
Бұл сұраққа жауап беру үшін Ескендірдің тарихи бейнесіне 
тоқталайық. Александр өте қатал, жауыз әмірші болады. Ол 
өзіне қарсы шыққандардың көзін сол сәтте жойып отырған. 
Тіпті, өз бауыры Клитті оның кейбір ел билеу жайлы істерімен 
келіспегені үшін өлтіреді. Осындай тарихи шындықты Абай 
да білген болу керек, сондықтан да ол қазақ ұғымындағы 
«Ескендір – әулие, әділ патша» деген көзқараспен келіспейді.

Оқушылардың пікірлерін жинақтау мақсатында 
төмендегідей жұмыс түрлерін жүргіземіз (кестені толтыру):

Аңыздағы 
Ескендір

Абай поэмасындағы 
Ескендір

Тарихтағы 
Ескендір

пайғамбар
әулие
әділ патша

қатал
жауыз
соғысқұмар

Жоғарыдағыдай кіріспе жұмыстарынан кейін Абай 
поэмасындағы Ескендірдің бейнесін ашу үшін поэмаға 
талдау жасаймыз:

• Мәтін үш бөлікке бөлінеді.
• Әр топ берілген бөлікті оқып ой жинақтайды.
• Әр топтан бір оқушы сынып алдында есеп береді.
Осы талдаудың негізінде Абайдың Ескендір жайлы поэма 

жазудағы мақсаты тарихи шындықты таныту екендігін 
ұғындырамыз. Өздерінің айтқан ойларына сүйеніп, оқушылар 
кестедегі «Абай поэмасындағы Ескендір бейнесін» толтыра 

отырып, Абайдың реалист ақын екендігіне көз жеткізеді. 
Әдебиет сабағында қосымша материалдарды ұтымды 

пайдалана білу оқушылардың сол тақырыпқа деген 
қызығушылықтарын арттырады. Әсіресе, шығармада 
автордың айтқан сөздерінің астарына үңілдіріп, 
оқушыға ізденіс жолдарын көрсетіп отырсақ, сабағымыз 
жемісті болары сөзсіз. Осы орайда 8-сыныпта Шәкәрім 
Құдайбердіұлының «Қалқаман-Мамыр» поэмасын оқытуда  
автордың кейіпкерлер сөзі арқылы берген мынадай ойына 
назар аударайық: Қалқаман мен Мамырдың дауы неден 
шықты?Автордың айтуынша, Қалқаман қыз айттырмаған, 
Мамырға ешкім құда түспеген. Соған қарамастан Қалқаман 
қызды алып қашады. Бұл да кешірілмес айып емес.
Қалқаманның жақындары қалың малын да, айып малын 
да төлеуге әзір. Бірақ «Бітім болмай созылды сөз аяғы». 
Өйткені  Қыз алған жоқ жақыннан тобықты әзір,Өлтірем 
деп жүрмесін бізді қазір (Мамырдың сөзі).

«Жақыным қызымды алды, ұнамаймын,
Қорлыққа тартып алған шыдамаймын»,– дейді Көкенай. 

Осындағы екі кейпкер де «жақыным» деп өздерінің 
Қалқаманмен аталас туыстығын сөз етіп отырғандығын 
түсіндіру үшін поэманың басындағы ақынның кейіпкер-
лердің ата тегін  таратып айтқан жолдарына ораламыз.

Біздің жетінші атамыз Әйтек деген
Бабаңның бір туысқан інісі екен.
Әйтектің бәйбішеден жалғызы – Олжай,
Тоқалынан Байбөрі, Қалқаман, мен... Ата таратуда 

поэманың өзіне жүгінсек былай болады:    
                                    
                           Х                                  Х
                                         
                           Кішік                 Мәмбетей

                          Әйтек               Бір бай шықты...
                                        
                                  
                        Қалқаман               Мамыр  
Мұхтар Мағауин өз зерттеуінде «Осындағы ақынның               

«бір бай» деп отырған адамы – Мамырдың әкесі, шежіре 
бойынша, аты – Байғазы. Қалай бұлдыратсақ та екі 
ғашығымыз шөбере болып шығады» дейді (Бес арыс. 
А., «Жалын», 1992, 116-118-бет). Ал осындай туыстық 
жақындығына қарамастан Қалқаман «Мамыр-ау, айтып 
тұрсың әлденені, Шариғат қосады екен немерені» деп 
шариғат заңын алға тартып қызды азғырады.

Міне, осындай қосымша деректерді пайдалана отырып, 
шығармадағы басты тартыс халқымыздың салт-дәстүрі мен 
шариғат заңы арасында өрбитінін оқушыларға ұғындырамыз.

Оқушылардың танымдық ойлауын және тіл байлығын 
дамыту мақсатында төмендегідей проблемалық сұрақтарды 
кубизм әдісі арқылы қоямыз:

1) Қалқаман мен Мамырдың дауы неден басталды? 
Даудың ушыға түсуіне не себеп болды? 2) Қалқаманның 
қателігі неде деп ойлайсың? Қалқаманның орынында өздерің 
болсаңдар не істер едіңдер? 3) Көкенайдың іс-әрекетін 
(Мамырды өлтіруін) қалай бағалайсыңдар? Шындығында, 
Көкенай тас жүрек, жауыз адам ба? 4) «Жеті атаға дейін қыз 
алыспау» сияқты қазақ салт-дәстүрінің негізінде қандай ой 
жатыр? Қазіргі күнде бұл дәстүр сақтала ма?

«Нашар мұғалім ақиқат жолын ұсынса, жақсы мұғалім 
ақиқатқа жету жолын үйретеді» демекші, бүгінгідей нәтижеге 
бағытталған білім беру үдерісінде әр мұғалім осы қанатты 
сөзді өзінің ұстанымы етіп алса – табысқа жетері сөзсіз.

Зада САУРАНБАЕВА,
№1 Жамбыл атындағы 

орта мектептің мұғалімі.
Алматы облысы,
Балқаш ауданы,

«Бақбақты» ауылы.

АБАЙДЫҢ ҚАРАСӨЗДЕРІ.                      
ОН ЖЕТІНШІ СӨЗ

(8-сынып)

Сабақтың мақсаты: а) ұлы ақынымыз Абайдың 
карасөздерін оқыту арқылы оқушыларға ақыл, қайрат, 
жүрек, ғылымның адам өмірінде алатын орынын түсінуге, 
өз бойларында осы асыл қасиеттер болуы үшін күресе білуге 
үйрету; ә) мәтінді оқып түсіне алатын нәтижеге жеткізу, 
көркем мәтінмен жұмыс істей білу дағдысын жетілдіру, 
сөйлеу мәдениетін қалыптастыру, ой-өрісін дамыту; б) 
оқушыларды елін сүюге, адамгершілік, адалдық, ізгілікке, 
ғылым-білімді меңгерген көзі ашық, көкірегі ояу азамат 
болуға тәрбиелеу. 

Типі: жаңа білімді меңгерту. Әдісі: түсіндіру, талдау, 
рөлге бөліп оқу, топпен жұмыс. Көрнекілігі: ақын портреті, 
ұлағатты сөздер, кітап көрмесі, слайд, тест сұрақтары, 
электронды оқулық. 

Сабақтың барысы.
І. Ұйымдастыру. Оқушылармен сәлемдесу.  Оқушы-

ларды түгелдеу. 
II. Үй тапсырмасын сұрау.
а) Абай өлеңдерін жатқа сұрау. ә) Үй тапсырмасын бекіту.
III. Жаңа сабақтың тақырыбы, мақсатымен таныстыру.
Он жетінші қарасөзді оқып, мағынасын түсіну

ІV. Жаңа білімді меңгерту кезеңі.
1. Топтастыру.
а) Оқушыларға «Абай» тақырыбы беріледі (сызба).
ә) Алдарына дайын қағаз, сол қағазға сызба бойынша 

білгендерін жазады.
2. Оқушыларды 4 топқа бөліп, доппен жұмыс жүргіземіз.
Енді топ басшыларын сайлаймыз.
I топ: «Ақыл» - Досжан. II топ: «Жүрек» - Гауһар. III топ: 

«Қайрат» - Бекжан. IV топ: «Ғылым» - Кәрима.
3. Абайдың қарасөздері. Он жетінші сөз туралы түсінік 

беру.
Абайдың қарасөздеріндегі гуманистік, ағартушылық, 

әлеуметтік ойлары, дін туралы пікірімен бірігіп, тұтас қазақ 
халқының философиялық тұжырымдамасын құрайды. 
Абайдың қарасөздері – адамзат баласына ортақ сөз. 
Қарасөздері алғаш рет Семей қаласында 1948 жылы «Абай» 
жұрналында жарық көрді. Қарасөздерінің жалпы саны – 45.

Бұл қарасөздерді кейде Абайдың ғақлиялары деп те 
атайды. 

Қарасөздерінде Абай өз тұсындағы қазақтың қоғамдық 
өміріндегі, адамның тіршілік-әркеттеріндегі маңызды 
әлеуметтік алуан мәселелерді өткір көтереді. 

4. а) «Он жетінші сөзді» мәнерлеп оқу. 
I топқа: мәтіннің басы. II, III топқа: мәтіннің ортасы. ІV 

топқа: мәтіннің соңы.
Әр топ оқиды, сол әр топтан бір оқушы мәтіннің  

мазмұнын айтып береді.
ә) Электронды окулықтағы тапсырмалармен жұмыс.
1-тапсырма. «Ақыл» сөзжұмбағын шешу.
1) Ұлы ақын. 2) Абайдың әкесі. 3) Абай туған жер.                         

4) Абайдың анасы.
2-тапсырма. Тірек кесте бойынша екінші бөлігін табыңыз.

Ақыл:               Мен таза болсам, адам баласын 
                          алаламаймын, жақсылыққа елжіретіп, 
                          еритұғын мен, жамандықтан жиреніп, 
                          тулап кететұғын мен...
Жүрек:              ...күнәкарлықтан, көрсеқызар жеңілдіктен, 
                          нәпсі шайтанның  азғыруынан 
                          құтқаратұғын мен емес пе?
Қайрат:             Менсіз пайданы іздей алмайды екен, 
                          залалдан қаша алмайды екен,
                          ғылымды ұғып үйрене алмайды екен.
3-тапсырма. Шын немесе жалған. Дұрысын табу.
1. Абай – қазақ халқының ұлы ақыны. 2. Абай халықты 

жақтамаған. 3. Абай қазақ халқының жақсы жағын да, 
кемшіліктерін де айтқан. 4. Абай шындықты айтпаған.                                   
5. Абай сазгер болмаған.

4-тапсырма. Абайдың қайрат, ақыл, жүрек, ғылым туралы 
өлеңдерін еске түсіру, мәнерлеп оқу.

5-тапсырма. Ақыл, қайрат, жүрек, ғылым туралы мақал-
мәтелдер айту.

5. Дәптермен жұмыс. Қарасөз дегеніміз – ғылым туралы, 
философия туралы, дін туралы қарасөзбен жазылған          
еңбек.

Қарасөз – арабтың «ғақлия» деген сөзімен мәндес.
Ғақлия көркем сөз, дана сөз, асыл сөз деген мағынаны 

береді.
V. Сабақты бекіту. Тест сұрақтарына жауап беру.
VІ. Сабақты қорытындылау.

Не білдім? Не білгім келеді?

Оқушылардың пікірін тыңдау.

Мұғалім сөзі:
Қарасөзі, қара өлеңі қарымды, 
Толғады Абай мұңым менен зарымды. 
Абай сынды дана туған халықтың 
Ұл-қызы да болу керек дарынды.
VІІ. Оқушылардың білімін бағалау.
VIII. Үйге тапсырма: 1) Он жетінші қарасөзді оқып, 

мазмұнын білу; 2) рөлге бөліп жаттау; 3) «Мен кіммін?» 
деген тақырыпта ойтолғау жазу.

Нұржан ПАНИЯЗ,
Қостанай облысының

Қостанай ауданындағы
Глазунов орта 

мектебінің мұғалімі.

«АНАНЫҢ АНАСЫ»                
ӘҢГІМЕСІ

(7- сынып)

Сабақтың мақсаты: білімділік – оқушылардың мәтін 
мазмұнын толық меңгергендіктерін тексере отырып, ана 
бейнесін ашу және әңгімедегі кейіпкерлер, олардың  іс-
әрекеттері туралы өзіндік пікірлерін қалыптастыру, ананың 
балаға деген жанашырлық сезімін көрсету, қазақ елінің өткен 
тарихына, тұрмыс тіршілігіне назар аударту; дамытушылық 
– сұрақтар мен тапсырмалар арқылы оқушылардың  сөз 
астарын түсініп оқу қабілеттері мен байқағыштық, 
тапқырлық қасиеттерін дамыту  және теориялық білімін 
нығайту, проблемалық сұрақтарды шешуге баулу; тәрбиелік 
– шығарма идеясы  негізінде оқушыларды  адамгершілікке, 

өз Отанын сүюге және ананы аялап құрметтеуге тәрбиелеу.
Түрі: іздендіру. Типі: бекіту. Әдісі: тест, сұрақ-жауап, 

проблемалық сұрақ, эссе. Көрнекілік: жазушы портреті, 
кестелер, компьютер. Пәнаралық байланыс: музыка, 
тарих, қазақ тілі.

Сабақ барысы.
Ұйымдастыру. Оқушыларды сабақ барысымен 

таныстыру, жаңа материалдармен  құлағдар ету.
Үй тапсырмасын тексеру. Ғабиттің өмірі мен 

шығармаларынан құрылған тест  сұрақтары арқылы 
білімдерін тексеріп қорытынды жасау.

Сабақтың негізгі бөлімі.
Қызығушылығын ояту. «Ана» әнін тыңдатып, ана 

бейнесін бір сәт көз алдарына елестету. 
Ойқозғау. Міржақып Дулатовтың «Кім, балалар, сен-

дерді сүйетұғын?» деген өлең жолдарын оқи отырып, 
оқушыларды ойландыру.

(Балалар көздерін жұмып отырып ойланады).
Мына сұрақтар бойынша ойларын айтып шығады:
1. Көз алдарыңа ең  жақын адамды елестетіңдер.                                 

2. Кім қандай ой (кім туралы) ойлады? ) 3. «Ананың анасы» 
әңгімесінің  тақырыбы не деп ойлайсыңдар? Айтайын деген 
ой қандай?

Оқушылар әңгімені алдын ала оқыған, мәтін не туралы 
екенін ой елегінен өткізеді. Сыныпты екі топқа бөліп, 
әңгіменің мазмұнын айтқызу. 

Әңгіменің желісі бойынша екі топқа сұрақтар 
(үлестірмелер) беріп, әңгімеден мысал келтіру.

№1. Баяндау деген не? Әңгімеден мысал келтір.
№2. Әңгімелеу деген не? Әңгімеден мысал келтір.
№3. Әңгіме неге “Ананың анасы” деп аталған? 
№4. Ғабит Мүсірепов М.Горькийдің қай әңгімесіне 



44

аударма жасады?
№5. Суреттеу деген не? Мысал келтіріп айт.
№6. Диалог деген не? Мәтіннен мысал келтір.
№7. Бұл әңгімеге өзің қалай ат қояр едің?
№8. Аңыз дегенді қалай түсінесің? «Ананың анасы» 

аңызға жата ма?
№9. Монолог деген не? Әңгімеде монолог кездесе ме?
Әңгімені құрылысына талдау.

 Жалпақ палуанның 
Ергенекті елін шабуға 
аттануы. 

ӘҢГІМЕНІҢ 
БАСТАЛУЫ 

Қалың жылқыны 
барымталап айдап келе 
жатуы. 

ДАМУЫ 

Тезек арқалап келе 
жатқан қызды олжа-лап 
аттарына мінгес-тіріп 
алуы. 

Қыздың әкесінің мерт 
болуы, анасының 
барымташылардың 
алдынан шығуы. 

 

БАЙЛАНЫСУЫ 

Кейкі үкімімен қызды 
шешесімен бірге 
күңдікке  алып кетуі. 

ШИЕЛЕНІСУІ 

Жалпақ балуанның ана 
мен қызына бостандық 
беруі. 

ШАРЫҚТАУ 
ШЕГІ 

ШЕШІМІ 

ҚОРЫТЫНДЫ 
Әйелді атттандырған 
Жалпақ балуанның 
құлауы, оны елге 
жеткізуі. 

Кейіпкерлерді атап айтып, дәптерлеріне жаздыру.

Сабақты қорыту. «Ананың анасы» әңгімесі бойынша 
талдау жасадық. Ана мен қызының барымташылардың 
олжасы болып, өмірлері күңдікпен өткендіктерін білдік. 
Енді бүгінгі күні ондай келеңсіздік жақтар бар ма, жоқ па, 
оған проблемалық сұрақ қою арқылы «Әйел-ана» бейнесі 
тақырыбындағы пікірталасқа екі жақ болып қатысып, сөз 
таластыра отырып жетеміз.

Проблемалық сұрақ  бойынша ұйымдастыру.
Қарсы топ /3 минут/.  Жақтаушы топ /3минут/.
Тақырып: «Бүгінгі күнгі қоғамдағы аналар бейнесін 

сомдау».
- Балалар, ең жақынымыз анамызды, туыс-туғаны-      

мызды құрметтеп, қастерлеп жүруіміз керек.

 

КЕЙІП-
КЕРЛЕРІ 

Бала би 

Қыз 

Байсары 

Қайрақ 
жылқышы 

 

Жалпақ 
балуан 

Әйтілес 

Сарыбай 

Күлтеке 

Ана 

Кейкі 

Рамазан 
саудагер 

Молда 

Жанай 
балуан 

Демек, ақын Мұхтар Шахановтың «Төрт ана» өлеңін 
тыңдап сабағымызды аяқтасақ деймін...

Үйге тапсырма: «Ана – сарқылмас күш» (ойтолғау жазу).   
Оқушылардың білімін бағалау.

Балия ЖУЛАЕВА,
М.Құсайынов атындағы

дарынды балаларға арналған 
мамандандырылған облыстық 
мектеп-интернаттың мұғалімі.

Ақтөбе қаласы.

МАҒЖАННЫҢ «БАТЫР БАЯН» 
ПОЭМАСЫ

(7-сынып)

Сабақтың мақсаты: білімділік – Мағжан Жұмабаевтың 
«Батыр Баян» поэмасынан алған білімін жинақтап, берілген 
зерттеу нысандары арқылы оқушы білімін бағалау; 
дамытушылық – оқушылардың шығармашылық қабілетін 
дамыту, іздену-зерттеушілік, талдау-сараптама жасауға 
жетелеу, өзіндік ой-пікірін қалыптастыру; тәрбиелік – 
Отанын сүйетін патриот етіп тәрбиелеу, ерлік пен елдік, 
адамгершілік қасиеттерін дамыту.

Түрі: зерттеу-конференция сабағы. Әдісі: баяндау, 
сұрақ-жауап, талдау. Көрнекілігі: «Батыр Баян» поэмасына 
байланысты слайдтар, сызба, кинодан үзінді роликтер. 
Пәнаралық байланыс: тарих, мәдениеттану, тіл, география.

Сабақтың барысы.

І. Ұйымдастыру. Амандасу. Оқушыларды түгелдеу. 
Топқа бөліп, назарын сабаққа аудару.

ІІ. Оқушылар назарын экранға аудару.
«Батыр Баян» кинофильмінен үзінді.
Қазақтың қасиетті даласы талай ұлы ғұламаларды, 

ақындарды, би-шешендерді, батырларды, талантты 
дарындарды дүниеге әкелді. Елі сүйген, елін сүйген Мағжан 
ақынның тамаша поэмасы – «Батыр Баян». Бұл поэманың 
мазмұнымен өткен сабақта таныс болдық. 

«Батыр Баян» поэмасынан үзіндіні жатқа оқу.
- Балалар, бүгінгі сабағымыз өзге сабақтарымызға 

қарағанда ерекше болғалы тұр. Зерттеу-конференция 
сабағымызда алдын ала берілген нысандар бойынша өз 
зерттеулеріңізді ортаға саласыздар. Әрқайсыңыз өздеріңізді 
болашақ зерттеуші-ізденуші ретінде ізденіп көріңіздер.               
Іске сәт! Сауалнама тобына сөз кезегін береміз.

1. Мағжан Жұмабаев қай жылдары өмір сүрді? 
А) 1893-1938;   Ә) 1845-1904;   Б) 1897-1961.
2. Мағжан Жұмабаевтың өлеңін атаңыз. 
А) Жастықтың оты жалындап.
Ә) Мен жастарға сенемін. 
Б) Жастарға. 
3. “Батыр Баян” жырында қай кезеңдегі тарихи оқиғаны 

баяндаған?
А) XVII-XVIII ғ. қазақ пен қалмақ арасындағы 

жауынгершілік заман;
Ә) ССРО-Германия соғысы кезіндегі оқиға;
Б) Тарихи оқиғаға құрылмаған.

 Сауал-
нама 

Тәуелсіз 
зерттеу 

Тікелей  
эфир 

Дәйекті 
эссе 

4. “Батыр Баян” туралы не білесіз?
А) Киносын көргенмін;    Ә) Кітаптан оқығанмын;  
Б) Білмеймін.
5. Баян қандай бейне?
А) Тарихи бейне;    Ә) Трагедиялық;    Б) Екеуі де.
6. Ноянға байланысты Батыр Баянның іс-әрекетіне қалай 

қарайсыз?
А) Баянмен келісемін;   Ә) келіспеймін;   Б) білмеймін.
«Тәуелсіз зерттеу» тобы. Зерттеу нысаны.
«Батыр Баян» поэмасы.
Кейіпкерлер әлемі.
Көркемдік ерекшелігі.

                «Қорқыт»                            «Жүсіпхан»
    
     «Ертегі»

         «Батыр Баян»                       «Тоқсанның тобы»

                         
                      «Батыр Баян» поэмасы

   

 
Мағжан  ақынның 

поэмалары 

 

1923 жылы 
Ташкентте 
М.Әуезов-
тің пәтер 
үйінде бір 
түнде жа-
зып  шық-
қан. 

ХVІІІ ғ. қазақ-қалмақ 
арасындағы аласапыран 
қиын-қыстау күрделі 
заманды бейнелеген. Халық 
бостандығы жолында жан 
аямай күрескен, тарихта 
болған Батыр Баян туралы. 

Батырлық, дос-
тық, махаббат, 
мейірім дүниесі. 
Ашу, ыза, онан 
барып әділетсіз 
қантөгіс, өкініш. 

             Абылай хан                              Батыр Баян

             Ноян                                                 Жанатай

           Қалмақ қызы                              Қанай би

Абылай хан
1711-1780)

Қазақ халқының ұлы ханы
       Ел азаттығы үшін күрескен тарихи тұлға

Күндерде сонау қара тапсырған        Сол кезде елге қорған
Ел тағдырын Абылайдай данасына   болған Абылай, көп

                                                           жаудың бірін шауып, 
                                                           бірін арбап.

Баян Қасаболатұлы
1700-1715 аралығында дүниеге келіп, 1757 жылы дүние 

салған. Қалмақ, жоңғарларға қарсы ел тәуелсіздігі жолында 
күрескен батыр, тарихи тұлға.

Қазақтың батырлары бәрі қыран,
Сонда да бір батыр жоқ Баяндай тап.
Қалың қол ортасында батыр Баян,
Баянның батырлығы алашқа аян.
Алдында ақ сұңқардай батыр Баян,
Екпіні қауға тиген өрттей ойнап.
                                           Баянның жеті атасы:

  

 

 Баян 

 
Кейіпкерлер  

“Батыр Баян” поэмасы.
Шығарманың идеясы: Ерлерді елі ұмытпас.
Шығарманың тақырыбы: ХVІІІ ғасырдағы қазақ пен 

қалмақ арасындағы жаугершілік, батырлық, ерлік.
 
Оқиғаның болған кезі       Түйіннің тоқсан түрлі 
                                             желеуі бар,
                                              Әдемі ертегідей баяғыда.
  Оқиғаның басталуы          Сол сұлу сұлу екен атқан 
                                               таңдай,
                                                Бір бойына сұлулық 
                                                 жиылғандай 
                                                 (қалмақ қызының қолға 
                                                  түсуі).
    Оқиғаның байланысы         Бөрінің бөлтірігі – бала 
                                                   Ноян
                                                    (Ноянның қалмақ қызына
                                                     ғашық болуы).
     Оқиғаның дамуы                   Екі жастың жұмбағы.
      Оқиғаның шиеленісуі           Қомағай қара топырақ 
                                                       бүлкіл қағып,

 

 Шоға 

Байыс 

Қырғызәлі 

Мүлкіс 

Қарабас 

Қасаболат 

Есқара 



51

                                               Асығып екі жастың
                                                қанын ішті.
Оқиғаның шарықтау шегі     Алашым, аттанамын,  
                                                  Жауыңда өлем! 
  Оқиғаның аяқталуы                Ерлерді елі мен жері 
                                                      ұмытпайды... 

Поэманың көркемдік ерекшелігі.
Эпитет:                       сұм өмір, қу өмір, қыран көз, 
                                    сұм садақ.
                                    Жүрегім, мен зарлымын жаралыға,
                                    Сұм өмір абақты ғой саналыға.
Теңеу:                          ертегідей, қойдай өрген, 
                                     Меккедей, жолбарыстай.
                                     Дауылдай талмай есіп, желдей 
                                     ұшып, Түс ауа Жолдыөзекке 
                                     жетіп қалды.
Метафора:                   өмір – абақты, сөз – сиқыр, 
                                     Сарыарқа – сары дария, екі от – 
                                     орыс, қытай. Сарыарқа – сары 
                                     дария қиыры жоқ,
                                     Көз болсын, қандай қыран, 
                                     талады да.
Сұрай арнау:  
Сұм өмір күшті уын аяды ма?
Қозымды қас дұшпандай қудым неге?
Жер-су аттары: Көкшетау, Сарыарқа, Бурабай,            

Жолдыөзек,  Аягөз,  Қаратал,  Іле.
Тікелей эфир.
Дәйекті эссе.
Үйге тапсырма.

 

 20 

 30 

 15 

Гүлнұр ІЗІМҚҰЛ,
Атырау облысының

Қызылқоға ауданындағы
«Қаракөл» орта мектебінің 

мұғалімі.

МАХАМБЕТ. «МҰНАР КҮН»
Сабақтың мақсаты: білімділік – ақынның өмірі, 

шығармашылық жолы туралы түсінік беру, өлеңдеріндегі 
көне сөздердің мағынасын ашу арқылы бүгінгі тілдік 
қолданысқа енгізу; дамытушылық – тақырыпты жүйелі 
түрде, ғылыми негізде меңгере білу, іздендіру, қызықтыра 
білу арқылы дағдыларын қалыптастыру, сөздік қорын 
байыту, дұрыс сөз саптай білуге жаттықтыру, дағдыландыру; 
тәрбиелік – оқушыларға эстетикалық тәрбие беру, сөйлеу 
мәдениетін қалыптастыру, ұлттық рухты бойға сіңіру, ел 
намысын қорғайтын азамат болуға тәрбиелеу.

Түрі: аралас сабақ. Әдісі: түсіндіру, салыстыру, 
жинақтау, сұрақ-жауап, сауалнама. Көрнекілігі: портрет, 
хронологиялық кесте, «Махамбет әлемі» кітаптар көрмесі, 
«Алтын қақпа» макеті, бағалау текшесі, үнтаспа, слайдтағы 
суреттер, сөзжұмбақ. Техникалық құрал:  интерактивті 
тақта. Пәнаралық байланыс: тарих, музыка, қазақ тілі, 
география.

Сабақтың барысы: 
І. Ұйымдастыру. Оқушыларды түгелдеп, сабаққа 

дайындығын тексеру.
ІІ. Үй тапсырмасын сұрау.
Хронологиялық кесте арқылы Махамбеттің өмір жолын, 

шығармашылығын қайталау.
Сабақ бөлімдері:
1. «Менің атым – Махамбет» (Өмірі, хан ордасында 



53

болуы, өлеңдері).
2. «Махамбеттен...» («Ереуіл атқа ер салмай», 

«Жалғыздық», «Мен құстан туған құмаймын», «Мұнар 
күн»).

3. «Топтан озған тарланбоз».
4. «Азаттықты аңсаған асыл ер» (Үйге тапсырма).
5. «Үздік махамбеттанушы» (оқушыларды бағалау).
1. Менің атым – Махамбет  (ұшқыр ой, тез жауап).
• Жаубасардан тараған ұрпақтар.
• Махамбет Жәңгір хан ордасында.
• Махамбеттің Калмыков түрмесінде отыруы. 
• Махамбеттің Исатайға қосылуы.                                                                     
2. «Махамбеттен...»
• «Ереуіл атқа ер салмай» өлеңінің шығу тарихы. 
• «Жалғыздық» өлеңі туралы.
ІІІ. Жаңа сабақ.
Махамбеттің «Жұмыр қылыш» күйі орындалып, «Мұнар 

күн» өлеңі оқылады.
«Мұнар күн» өлеңінің шығу тарихы айтылады. 
Бұл өлеңді Исатайға арналған жоқтау деп те айтуға 

болады. «Күн» деген сөз әр жол сайын қайталанып тұр. 
Бұл жерде «күн» – өмір, бірде мұнар, халыққа жайсыз күн, 
бірде ел басынан бақыт тайған күн. Мұзға тайған буыршын 
– Исатай, бура – хан, теріскей дауыл – көтерілісшілерді 
жаншуға шыққан жазалаушы топ, жығылған бәйтерек – 
жеңілген халық.   

Кейіпкерлер
1. Карл  Карлович Гекке – Ресей армиясының  полковнигі, 

Орынбор  генерал губернаторындағы шенеунік. 2. Василий 
Алексеевич Перовский – Орынбордағы генерал  губернатор. 
3. Жапар Елекбаев – тыңшы. 4. Зеленин, Көпен – Геккенің 
адамдары.

Түсіндірмелі сөздікпен жұмыс:
Мұнар күн – а) ауаның күңгірттенуі, бұлыңғырлануы, 

тұман, бұлт басуы; ә) қаралы, қайғылы күн. Буыршын – 
аруана мен үлектен туған, табанының бедері бар жас бура. 
Бұлықсып – толған, жетілген, байыған. Бұлан – аша тұяқты, 
бұғы тектес ірі аң. Мейманасы тасу – көңілі өсу, масаттану, 
астамшылық. Он сан   а) қисынсыз көп; ә) сан алуан. Лашын 
– жыртқыш құстар тұқымдасына жататын саят құсы. Бүлген 
– а) бүліну, қирау; ә) қайғыру, жоқтау. Қорашыл – қорадан 
шықпайтын ит. Хас – өте, дәл, шын мәніндегі өзіне тән.

Махамбет Өтемісұлы 1845 жылы 20 қазанда 42 жасында 
мал ұрлаушы деген жаламен ұсталып, айуандықпен 
өлтіріледі. Бейіті – Индердің күншығыс жағындағы Қараой 
деген жерде. Махамбеттің бас сүйегін зерттеген – Ноэль 
Шаяхметов.

Махамбет атында аудан, тарихи-өлкетану мұражайы, 
мәдениет үйі, алаң, мектеп бар.

3. «Топтан озған тарланбоз» 
1-тапсырма. Өлеңді құрылысына қарай талдау.
2-тапсырма. Сауалнама (деңгейлеріне байланысты):
1. Дұрыс жауап таңдау тестісі; 2. Сәйкестендіру тестісі;
3. Толықтыру тестісі.
4. «Азаттықты аңсаған асыл ер».
Үйге тапсырма: 1. «Махамбеттің күйшілік өнері» 

(шығармашылық жұмыс). 2. «Мұнар күн» өлеңін түсініп 
оқып, қалаған шумағын жаттау, сурет салу. 3. Сыныптан тыс 
«Махамбет кітапханасы», «Махамбет әлемі» кітаптарын оқу, 
Махамбеттен тараған ұрпақтар жайлы деректер табу.

5. «Үздік махамбеттанушы».
Бағалау. Сабаққа қатысқан оқушыларды бағалау, бағалау 

текшесін көбірек жинаған оқушыны «Махамбеттанушы» 
жүлдесімен марапаттау.

Гүлмира МЫРЗАШЕВА,
Атырау қаласындағы

Махамбет Өтемісұлы атындағы 
орта мектептің мұғалімі.

ЛИРО-ЭПОСТЫҚ                                   
«ҚЫЗ ЖІБЕК» ЖЫРЫ

(9-сынып)

Сабақтың мақсаты: лиро-эпостық жырлар туралы 
білетін; «Қыз Жібек»жырының шығу тарихымен  таныса-
тын; мазмұнын түсінетін болады. 

Міндеттері: мазмұнға байланысты – жырды оқиды; 
мазмұнын түсінеді; кейіпкерлерді таниды, олар туралы 
мәлімет алады; СТО-ға байланысты – жырды оқи отырып 
талдайды, бағалайды; өзінің алға қойған мақсатына еңбек 
ету арқылы жететінін түсінеді.

Түрі: жаңа ұғымды қалыптастыру. 
Көрнекілігі: суреттер, сөздер жазылған бетшелер, 

интербелсенді тақта, тақырыпқа байланысты түрлі деректер, 
кубик, «Қыз Жібек» фильмі.

Сабақтың барысы.
Ұйымдастыру. Сынып төрт топқа бөлінеді.
Үй тапсырмасын сұрау:
1. «Ер Тарғын» жырының тақырыбы, идеясы қандай?
2. «Ер Тарғын»жырының кейіпкерлері кімдер?
3. «Ер Тарғын жырының тәрбиелік мәні қандай?
4. Эпостық жыр дегеніміз не?
5. Қандай эпостық жырларды білесіңдер?
6. Жырдан үзіндіні жатқа айту.

Қызығушылығын ояту.
«Қыз Жібек» кинофильміне түсуші әртістер Құман 

Тастанбеков пен Меруерт Өтекешованың фотосуреттері 
көрсетіледі. Соған қатысты сауалдар:

1) Мына суретте кімдерді көріп отырсыңдар? 
2) Бұл әртістер сендерге қай кинофильмнен таныс? 
3) Әртістер туралы не білесіңдер?
«Қыз Жібек» фильмінен  үзінді көрсетіледі.
Мағынаны тану.
I. Лиро-эпостық жырлар – ауыз әдебиетінің рухани асыл 

қазынасы.
II. Әдеби мұралардың көркем үлгісі – «Қыз Жібек» жыры:
1. Жыр туралы бірер сөз;
2. Жырдың тарихы;
3. Жырдағы кейіпкерлер топтамасы.
III. Жырдың мазмұны.
Алдын ала жыр мазмұнын оқу тапсырылған болатын. Топ 

оқушыларының  төмендегіше құрған жоспарлары негізінде 
топтар кезектесе отырып жыр мазмұнын жинақтайды:

1. Зарыға күткен бір перзент;
2. Жар таңдау;
3. Ақ Жайыққа сапар;
4. Жібекпен кездесу;
5. Қыз әкесінің келісімін алу;
6. Елге қайту;
7. Уәдеде тұру;
8. Төлегенге жасалған қастандық;
9. Хореннің лаңы;
10. Сансызбай.
Оқулықпен жұмыс.
Топтар кезекпен шығып, «Кубизм» стратегиясы                 

бойынша жұмыс атқарады.
1. Зерттеңіз:
1. Жырдың тақырыбы қандай?
2. Жырдың негізгі ойы қай бейнелер арқылы көрінген? 
3. Жыр қай ғасырда шыққан?            
4. Жыр қандай ұйқаспен жазылған? 
5. Жырда қазақтың қандай салт-дәстүрлері көрініс  

береді?
2. Суреттеңіз:
1. Оқулықтан Қыз  Жібек пен Төлегеннің  келбетін 

суреттейтін жерлерді тап. 
2. Шеге, Бекежан бейнелері қалай берілген?
3. Салыстыр:
1) Ер Тарғын мен Төлегенді салыстыр. 
2) Ақжүніс пен Жібекті салыстыр.
4. Қолданыңыз:
1. Жібектің сұлулығын беруде жыршы қандай   

көркемдегіш  тәсілдерді қолданған? 
2. Жыр  кейіпкерлері мен табиғат арасындағы байланыс 

қалай берілген?
5. Талқылаңыз. Бұл сұраққа топтар түгел қатысады.
(Пікірді қолдаңыз немесе қарсы шығыңыз):
1) Жібектің Төлеген түскен үйге өз аяғымен келуі  дұрыс 

па? 
2) Сансызбайға қосылуына қалай қарайсың, оның түп  

тамыры неде жатыр?
Ойтолғаныс.
Топтарға төмендегіше тапсырмалар беріледі:
1. Бүгінгі таңда Қыз Жібек пен Төлегеннің махаббатындай 

махаббат бар ма?
2. Сен жырдың қалай аяқталғанын қалар едің?

3. Төлеген мен Жібек басынан өткен жағдай бүгінгі таңда   
қаз қалпында қайталануы мүмкін бе?

4. «Жырдан алған әсерім» (әссе жазу).
Бекіту:
1. Лиро-эпостық жырлар мен эпостық жырлардың 

айырмашылығы қандай?
2. Лиро-эпостық жырларға жататын қандай жырларды 

білесіңдер?
3. «Қыз Жібек» жыры қай ғасырдың оқиғасын баяндайды?
4. Жыр неше бөлімнен тұрады?
5. «Қыз Жібек» фильмі қай бөлім бойынша қай жылы 

түсірілген, режиссері кім?
6. Жырды зерттеушілер кімдер?
7. Біздің жазба әдебиетімізде сақталған нұсқа қай 

жыраудың нұсқасы?
Жалпы нұсқа санының мөлшеріне қарай өзге жырлардан 

айырмашылығы бар ма?
8. Сәкен Сейфуллинннің жыр туралы айтқан сыни пікірі 

қандай?
9. Жырдың 500 жылдығы қашан атап өтілді?
10. Жыр оқиғасы қай кейіпкерлер бейнесі арқылы 

берілген?
«БҮҮ» стратегиясы бойынша парақшалар беріліп, 

жауаптары жинап алынады.
Үйге тапсырма: 1. Жырды оқу. 2. Жырдан Жібектің 

сұлулығы суреттелген жерін және Төлегеннің алты қазбен 
қоштасатын жерін жаттау.

Бағалау.



59

Оқулыққа қосымша

Бахит ИМАНБЕРДИЕВ,
Иассауи атындағы ХҚТУ-дың 

2-курс докторанты.
Түркістан қаласы.

МҰХТАР ӘУЕЗОВ 
ҒҰМЫРБАЯНЫНЫҢ  

ТАШКЕНТТІК КЕЗЕҢІ

Ұлт әдебиетін әлемдік көркемсөз айдынына енгізген 
классик қаламгер, кемеңгер ғалым Мұхтар Әуезовтің таза 
әдеби-ғылыми шығармашылық өмір жолы 1922 жылы 
қыркүйек айында Ташкентке келген кезінен басталады. 
Қаламгер библиографиясының ғылыми тұрғыдағы толық 
нұсқасын түзуде ташкенттік кезеңді қарастырудың мәні зор. 
Бұл орайда Мұхтар Әуезовтің Ленинградтағы, Семейдегі 
оқыған, ұстаздық еткен, баспасөз ісімен айналысқан, 
Абай мұрасын жинау мен насихаттау бойынша атқарған 
істерін осы кезең ішінде шолу түрінде баяндап өту қажет. 
Себебі, біріншіден, қаламгердің аталған қалалардағы 
ғұмырбаянына Ташкенттегі ресми қызметінің қатысы 
бар, яғни, оны Ленинград мемлекеттік университетіне  
Түркістан Республикасының үкіметі арнайы жолдамамен 
жіберді, сондықтан ол кейіннен оқуын бітірген соң 1928 
жылы қыркүйекте ғылыми-педагогикалық қызметін 
осы   Ташкентте қайта жалғастырды. Екіншіден, жазушы, 
ғалым ретіндегі Мұхтар Әуезовтің әлем әдебиеті, тілі мен 
ғылымын игеріп, Батыс, Шығыс мұраларын меңгеруде 
бұл жылдардың орыны ерекше. Оған қоса осы қалаларда 

араласқан адамдар, олармен жазысқан хаттары және сол  
азаматтардың естеліктері мен көркем, ғылыми еңбектері, 
сондай-ақ осы жылдардағы архив деректері де Мұхтар 
Әуезовтің ташкенттік әдеби ортасына қатысты ғылыми 
библиографиясының толығуына септігін тигізері сөзсіз.

Бұл орайда «Жазушы мұрасын зерттеп,  танып, білуде 
кезең күттірмес аса ділгір мәселенің бірі – Мұхтар Әуезовтің 
әдеби ортасы мен айналасына келіп тіреледі. Өйткені 
кемеңгер жазушының өмір жолында кездескен, тікелей 
немесе жанама түрде араласқан сан қилы тағдырлы тарихи 
тұлғалар мен оның семейлік, орынборлық, ташкенттік, 
москвалық, санкт-петербургтік, алматылық нақтылы әдеби 
ортасы болғандығына ешкім де күмән келтірмесе керек-ті» 
[Түркістан Тараз арасы... Астана, «Білге», 2002, 39-б.] деген 
абайтанушы, мұхтартанушы көрнекті ғалым Мекемтас 
Мырзахметұлының ғылыми негізді тұжырымы өте орынды.

«Осенью 1922 года я поступил вольнослушательем в 
Среднеазиатский государственный университет в Ташкенте. 
Тогда же начал сотрудничать в журнале «Шолпан», где 
напечатал несколько рассказов об уродливом социально-
бытовом укладе старого казахского аула» [М.Ауэзов. Абай. 
М., 1950, 5-б.] деп өзі жазғандай, 1918-1924 жылдары 
Түркістан АССР-ының орталығы және астанасы болған 
Ташкентке келіп, Түркістан мемлекеттік университеті 
қоғамдық ғылымдар факультетінің  еркін тыңдаушысы 
ретінде білімін жетілдіруге кіріседі.

Сонымен бірге Түркістан Коммунистик партиясы мен 
Орталық атқару коммитетінің үні «Ақ жол» газетінің 
редакциясында келісіммен штаттан тыс  тілші, Ташкент 
орман шаруашылығы техникумында  қазақ тілі мен әдебиеті 
пәнінің оқытушысы, Түркістан Коммунистер партиясы 

Кіндік комитетінің тілі «Шолпан» жұрналының басқарма 
мүшесі және 1922 жылы Түркістан мемлекеттік ғылыми 
кеңесінің жанынан құрылған қазақ-қырғыз мәдениетін 
көркейтушілердің  «Талап» қоғамының мүшесі болды.

Мұхтар Әуезовтің шығармашылық ғұмырбаянын жазуда 
ғұламаның Орта Азия мемлекеттік университетіндегі 
оқыған кезеңін университет тарихымен терең байланыста 
зерттеген көрнекті ғалым  Мекемтас Мырзахметұлының 
деректері бойынша [Архив НКЦ «Дом Ауезова», п.628, 
л.4., 315-318] қарастырсақ, Орта Азия мемлекеттік 
университеті 1919 жылы 30 тамызда Түркістан Мемлекеттік 
университеті деген атпен ресми түрде ашылған. РСФСР 
Халық Комиссарлар Кеңесінің 1920 жылы  7 қыркүйекте 
шығарған Декретіне сай университет РСФСР Халық 
Комиссарлар Кеңесінің қарауына өткен. Үш айдан соң 22 
желтоқсанда  Түркістан АССР-ының қарауына алынып, 
жергілікті бюджеттен қаржыландырылған. Университет 
атауы 1923 жылы 17 шілдеде Орта Азиялық Мемлекеттік  
Университет деп өзгертілген. Оның ректорлары болып әр 
жылдарда  А.Ф.Солькин,  А.А.Знаменский, В.Городецкий 
тағайындалған. 1930 жылы университетте алты факультет 
болып, ондағы қазақ оқытушылары 28, аспиранттар 11 адам 
болған. Соның бірі – Мұхтар Әуезов. Кейін осы университет 
базасында  Өзбек мемлекеттік  университеті құрылған.

Осы Орта Азиялық мемлекеттік университетінің жанынан 
Бүкілодақтық Орталық Атқару комитетіне қарасты Ленин 
атындағы Орта Азиялық коммунистік университеті ашылған. 
Мұхтар Әуезов  1929 жылы Ленинград университетін біті-
ріп келген соң осы партиялық оқу орынында Ташкенттегі 
Қазақ Халық Ағарту  институтының директоры  Сәкен 
Сейфуллиннің  бұйрығымен  орыс және қазақ әдебиетінің 

тарихынан сабақ берген.
Мұхтар Әуезов осы университеттің еркін тыңдаушысы 

бола жүріп, алғашқы әдеби-зерттеу еңбегі «Манас» 
жырының зерттелу жайы жөнінде  Түркістан республикасы 
зиялыларының алдында баяндама жасайды. Мәжіліске 
қатысқан зиялылар мен ғалымдар баяндаманың  ғылыми 
мәні мен деректік негіздерінің толымдылығына ризашылық 
білдіріп, осы тақырыпты ізденушінің келешекте терең де 
жан-жақты қарастыруына тілектестік білдірді. Сол жылы 
Орта Азиялық мемлекеттік университетінің қоғамдық 
ғылымдар факультетінде өзі таңдаған мамандық бойынша 
оқу бөлімінің болмауы себепті ол 9 мамырда университет-
тен кетіп, сол жылдың 1 қазанынан бастап Ленинград 
мемлекеттік  университеті қоғамдық ғылымдар факультетінің  
тіл-әдебиет бөлімінің орыс-славян секциясына оқуға 
түседі. Бұл жайлы төмендегі құжаттарда нақты деректер 
берілген. Оларда: «9-мая. Мұхтар Әуезов выбыл из числа 
студентов факультета общественных наук Туркестанкого 
государственного университета ввиду отсутствия в составе 
факультета избранной им специальности» [Сонда], «1 
оқтября М. Ауезов поступил  на факультет общественных 
наук, литературно-лингвистического отделения ЛГУ» [Гос. 
архив Ленинградской области, л.36] делінген.

Ленинград университетіне ауысқанға дейінгі  бір жылға 
тақау уақыттағы  Орта Азиялық  мемлекеттік университетінің  
М.Ф.Гаврилов, А.А.Семенов,  А.Э.Шмидт  сынды оқы-
тушылары, Т.Рысқұлов,  С.Қожанов,  И.Тоқтыбаев, 
Ғ.Мұратбаев, Н.Төреқұлов,  С.Есқараев, т.б. ел басқарған 
азаматтар, «Шолпан», «Ақ жол» газет-жұрналы төңірегіндегі 
қаламгерлер  Мұхтар Әуезовтің ташкенттік әдеби ортасын 
құрады. Осы орайда тағы бір айта кететін жайт: бүгінгі Абай 

атындағы Қазақ ұлттық педагогикалық университетінің негізі 
Қазақ Халық Ағарту институты (1926 жылдың 29 қазанынан 
бастап «Каз ПедВуз» болып қайта құрылған) мен Ташкент 
Орман шаруашылығы техникумының азаматтарымен де  
Мұхтар Әуезов тығыз қарым-қатынаста болған. Мәселен, 
атақты фольклортанушы ғалым Әуелбек  Қоңыратбаев 
«Ташкенттегі кездесу» атты естелігінде Шығыс жастарының 
көшбасшысы  Ғани Мұратбаевтың  ұсынысымен  Мұхтар 
Әуезовтің жаңа жазылған  пьесасының ташкенттік ортаға 
танылу тарихын былайша суреттеп жазған: «Ғанидің 
бастамасымен  Мұхтар пьесасының тағдыры шешіліп, ол 
институт клубында қойылатын болды. Пьесаның премьерасы 
болатын күні Ғани арқылы көптеген қызмет бабындағы 
адамдарды да шақырдық, ұзын-ұзын тақтайлардан 
орындық жасап, оған Т.Рысқұлов, С.Қожанов, И.Тоқтыбаев, 
Ғ.Мұратбаев, Н.Төреқұлов, С.Есқараевтарды отырғыздық. 
Ол кезде пьеса қою қазаққа тансық еді. Бір-бірімізді 
толықтыра жүріп қойған пьесамыз  жақсы қабылданып, бұл 
бастамамыз қолдау тапты» [Керуен. Деректі әңгімелер мен 
естеліктер. Құр.: Т.Қоңыратбаев. А., «Жалын», 1989, 149-
б.]. Ал Қазақ ССР Министрлер Кеңесінің төрағасы болған 
Нұртас Оңдасынов Мұхтар Әуезовтің Ташкент Орман  
шаруашылығы  техникумы жастарымен қарым-қатынасын 
оның педагогикалық қызметімен байланыста «Біз Абаймен 
көп жұрттан бұрынырақ және тереңірек таныстық. Абайды 
дұрыс түсінуімізге  ұстаздарымыздың сабақтары тікелей 
септігін тигізді» [Үлкен ұстаз // Қазақстан әйелдері, 1987, 
№8] деп еске алады.

Мұхтар Әуезовтің  1922-1923 жылдардағы ғылыми-
зерттеушілік, мәдени-ағартушылық, педагогикалық, әдеби-
публицистикалық еңбектерін ташкенттік әдеби-ғылыми 

ортамен байланыста сараласақ, ең алдымен, оның бес жылға 
таяу уақыттағы ел басқару ісінде қол үзіп қалған, білім, 
ғылымға деген ыстық ынтықтығынан басталған ғылыми-
зерттеушілік еңбегі көзге түседі. Бір ғажабы, сол жылдарда-
ғы қазақ жеріндегі барлық рухани орталықтардағыдай, 
Ташкенттің зиялы қауымы да басшылық, қоғамдық, 
ғылыми, педагогикалық істерді қатар атқарған. Мұстафа 
Шоқай, Мұхамеджан Тынышбаев, Тұрар Рысқұлов, 
Сұлтанбек Қожанов, С.Лапин, Н.Төреқұлов, С.Сейфуллин, 
С.Асфандияров, М.Жұмабаев,  Ж.Аймауытов,  И.Тоқтыбаев, 
Х.Досмұхаммедов,  Ғ.Мұратбаев, Т.Жүргенов, С.Айзунов, 
Қ.Ходжанов, Х.Болғанбаев, З.Иманжанова, К.Жәленов, 
Ф.Ғалымжанов сынды азаматтар басшылық, қоғамдық 
жұмыстармен бірге  Ташкенттегі оқу орындары мен 
ғылыми орталықтарда ғылыми-педагогикалық қызметтерді 
қоса істеді. Осы ортаға түскен Мұхтар Әуезов те бір жағы              
шәкірт, бір жағы ізденуші-зерттеуші болып қос тізгінді 
бірдей қолға алған. 

Үлкен ғылым ордасы Ленинградтағы мемлекеттік 
университетте оқуына септігі тиген ғалымның алғашқы 
еңбектерінің бірі «Манас» жайлы 1923 жылы Түркістан 
Республикасының Тұрар Рысқұлов, Сұлтанбек Қожанов, 
Әбубәкір Диваев және т.б. зиялы қауым өкілдерінің 
алдында жасаған баяндамасынан тыс, Ташкенттегі 
ғылыми-зерттеу жұмыстары қатарына Түркістан Халық 
ағарту Комиссариатына қарасты Мемлекеттік Ғылыми 
кеңестің шешімімен 1923 жылы көкекте құрылған тарихи-
этнографиялық және лингвистикалық материалдар жинауға 
арналған қазақ ғылыми комиссиясының мүшелігіне 
сайлануы  мен Мемлекеттік Ғылыми кеңес қасынан 1922 
жылы 4 желтоқсанда ашылған «Талап» қазақ мәдениетіне 

қызығушылар қоғамының хатшысы ретінде атқарған 
жұмыстарын баса айту  керек. Өйткені осы жұмыстар 
нәтижесінде Мұхтар Әуезовтің «Қараш-қараш оқиғасы» 
повесі, «Қилы заман» тарихи повесі және «Талап» 
қоғамының 1924 жылғы 10 қаңтардағы жалпы жиналысында 
жасаған «Қазақ-қырғыз әдебиетінің ілгері басқан дәуірлері» 
[ҚазР ОМА, 693-қор, 1-тізбе, 9-іс] атты ғылыми баяндамасы 
дүниеге келді. Ғалымның осы жылдардағы ғылыми-зерттеу 
жұмыстарына қатысты ғылыми дерек көздеріне сілтеме 
жасаған «Жизнь и деятельность казахской национальной 
интеллигенции в Туркестане» атты еңбектің (Сборник 
документов и материалов. Шымкент, 2004) І бөлімінде: 
«3). В апреле 1923 г. составлен список лиц, назначенных в 
экспедицию, снареженную киргизкой научной комиссией 
при ГУС-е в разные области Туркреспублики для собрания 
этнографического  и исторического, лингвистического и 
др. материалов. В составе её и 6 человек зачислен и член 
редколлегии журнала «Шолпан» М.О.Ауезов. Вместе с 
ним в состав экспедиции вошли М.Джумабаев – член КНК, 
С.Османов – научный сотрудник КНК, Д.Досмухамедов 
– юрист, студенты 3 курса Казинпроса Б.Данияров, 
С.Баймаханов.

4) В ТГА сохранился любопытный документ объемом 
в одну машинописную страницу, кратко озаглавленный 
«Ответы». В нём характеризуется «Общество ревнителей 
киргизской культуры «Талап» при ТуркГУС-е. Цели общества 
содействовать культурному развитию Киргизского народа 
путем: а)разработки вопросов киргизского культурного 
языка, терминологии, орфографии и др; б) изучение 
национального искусства; в) изучение истории и быта 
народа; г) разработка вопросов преподавания  в киршколах; 

д) оказание помощи киргизским научным работникам и 
деятелям киргизского искусства.

В ответах указывается, что в обществе 103 члена и 
перечислено правление из 7 человек, в составе которого 
и М.О.Ауезов» [19-20-б.] деп бұл жайлар сараланып 
көрсетілген.

Осы орайда бір ескеретін мәселе, Мұхтар Әуезовтің 
біз жоғарыда атаған повестері  1927 және 1928 жылдары 
жарыққа шықты. Ал жазушының ғылыми экспедицияларға 
қатысуы 1923 жылмен шектелмейді. Ол 1924 жылы да 
Жетісу губерниясының Алматы, Жаркент өңірлерін аралап, 
фольклорлық, этнографиялық материалдар жинағаны бел-
гілі. Кейін де бұл істен шет қалған емес. Жалпы, М.Әуезов-
тің фольклортану саласындағы еңбектері қос арнада қатар 
жүргізілген:

1. Фольклорлық мұраларды арнайы зерттеген ғылыми 
еңбектер;

2. Халық мұрасын өз шығармаларында суреттеген    
көркем туындылар.

Осылардың алғашқысына 1923 жылы Ленинградқа                     
оқуға аттанғанға дейінгі кездегі жазылғандарына 
«Ардақты оқушы: Сөз басы», «Қазақ әдебиетінің қазіргі 
дәуірі», «Қазақтың қалам  қайраткерлеріне ашық хат» 
еңбектері жатса, соңғысына жазушының барлық көркем 
туындыларындағы қазақ халқының салт-дәстүріне                                                                                            
қатысты суреттеулері жатады. Мұның ішінде жоғарыда 
аттары аталған туындылар да бар. Мысалы: «Роман 
материалдарын көріп, деректер жиып, болған уақиғаларға 
араласқан, көзімен көрген адамдармен әңгімелесіп келген 
қаламгер» [З.Бисенғали. «Қилы заман» романының жанры 
туралы // Кітапта: Мұхтар мұрасы (ғылыми мақалалар мен 

зерттеулер). Құр.: Ш.Ыбыраев, С.Қорабаев. А., «Қазақстан», 
1997, 90-б.] «Қилы заман» тарихи повесінің құжатты 
негіздерімен сол 1923 жылдан-ақ таныс болғандығын 
мұхтартанушы ғалым Е.Күзембаев «Қазақ зиялылары мен 
әдебиетті сүйер қауым редакцияға жиналып, «Шолпан» 
жұрналындағы жарияланған әрбір жаңа шығарманы қызу 
талқылаумен қатар қазақ елінің болашағын, оның әдебиеті 
мен мәдениеті жайлы пікір алмасып отырған. Тұрар да 
уақыт тауып, осылардың бел ортасынан табылатын. Сәті 
түскенде, әкесі Жылқайдарұлы Рысқұлдың басынан                                                                                                       
кешкен шытырманды уақиғасы мен өзінің де талай-талай 
өлімнен қалған шақтарын Тұрардың өз ауызынан естігенде 
Мұхтар күрсіне де құшырлана, талай-талай тыңдаған. 
Рысқұлдың тағдыры Мұхтарды қатты қызықтырған. 
Шығарма сюжетіне арқау етуге тілек білдірген. Тұрар әкесі 
Рысқұлдың қылмысты ісін тауып беруге уәде еткен. 1923                                                                                                                                             
жылы наурызда Жетісу облысының Революциялық 
Трибуналының Председателіне әкесі Рысқұл 
Жылқайдаровтың сот ісі туралы архив материалдарын 
тауып, Ташкентке жолдауын өтініп хат жазады.

Мұхтар Әуезов бұл істі 1923 жылы көктем айында оқып, 
танысып шыққан. Рысқұлдың суретін көріп, оның бет-пішіні, 
бойы, тағы да басқа ерекше белгілерін қойын дәптеріне 
түсіріп алған» [Тұрар Рысқұловтың 110 жылдығына арнал-
ған халықаралық ғылыми конференцияның материалдары // 
Түркістан, «ХҚТУ» баспасы, 2005, 127-б.] деп жазған.

Жас зерттеуші азаматтың ғылым айдынындағы                          
алғашқы қалам сілтесінен-ақ байқалған терең білімнің 
бастау көздері, оның молаю, кемелдену үрдісінде таш-
кенттік әдеби, ғылыми ортаның ықпалы зор болды. 

ЖАНҒАРА ДӘДЕБАЕВ – 
ӘДЕБИЕТТАНУШЫ ҒАЛЫМ

Өнерге деген адалдық және өзгені сынамақ бұрын 
алдымен өзіңді тануың қажет екендігін ертедегі шығыс 
ойшылдарынан бастап ұлы ғұламалардың барлығы да 
ескертіп отырған. Өз қабілетін дөп танып, жолын дұрыс 
таңдап, сонымен қатар сол ісін бар жан-тәнімен беріле 
атқару – үлкен тұлғалық қасиет. Жанғара Дәдебаев  осындай 
тұлғалық қасиетке ие. Өзін-өзі тануы арқылы ол басқаның 
жақсы ісін қуана құптап, артық мінін қолына шам алып 
іздемей, мүмкіндігі болғанша, айтып отырған сынының 
өзін зерделеп, шын сын айта білді. Ең алдымен, жақсы 
шығарма көрсе, жас балаша қуанды. Жас суреткердің жаңа 
шығармасына тілектес бола отырып, кейбір бұрыс тұстары 
болса, дұрыс жол сілтеуге асықты. 

Жанғара Дәдебаев – әрі әдебиеттанушы ғалым, әрі 
әдебиет сыншысы.  Ғалым өзінің «Қазіргі қазақ әдебиеті» 
атты еңбегінде (А., «Қазақ университеті», 2003) әдебиеттің 
келелі мәселелері мен жекелеген ақын-жазушылар 
шығармашылығын, суреткерлік шеберліктерін талдайды. 
Бұл зерттеуінің әр кітабына жиырма бестен дәрістер 
шоғырланған. Әрбір дәрістерінен Ж.Дәдебаевтың терең 
білімді әдебиетші, теоретик ғалым екендігі байқалады.  
Ғалым туған әдебиетіміздің белді жанрлары мен беделді 
тұлғалары туралы салиқалы ойлар айтып, төл әдебиетіміздің 
дамуына ерекше қызмет етті. Әдебиетке жаңаша серпін 

берудің алғышарттары айтылады. 
Мұхтар Әуезовтің «Абай жолы» роман-эпопеясы, қазақ 

әдебиетіндегі классик жазушылар Ғабиден Мұстафин, 
Ғабит Мүсіреповтің сүбелі көркем туындылары туралы 
өз көзқарастарын айқын білдіре отырып, шығармашылық 
өнердің құпиясы мен күрделі машақаты жайында ғылыми 
тұжырымдарын баяндайды. Әдебиеттегі Мұхтар Әуезов 
дәстүрінің көріністерін талдайды.  Көркем әдебиеттегі 
дәстүр жайында «Қандай жазушының болса да өзіне дейінгі 
және өзі тұсындағы көркемдік жетістіктерді игеру, одан 
үйренуі тәжірибелік сатыдан аспаған жағдайда, ол үйренудің 
нәтижесі бәлендей бағалы бола алмайды. Үйренуші қаламгер 
белгілі үлгінің сыртқы көрінісін ғана алмай, оның ішкі 
структурасы мен мәнінің арақатынасын, үйлесімін де терең 
танып білуі керек. Ал үйрену, еліктеу сатысынан өтіп болған 
жазушы өзінің дәстүрге қатынасында да барынша еркін, 
дербес, сөйте тұра онымен барынша жақын, өзектес болып 
отырады. Және бұл жақындықтың сипаты да өзгеше» [146-
б.] дей келіп, дәстүрдің бүтіндей әдеби дамуда жалғасып 
жаңғыратындығын, белгілі кезеңде жалпы әдеби үдерісте 
өмір сүретіндігін айтып өтеді. Мұхтар Әуезов дәстүрінің 
әсері тек тарихи тақырыптағы шығармалардан ғана емес, 
бүкіл прозадан аңғарылып тұратындығын айқын айтып өтеді. 
Әрбір жазушының өзіне дейінгі көркемдік дәстүрлерді шебер 
жалғастыру барысында жаңашыл дәрежеге көтерілетіндігін 
Сәкен Сейфуллин, Ілияс Жансүгірұлы, Бейімбет Майлин, 
т.б. шығармашылығы арқылы дәлелдейді. 

Орыстың ұлы сыншысы В.Белинскийдің «Пушкин 
туралы жазу – тұтас орыс әдебиеті туралы жазу деген сөз» [О 
мастерство писателя // Полн. собр. соч.: В 9-х т. М., «Наука», 
89-б.] деген сөзін ұлы Абайға да қатысты деп білген Жанғара 
Дәдебаев өз еңбегінде туған әдебиетіміздің өткені мен 
бүгінін, болашағы туралы сөз еткенде Абай есімінің аталмай 

қалмайтыны, Абайдың ұлылығы оның шығармашылығын 
халқымыздың кешегі-бүгінгі рухани мәдениеті мен 
тарихымен аса тығыз байланыста, өзара тұтастықта жіктеп 
қарастырғанда ғана терең танылатындығы туралы жан-
жақты талдау жасап мазмұндайды. Әсіресе, қазақтың айтулы, 
ірі-ірі ақындарының өзі де ақындық мұраттарында Абай 
мұрасымен сусындап, ізденістеріне бағыт-бағдар алатынын, 
өнеге тұтатынын айтады. Туған әдебиетіміздегі Абайдың 
ақындық дәстүрінің көріністеріне тоқталады. «Пушкин 
ажал тап болысымен ұмыт бола қалмайтын, қайта қоғамның 
санасында өркендей беретін, мәңгі өшпей, өрістей түсетін 
тұлғалардың қатарына қосылады. Олар жайында әр дәуір 
өз пікірін айтатын болады» [89-б.] деген Белинский пікірін 
келтіре отырып, Абайдың ұлылығын осы биіктен ұғынып, 
әрбір дәуір Абайды өзінше танып, ғажайып сырларын 
таразылау қажеттігін айтып өтеді.

Жанғара Дәдебаев Мұхтар Әуезовтің суреткерлік 
ерекшелігін талдауға арналған өз зерттеу мақалаларында   
қазақ халқының алға ұмтылысы, оның арман-тілегі, 
ой-сезімінің Абай шығармашылығынан мол көрініс 
тапқандығын, ақын шығармашылығының туған халқы-
мыздың мәдениеті мен тарихындағы тұтас бір дәуірді 
құрағандығын нақты мысалдармен дәлелдеп ой қорытады. 

Мұхтар Әуезов ашып берген ұлы Абай шығармашылығын 
нәрлендірген үш бастаудың ақын өлеңдеріндегі көріністерін 
мазмұндайды. «Қазақ халқының ақындық қабілет-дарыны 
өмірде ақынның ерекше типін туғызды. Бұл – біздің 
заманымызға дейін жеткен, бұрынғы ақындық қазыналарды 
сақтап келген әрі жыршы, әрі импровизатор ақын. Халық 
поэзиясының таңдаулы үлгілерінің туып таралып және осы 
уақытқа дейін сақталып жеткені үшін біз осынау ақындарға 
борыштармыз. «Жол анасы – тұяқтан, сөз анасы – құлақтан» 
деп келеді қазақ мақалы. Ақын өз жанынан ғана жыр 

шығарып қоймаған. Ол қыз бен жігіттің, кәрі-жастың ойын-
тойда, қоштасқанда, қаза үстінде айтатын өлең-жырының 
бәріне құлақ тосып отырған. Сөйтіп басқа мұраны да зер 
сала жинайтын кәрі құлақты ақындар өз жырларымен бірге 
халық арасынан естіген сол жырларды да қоса айтқан. 
Кім шығарғаны беймағлұм өлең-жыр жалпақ даланың бір 
түкпірінен бір түкпіріне, ғасырдан ғасырға осылай таралып 
отырған» [Уақыт және әдебиет. А., 1962, 35-б.] деген Мұхтар 
Әуезов пікіріне сүйене отырып, Абайды халық поэзия-
сының ірі өкілі ретінде тұлғалайды. 

«Абай мұрасын игеру, оның творчествосын терең зерттеу 
өткендегі мәдени қазынамызды пайдаланудағы ең түбегейлі 
мәселелердің бірі болғаны сияқты, біздің әдебиетіміз, әсіресе, 
поэзиямыз өзінің қалыптасып дамуының қай кезеңінде де 
ұлы ақынның жемісті, құнарлы дәстүрлерінен сырт қалған 
емес. Бұл – даусыз шындық. Мұны өткендегі және қазіргі 
әдебиетіміздің даму тарихынан анық көреміз. Қазақтың 
айтулы, ірі-ірі ақындарының қай-қайсысы да өздерінің іздену 
жолдарында Абай творчествосының тереңіне үңілмей, оның 
тұнығынан сусындамай кете алмады» [М.Әуезов. А., 2010, 
468-б.] деп түйген белгілі сыншы Айқын Нұрқатовтың 
пікірінің тереңдігіне тоқталады. 

«Ақын танымында сәулеленген заман болмысы мен адам 
келбеті, ақынның адам мен заман хақында түйген ойлары, 
ұсынған қағидалары белгілі бір дәуір сипатын, сол дәуірдің 
адамның құлқын танып бағалау негізінде туған. Дәуір си-
патының, адам құлқының мезгілдік және мекендік шегі мен 
шеті нақты, өлшемді, мөлшерлі. Ал ақындықтың осы нақты, 
өлшемді, мөлшерлі болмыс шегінде айтылып отыратын 
ойы, насихаттаулары, қағидалары мен тұжырымдары нақты 
бір заман үшін, сол заманның нақты адамы үшін ғана 
емес, барша заман, барша адам үшін маңызды, ғибратты 
жалпы адамзаттық рухани құндылықтар қатарына жатады. 

Ақын шығармаларында негізделген қағидалардың, 
құндылықтардың әлеуметтік, көркемдік-эстетикалық мә-
ні адамдардың бәріне бірдей маңызды. Абайдың әдеби 
мұраларының бүгінгі қоғам үшін маңызы мен мәні – ондағы 
адам келбеті, заман сипаты туралы әлеуметтік, адамгершілік 
ұстанымдар мен тұжырымдардың өміршеңдігінде, өмірлік 
өзектілігінде. Ақынның жақсы мен жаман, надандық пен 
адамдық, махаббат пен ғадауат туралы әр ұстанымы, әр 
тұжырымы өткен өмірдің, бүгінгі күн мен келер шақтың 
рухани келбетін кемелділік деңгейінде дәл анықтайтын 
айырықша өлшемдік көрсеткіші болып табылады» деген 
тұжырымдарының Абайтануды бүгінгі күн тұрғысынан 
терең зерделеудің  руханият үшін қаншалықты маңызға ие 
екендігін айғақтайды. 

Мұхтар Әуезовтің заманымыздың заңғар жазушысы 
ретіндегі даралығын, жаңашыл бағыттағы ізденістерін 
талдайтын зерттеу мақалаларында ұлы Абайды таныту 
арқылы ұлттық әдебиетке зор серпін бергендігін қайталап 
айтып, жазушы шығармашылығы әдебиет үшін үйрену 
мектебі, шеберлік, парасат мектебіне айналғандығын атап 
айтады. 

Лекциялар курсындағы талдауларынан Жанғара 
Дәдебаевтың шын мәніндегі өнерге адал берілген, өз 
ісінің майталман білгірі екендігін байқаймыз. Ол тек 
Мұхтар      Әуезов шығармашылығы ғана емес, Ғабит 
Мүсірепов, Ғабиден Мұстафин, т.б. шығармашылығын 
зерделеп, монографиялық еңбек жазғандығын ескерсек, 
сыншы-ғалымның тақырыпқа адалдығын, өзінің терең 
түйсінген, көңілінен берік орын тепкен сөз зергерлерінің 
шығармашылығын ой елегінен өткізетіндігінің куәсі 
боламыз.

Жанғара Дәдебаев өз зерттеулерінде, ғылыми 
мақалаларында зерделі зерттеуші, философ ғалым ретінде 

таныла білді. Сөз өнерін «Әр халықтың рухани өсуінің, 
өмірі мен тағдырының көркем шежіресі, жан сыры ретінде 
танылуымен бірге оның мақтанышы, даңқы» деп жоғары 
бағалайды. 

Жанғара Дәдебаев М.Әуезовті зерделеу арқылы Абайды 
толық танып, танытты. Ж.Дәдебаев орыстың ұлы сыншысы 
В.Белинскийдің «Ұлы шығарма жайында не айтылатындығы 
туралы мәселенің маңызы сол ұлы шығарманың өзінен кем 
емес» деген пікіріне сүйене отырып, Мұхтар Әуезовтің «Абай 
жолы» эпопеясы ғана емес, шығармашылығын толық қамтып  
талдау арқылы жазушылық шеберлігі мен суреткерлік 
тұлғасына тоқталады. Әдебиеттанушы ғалымның ұлы Абай 
мен жазушы туралы жазылған зерттеулері М.Әуезовтің 
көп салалы, кең арналы шығармашылық жолына шолу 
жасауға, оның басты-басты еңбектерін талдап баға беруге, 
жазушының қазақ кеңес әдебиетіндегі ғана емес, әлемдік 
классикалық әдебиеттегі алатын орынын айқындап береді. 

Жанғара Дәдебаев әдебиетке белсене араласқан 
жылдарынан бастап, жалпы әдебиеттің даму ерекшелігі, 
жанр табиғаты, дәстүр мен жаңашылдық, әдеби үдерістегі 
әлем әдебиетінің озық үлгілерінің көріністері хақында шағын 
мақалалардан бастап, терең тағылымды, мол мазмұнды 
теориялық-монографиялық еңбектер жазды.  

Әр жазушының өзіне тән өмір жолы, өзіне лайық 
шығармашылық даралығы, өзіндік стилі бар. Сол Мұхтар 
Әуезов те бүгінгі дүниежүзілік мәдениетке үлкен үлес  
қосқан көрнекті қаламгер дәрежесіне жеткенге дейін 
тарихтың талай тар соқпағы мен бұралаң сүрлеуін артқа 
тастады. Демек, оның шығармашылығының даралығы,  
қыры мен сыры, өзіндік өзгешелігі мол болуы – табиғи                                                                                                                
нәрсе. Зерттеушінің міндеті осындай өзгешелікті көре 
білу болса, Жанғара Дәдебаев зерттеулері, ғылыми ой-
тұжырымдары  сол сауалға жан-жақты жауап бере алды.  

Ж.Дәдебаев «Көркем шығарма жазу оңай емесі рас. 
Көркем шығарма жазу – бір басқа да, сол  шығармаға 
қажетті өмір шындықтарын іздеу, жинау – бір басқа. 
Өмір шындығына негізделмеген шығармада шынайылық 
болмайды. Сондықтан да, М.Әуезов болашақта жазатын 
шығармасының тақырыбын тапқан соң оған негіз болатын 
шындық құбылыстарды талмай іздеп, жалықпай жинаумен 
шұғылданған. Жазушы еңбегінің қаншалықты ауыр, қиын, 
тіпті, қияметі мол еңбек екендігін ғұлама қаламгер осылай 
ұғады және өзгелерді де осылай ұғынуға міндеттейді» 
[Тақырып және идея. А., 2010, 120-б.] дей келіп, Мұхтар 
Әуезов шығармашылығы турасындағы ой-пікірлерінің 
өміршең сипатқа ие екендігін айтып өтеді. 

«Кеңес дәуірі әдебиетін зерттейтін мамандар алдында да 
өте күрделі, зор мақсаттар тұр. Еліміздің әдеби-көркемдік 
өміріндегі жаңа жағдай, бұрын белгісіз һәм қолға берілмейтін 
материалдардың жария болуы, жеке басқа табыну мен 
тоқырау жылдарындағы қатыгез құбылыстардың айқын 
таңбалануы Кеңес әдебиеті тарихына соны көзбен қарап, 
мұрағаттық жұмыстарды тереңдету, көптеген қалыптасып 
қалған принциптер мен баға, пайымдауларға өзгеріс енгізу, 
көркем туындылар мен әдеби құбылыстарды бүгінгі күн 
талабына сәйкес талдау міндеттерін алға тартады» [Қазақ 
әдебиетінің тарихы. А., 2005, 328-б.] деген пікірге сәйкес 
тәуелсіз ел әдебиетінде де іргелі зерттеулер жүргізіліп, 
мәдени мұрамызға деген жаңаша пайымдаулар жасалынуда. 

Тәуелсіз ел әдебиетіндегі солақай сындардың көбейіп, 
«шын сын» мен хас шебердің суреткерлік тұлғасы мен 
көркем туындының идеялық-көркемдік ерекшеліктерін, 
эстетикалық ләззатын Жанғара Дәдебаевтай танып, зерделі 
ой айтатын сыншылардың азайып бара жатқандығын 
ескерсек, бүгінгі әдебиетіміз үшін сыншы еңбектерінің 
маңызы арта беретіні сөзсіз.

Сыныптан тыс тәрбие
Гүлбадан МӘМБЕТЫРЗАЕВА,

Ақтөбе облысының
Шалқар ауданындағы

«Тоғыз» орта мектебінің 
мұғалімі. 

«ҚАЗАҚ ТІЛІ – ЖАРҚЫН 
БОЛАШАҚ» ОЛИМПИАДАСЫ

Мақсаты: оқушыларға ана тілінің сөз құдіреттілігін, 
сөз өнерінің өміршеңдігін ұғындыру; қазақ тілін жетік 
меңгеруге, мәнерлеп, нақышына келтіріп оқуға, ән өнерін 
құрметтеуге, туған жерінің тарихын терең меңгеруге, өзін-өзі 
ұстау мәдениетіне тәрбиелеу; жан-жақтылығын, белсенділік 
қабілеттерін дамытып,  шығармашылылықтарын  шыңдау.

Түрі: сайыс. Әдісі: сұрақ-жауап, мәнерлеп оқу, сахналық 
қойылым. Пәнаралық байланыс: қазақ әдебиеті, тарих, 
музыка, өнер, география.

Сайыс барысы.
- Туған тілі, туған жері, туған тарихы туралы ән-жырға 

қоспаған, тіліне тиек етпеген ақын-жазушыларымыз кемде-
кем шығар. Айбынды да айшықты, өнегелі де өміршең, 
мағыналы да мәңгі мұрамыз – ана тілімізді асқақтатып, 
мәртебесін көтеру – бүгінгі ұрпақ, сіздердің құзырлары-
ңызда. Қазақ тілі – дүние жүзіндегі ең бай, беделді де 
бейнелі тілдердің бірі. Ұлы Абай «Өткірдің жүзі, кестенің 
бізі Өрнегін сендей сала алмас» деп өз ана тіліне таңырқап, 
тағзым еткені белгілі. 

Шәкірттеріміздің ұлттық рухын биіктетіп,  шығарма-
шылығын шыңдап, дарындыны даралау  мақсатында 
ұйымдастырылған   «Қазақ тілі – жарқын болашақ» атты   

олимпиадасына хош келдіңіздер! 
Жоспары:
1. «Сөз мәнері» бағыты /мәнерлеп оқу/;
2. «Тіл білімі» бағыты /сұрақ, тапсырмалар/;
3. «Әнші -бұлбұл» бағыты  /қазақ әнін орындау/;
4. «Сахна саңлақтары» бағыты  /сахналық қойылым 

көрсету/;
5. «Жас ғалым» бағыты /шығармашылық жұмыс/;
6. «Өлкетану» бағыты /туған жердің тарихымен 

таныстыру/.
Сайыстың ережесімен, өту барысымен және қазылар 

алқасымен таныстыру.
І. «Сөз мәнері» бағыты. Мақсаты: қазақ тілінде 

мәнерлеп оқуға машықтану, сөздің мәнін жете түсіну, көркем 
шығармаларды мәнерлеп, нақышына келтіріп оқу арқылы 
оқушыны ауызекі  сөйлеуге үйрету.

ІІ. «Тіл білімі» бағыты. «Тілді қадірлеу дұрыс сөйлеуден 
басталады. Жүйесін тауып айтылған сөз жүрекке жетіп, 
жүйкені босатады. Адам мәдениетінің алғы шарты – дұрыс 
сөйлей білу. Түсіне білгенге сөйлей білу де – өнер. Біздің  
қазақ «Аталы сөз – баталы сөз» дегенде осы дұрыс сөйлей 
білуді айтқан.

Қазір біздер «Тіл білімі» бағыты бойынша  қазақ тілі                                                                                                                                     
мен әдебиеті пәнінен оқушыларымыздың білімін 
бағамдайтын боламыз. 

Қазақ тілі пәнінен тапсырмалар:
1. Бос орынды толтырыңыз /5 ұпай/.
1. Сөзде қанша дауысты дыбыс болса, сонша .................... 

болады  /буын/.
2. «А, о, ә, е» дауысты дыбыстары .....................  дауысты 

дыбыс болып табылады /ашық/.

3. Сөздердің дұрыс жазылу жиынтығы ...............................
..... деп аталады /орфография/.

4. Қазақ тілінде  ...................... дауыссыз дыбыс бар /26/.
2. Берілген екі бағандағы сөздерді жұптастырыңыз              

/5 ұпай/:

 

3. Берілген сөздердің қандай сөз табына жататынын 
және оның мағыналық түрін жазыңыз /5 ұпай/:

Ақылды ..........................................  /сын есім, қатыстық/;
Бейбітшілік ...................................... /зат есім, дерексіз/;
Әрең .................................................. /үстеу, сын -қимыл/;
Алтыларда .................................... /сан есім, болжалдық/.
4. Берілген қосымшалардың ненің жұрнағы екенін 

және олардың  етістіктің қандай шағын жасайтынын 
жазыңыз /10 ұпай/:

-атын: ................................ /есімше, ауыспалы өткен шақ/;
-ып:................................................. /көсемше, өткен  шақ/;
-мақ:.................................... /есімше, мақсатты келер шақ/;
-ар: .................................... /есімше, болжалды келер шақ/;
-а: ..................................... / көсемше, ауыспалы осы шақ/.
5. Берілген фразеологизмдердің мағынасын ашып 

түсіндір /10 ұпай/:
1. Маңдайы терлеп көрмеді /бейнет көрмеді, жұмыс 

істемеді/ 2. Нәр сызбады /дәм татпады, тамақ жемеді/.                                 
3. Аяқ суытты  /демалды, тынықты/. 4. Қабағына қырау 
қатты / түнерді, тұнжырады/. 5. Жылы қабағын бермеді                                                                                                      
/жақтырмады, үндемеді/. 6. Зәрезап болды /үрейі ұшты, 

 1) табу сөз.          
2) эвфемизм.  
3) кәсіби сөз.  
4) термин сөз. 
5) неологизм. 

А) өркен.                          
Ә) отбасы.                      
Б) шырайлым.               
В) қайтыс болу.      
Г) мұражай. 

зығырын шығарды/. 7. Ел ауызындағы адам /айтулы, 
белгілі адам/. 8. Өгіз аяң  /шабан жүріс, баяу қарқынды іс/.                               
9. Көкірегіне нан пісті /кеудесін керді, мақтанды/. 10. Орайы 
болды /сәті түсті, реті келді/.

Қазақ әдебиеті пәнінен тапсырмалар:
1. Берілген өлең шумақтарының тақырыбын және 

авторын табыңыз /5 ұпай/:
Түрін-ай текеметтің! Асыл қандай!
Үңілдім үнсіз ғана басымды алмай.
«Келе ғой, қошақаным, өзіме!» деп
Әжем кеп сипағандай шашымнан жай.  
                                   /Фариза Оңғарсынова. «Оюлар»/
Тауды көрсең – күн көзімен таласқан,
Аспан көрсең – Ай мен Күндей жол ашқан.
Менің байтақ Республикам таулары,
Менің көгім – мөлдіреген сол аспан.  
                   /Сырбай Мәуленов. «Менің Республикам»/
Қалқам, мен Лермонтов, Пушкин де емен,
Есенинмін демедім ешкімге мен.
Қазақтың қара өлеңі –құдіретім,
Онда бір сұмдық сыр бар естілмеген.  
                                 /Мұқағали Мақатаев. «Қара өлең»/
2. Бос орынды толтырыңыз /10 ұпай/:
1.Жансыз табиғат құбылысын кәдімгі тірі адамға, жан 

иесіне ұқсатып, жандандыра, құлпырта суреттеу тәсілін ......
........................... деп атайды  /кейіптеу/.

2. Орта ғасырда роман елдерінің /француз, испан, итальян/ 
поэзиясында туып, қалыптасқан лириканың ерекше бір түрі 
....................................... – лиро-эпостық сипаттағы шағын 
сюжетті өлең /баллада/.

3. Ақынның сезімін, көңіл күйін, қуанышы мен сүйінішін, 

арман-аңсарын, өмірге деген көзқарасын, ішкі толғанысын, 
дүниетанымын сыр қып шертетін өлеңді .......................... 
дейміз  /лирика/.

3. Берілген сызбадағы бос орындарды толтырыңыз 
/15 ұпай/:

Авторы Шығарма аты Іс-әрекеті Кейіпкерлері
«Ақын қонақтар»
«Жаңа достар»
«Бір атаның балалары»

5. Шығармашылық тапсырма  /20 ұпай/:
Шешендік сөз: «Қазыбек би».
Төле бидің жұмбағы: Бір, екі, үш, төрт, бес, алты, жеті, 

сегіз, тоғыз, он.
Тапсырма. Өздеріңіз ойланып, шешендік қабілеттеріңізді 

шыңдап, Төле бидің жұмбағына жауап жазасыздар. 
ІІІ. «Әнші-бұлбұл» бағыты. Әншілік – үлкен өнер. 

Халқымыздың талғам-түсінігі ежелден-ақ әншілікті 
айырықша дарын деп есептеп, биік өнерге балаған. Ән  
өнерін құрметтеп, құдіреттілігін  жан дүниесімен түсіне 
білетін халқымыздың  асыл мұраларының бірі – халық 
әндері. Ендігі кезекті «Әнші-бұлбұл» бағытына берсек...

IV. «Сахна саңлақтары» бағытының мақсаты – қазақ 
ақын-жазушыларының, драматургтерінің шығармаларын 
насихаттау арқылы оқушылардың шығармашылық 
шеберліктерін шыңдау.

Ортаға әр сынып оқушылары шығып, сахналық               
қойылым көрсетеді.

V. «Жас ғалым» бағыты. «Бір нәрсе турасындағы 
пікірімізді, яки, қиялымызды, яки көңіліміздің күйін сөз 

арқылы айта білсек, сол сөз өнері болады. Ішіндегі пікірді, 
қиялды, көңілдің күйін тәртіптеп, қисынын, кестесін, 
келістіріп, сөз арқылы тысқа шығару сөз шығару болады. 
Шығарма дегеніміз – осылай шығарған сөз» деп Ахмет 
Байтұрсынұлы айтқан. Кезекті «Жас ғалым» бағытына 
бере отырып, оқушыларымыздың шығармаларын, өлең 
туындыларын тыңдайық.

VІ. «Өлкетану» бағыты.
Туған жер дем алатын тынысымдай,
Жылда бір ораласың жыл құсындай. 
Елпеңдеп ебелегі шығады алдан, 
Көрмеген көп жыл бойы туысыңдай.

Даланың сыбызғы мен сырнайлары,
Ызыңдап сыр шертеді қурайлары.
Сағынған сары желдің қиырдан кеп
Құйылып көкірегіңде тулайды әні.
Сырбай Мәуленов осылайша өзінің туған жерін жырға 

қосса,  біздің оқушыларымыз «Өлкетану» бағыты бойынша 
туған жерінің тарихына, табиғатына, тарихи тұлғаларына 
шолу жасайды. 

Қазылар алқасы ұпайларын анықтайды және  жеңімпаз 
оқушылар марапатталады. 

Келешегіміз кемел, болашағымыз жарқын болсын десек, 
тіліміздің тарихын терең меңгеріп, тазалығын сақтап, 
мөлдір судың тұнығына сусындайық. Саф алтындай 
бағалы қазынамыз – қазақ тілімізді  құрметтеп,  қадір-
қасиетін ұғынып, жарқын болашағымызды жарықтандыра, 
нұрландыра түсейік. Осымен бүгінгі «Қазақ тілі – жарқын 
болашақ» олимпиадасы сайысымыз өз мәресіне жетті.

Марғұба СМАҒҰЛОВА,
Павлодар облысының

Баянауыл ауданындағы
                                   №1 «Майқайың» жалпы 

орта мектебінің 
мұғалімі.

 

«ЕЛІМ МЕНІҢ» ЖОБАСЫ

(«Қазақстан» телеарнасындағы «Елім менің» жобасы 
бойынша зияткерлік-танымдық ойын)

Қатысушылар: 9-10-сынып оқушылары екі топ. Әр 
топта  – 4 оқушыдан. Әр топ басшысы топтың атымен, 
ұранымен таныстырады. 

І айналым (1 ұпай).
Сұрақ: 
1. «Қозы Көрпеш-Баян сұлу» жырындағы Қарабай кім?     
2. «Қозы Көрпеш-Баян сұлу» жырында  Сарыбай атқан 

жануар.
3. «Қалқаман-Мамыр» дастанының авторы кім?
Ән-жұмбақ (2 ұпай).
ІІ айналым. Тіл сауаттылығы. Қай топ артта сол 

бастайды.
Тапсырма:
1. М-е-к-т-е-п-і-ш-і-л-і-к. 2. Қ-а-н-а-ғ-а-т-т-а-н-а-р-л-ы-қ. 

3. Ұ-й-ы-м-ш-ы-л-д-ы-қ. 4. О-л-и-м-п-и-а-д-а. 5. Ж-а-н-к-ү-
й-е-р-л-е-р. 6. М-а-х-а-б-б-а-т

Ескерту. Дыбыс қате айтылса, ұпай берілмейді.
Ән-жұмбақ (2 ұпай).

ІІІ айналым.  Тұрақты сөз тіркестері:
1. Тойған қозыдай (монтию). 2. Ат құлағында ойнау 

(шабандоз). 3. Оқтай атылу (жылдамдық, шапшаңдық).                            
4. Бөркін аспанға атты (қуану). 5. Төбесі көкке екі елі жетпеді 
(қатты қуану). 6. Қара аспанды төңкерді (қатты ренжу, 
қапалану). 7. Екі иінінен дем алу (ентігу). 8. Сары алтындай 
сақтау (мұқият болу). 9. Кірпік қаққанша (жылдамдық, 
шапшаңдық). 10. Төбе шашы тік тұрды (қорықты, тіксінді).

Ән-жұмбақ (2 ұпай).
ІV айналым.  Тарихи тұлғалар немесе әдеби кейіпкерлер.
Уақыты – 1 минут. Қойылған сұрақтарға жылдам жауап 

беру керек.
1. «Қарлығаш әулие»  атанған шешен кім?  (Төле би)                                                                                                                               

2. Қазақ қоғамындағы дәстүрлі заңдар жинағы қалай атал-
ған? («Жеті жарғы») 3. «Қансонарда бүркітші шығады аңға» 
өлеңінің авторы кім? (Абай) 4. «Қараңғы қазақ көгіне өрме-
леп шығып күн болғысы» келген  ақын кім? (Сұлтанмахмұт). 
5. Теңеу қандай жұрнақтар арқылы жасалады? (-дай, -дей, 
-тай, -тей, -ша, -ше). 6. Бір үйде жиюлы екен қазына, мал,

Көрсетті бәрін бізге ақсақал шал:
«Бұрынғы атамызға сыйға берген,
Біздерде мынадай бар, мынадай бар!..» қай өлеңнен 

және авторы кім? 7. Тұтқын болып кеткен көк күшік ауыл 
тұрғыны болды. Көзін ауылға келген соң екі күннен   соң    
ашты... Бұл қай күшік? (Көксерек). 8. «– Менің малым көп... 
Көктің құсы, жердің аңы түгелімен менікі, олар барда мен 
аштан өлмеймін, көштен қалмаймын» дейтін кейіпкер кім?  
(Сәбит Мұқановтың «Саятшы Ораз» әңгімесіндегі Ораз).                                                                                                                                           
9. «Ананың анасы» әңгімесінің авторы кім? (Ғабит 
Мүсірепов) 10.  «Өзге емес, өзім айтам өз жайымда...» 

деп өзі туралы жыр жазған ақын кім? (Қасым Аманжолов)                              
11. «Қыз Жібек» жырындағы Сансызбай кім?  (Төлегеннің 
інісі) 12. Лиро-эпостық жыр қандай жыр? (ғашықтық)                      
13. Төлеген неше қыздан кейін Жібекті кездестірді? (11 
қыздан кейін) 14.  Ақ боз ат мінуді армандаған бала кім? 
(Тортай) 15. «Адамзаттың Айтматовы» атанған жазушы                                             
кім? (Шыңғыс Айтматов).

Ән-жұмбақ (2 ұпай).
V айналым. Әр топқа заттар әкелінеді.
І топқа: қант, шай, күріш.
Сұрақ: 
«Бір шөкім» сөзі қай затқа қатысты айтылады? (шайға 

қатысты).
ІІ топқа:  топырақ, нан, макарон.
Сұрақ «Бір уыс» сөзі қай затқа қатысты айтылады? 

(топырақ).
Ән-жұмбақ (2 ұпай).
VІ айналым. Тапсырмалар:  
                             І топқа.
                             1. Менің атым – .......... 
                             2. Әпкелі-сіңлілердің күйеулері .........
                             3. Қылмыскерге қолданылатын .........
                             4. Ақын қыз ..........

                             ІІ топқа.
                             1. Қылмыстың бір түрі ............ беру
                             2. Биік зәулім үйлері бар ........ 
                             3. Есепті шығарарда ...... 
                             4. Малдың тұрағы .....

Жеңімпаз топ марапатталады.

 Қ   О   Ж   А 
Б   А   Ж   А 
Ж  А   З    А 
С   А   Р    А 

 П   А   Р   А 
Қ   А   Л   А 
О   Й   Л   А   
Қ   О   Р    А    

Гүлжан НҰРСӘЛІМОВА, 
Алматы облысы

Талдықорған қаласындағы
№ 15 орта мектептің 

мұғалімі.

«ТІЛ – ХАЛЫҚ ҮНІ» ОЙЫНЫ

Зияткерлік ойынның мақсаты: оқушылардың қазақ    
тілі мен әдебиеті,орыс тілі және ағылшын тілі пәндері 
бойынша білімдерін байқау, бағалау; ойлау, есте сақтау, 
мәдениетті сөйлеу, алған білімдерін өмірге кіріктіру 
дағдыларын дамыту; Отанын, туған жерін, ана тілін сүйетін 
адал азамат тәрбиелеу.

Әдісі: сұрақ-жауап, бағалау, байқау, талдау.
Барысы.
- Армысыздар, құрметті қонақтар, ұстаздар, оқушылар. 

Бүгін біздің мектебімізде ерекше күн: 8- сыныптар арасында 
«Тіл – халық үні» тақырыбында зияткерлік ойын өтпек. 
Ортаға қатысушыларды шақырамыз. 

Қазылар алқасымен таныс болыңыздар.
Жүргізуші ойынның шарттарымен таныстырады. 
Ойынға 6 оқушы қатысады. Ойын 5 кезеңнен тұрады. 

Ойыншының бір ғана жауабы қабылданады. Жауап нақты, 
жинақы болуы шарт. Ойынға  оқушы өзімен бірге дәптер, 
кітап алып кіруіне рұқсат етілмейді.

І кезең. Бәйге (Әр дұрыс жауапқа 10 ұпай беріледі).
1. «Жүз жасаған жыр алыбы» деп кімді айтамыз? 

(Жамбыл) 2. Табу  дегеніміз не? 3. Жай сөйлем түрлерін ата.                                                                                                                                             
4. Көсемшенің жұрнақтарын ата. 5. Ілік септігінің 
жалғауларын ата. 6. Что у цапли впереди, а у зайца позади? 
7. Ілияс Жансүгірұлы поэмаларын ата. 8. Қазақ әдебиеті 

тарихындағы тұңғыш роман. 9. Синтаксистік қатынастың 
түрлері. 10. Етістіктің қанша рай категориясы бар? 11. «Батыр 
Баян» поэмасының авторы. 12. Чем кончается день и ночь? 
(ь). 13. Поэзия! Менімен егіз бе едің? Өлең жолдарының 
авторы. 14. Диалект сөздер дегеніміз не? 15. Как можно 
склонить голову, не опуская её вниз? (изменить по падежам). 
16. Тұрақты сөз тіркестерін басқаша қалай атаймыз? 
17. Начальные буквы имени и фамилии называются... 
(инициалы). 18. Мұқағали Мақатаев қай жерде қай жылы 
туған? (Нарынқол ауданы, Қарасаз ауылы. 1931). 19. Когда 
мальчика называют женским именем? (Соня) 

ІІ кезең. Жалғастыру (Әр дұрыс жауапқа 20 ұпай 
беріледі).

Өлеңнің немесе мақалдың бірінші жолдары оқылады, 
өлеңді жалғастырып авторын айту керек.

1. Ғылым таппай мақтанба,
     ---------------------------------- (Абай)
2. Ағынды менің Ақсуым...
    ------------------------------------ (Ілияс Жансүгірұлы)
3. Ауырып ем іздегенше,
     --------------------------------
4. Дружнее этих ребят
     На свете не найдёшь.
     О них обычно говорят:
     Водой...                         (не розольёшь)
5. Тіл тас жарады,  -----------------------
 6. Әке жүрегі таудан үлкен, ана жүрегі... (теңізден терең)
 7. Жеті жұрттың тілін біл .... 
 8. Тіл ... өткір
 9. Товарищ  твой просит украдкой
     Ответы списать из тетрадки.
      Не надо! Ведь этим ты другу

      Окажешь медвежью...        (услугу)
10. Өзге тілдің бәрін біл, ...
ІІІ кезең. Тіл өнері (Әр дұрыс жауапқа 30 ұпай беріледі).
Жұмбақтың шешуін тауып, оның орысша және 

ағылшынша нұсқасын айту керек.
1. Балдан тәтті (ұйқы-сон-dream) 
2. Меня одну не едят, а без меня неохотно едят. (соль-тұз-

salt) 
3. Ерте тұрдым, алып ұрдым. (есік-дверь-door)  
4. В воде купался, сухим остался. (гусь-қаз-goose)
5. Аяғы жоқ жүреді, Ауызы жоқ сойлейді. (хат-письмо-

letter)
6. Два брата Через дорогу живут,
    А друг друга не видят. (глаза-көз-eyes)
7. Жаһанда бір нәрсе бар ауызы жабық,
    Ашылар мезгілінде бауырын жазып.
    Ішінде толып жатқан қазына бар,
    Қорек қып пайдаланар тәмам халық. (кітап-книга-book)
8. Сам алый, сахарный,
     Кафтан зелёный бархатный. (арбуз-қарбыз-watermelon).
IV кезең. Жеті жұмбақ.

20 40 20
30 30 40
40 20 30

Қазақ тілі мен әдебиет пәнінен:
20 ұпай: «Тарланым» өлеңінің авторы (Махамбет 

Өтемісұлы).
30 ұпай: Сөз тіркесінің түрлерін ата (қиысу, матасу, 

меңгеру, қабысу, жанасу).
40 ұпай: Орхон ескерткіші жырларындағы тұлғаларды 

ата (Күлтегін, Білге қаған, Тоныкөк).
Орыс тілі пәнінен:

20 ұпай: Назовите имя, отчество и фамилию автора 
повести «Капитанская дочка» (Александр Сергеевич 
Пушкин).

30 ұпай: С помощью этого предмета один из сказочных 
героев нашел себе жену, заколдованную злыми силами 
(Стрела).

40 ұпай: Кто из русских писателей какое-то время жил               
и работал в городе Семипалатинск? (Достоевский).

Ағылшын тілі пәнінен:
20 ұпай: Подобрать вариант для пословицы «Лучше 

поздно, чем никогда».
1. Better to do well than to say well
2. Better an egg today  than a hen tomorrow
3. Better Late than never
30 ұпай: Riddles
What con fly  but has no wings( time)
40 ұпай: What about Shakespeare
1.What is name of the town where William Shakespeare was 

born
A. Sheffield;   Б.  Coventry;  В. Stratford-on-Avon.
V кезең. Жорға (Әр сұраққа – 10 ұпай). Жедел сұрақтар:
1. Есімдік мағынасына қарай нешеге бөлінеді? (7).                            

2. Дауысты дыбыстар қанша? (12).  3.Етістің неше шағы бар? 
(3). 4. Шартты райдың жұрнақтары (-са, -се). 5.Жазамыз және 
көреміз (әріп). 6. Қой ауызынан шөп алмас (жуас). 7. Ба-ла 
қандай буынды сөз? (ашық). 8. Сөз мағыналарын зерттейтін 
сала (лексика). 9. «Ш» дыбысы қандай дыбыс? (қатаң).                                                                                                                  
10. Екпін қай буынға түседі? (соңғы). 11. Жұрнақтың неше 
түрі бар? (2). 12. Екі-үш қандай қос сөз? (қосарлама).

«Білекті бірді жығады, білімді мыңды жығады»                    
демекші, ойынымыз өз мәресіне жетті. Сөз кезегін қазылар 
алқасына береміз.

Игілікті іс-шара
Жұмабақыт РАХМЕТОВА,

ұстаз.
Шығыс Қазақстан облысы,   

Жарма ауданы,
«Қалбатау» ауылы.

АҚЫНДАР ЕЛІНДЕ
Жылжып жылан жылы да келіп жетті. Жылан жылы 

дегенде бәрі де оның түсінің суықтығын алдымен еске 
алады, дегенмен, жыланның да жақсылықтары мен жағымды 
жақтарын ескеріп жатады.

Бұл жылан жылы да көптеген жақсы істермен басталып 
кетті. Соның бірі – Абай ауданының Қарауыл ауылында 
өткен «Қосымша білім беру арқылы оқушылардың ақындық 
қабілетін дамыту» (Қарауыл гимназиясы жанындағы Мерғали 
Ибраев атындағы ақындық сынып іс-тәжірибесінен) атты 
өңірлік семинар. 

Шығыс Қазақстан облыстық білім басқармасы «Шығыс» 
өңірлік орталығының ұйымдастыруымен өткен семинарға 
Зайсан, Тарбағатай, Көкпекті, Жарма, Аягөз аймақтарынан 
келген «Өнер мектебі» мен «Тәрбие жұмысы» орталығының 
мамандары семинар болатын күннің алдында (9.01.2012) 
кештете жеттік. Ұлылар топырағына табанымыз тигеннен-
ақ кеңдік пен бауырмалдықты байқаған біз 20 жасқа толған 
Қарауыл гимназиясының тарихымен таныса бастадық. 
Білім бөлімінің әдіскері Гүлмира Шайкенқызы, оқу ісінің 
меңгерушілері Гауһар Түсіпова, Мәрзия Абланбаева гимназия 
өмірі мен жетістіктері туралы мол мағлұмат берді.

10 қаңтар күні сағат  9-9 жарым аралығында Мерғали 
Ибраев атындағы «Ақсұңқар» ақындық сыныбының жетекшісі 
ақын Төлеген Жанғалиевтың шығармашылығына арналған 
композиция көрсетілсе, сағат 9 жарым-10 аралығында осы 

ақынның шығармашылық есебі тыңдалып, 10:45- 11:45 
аралығында «Ұстаз шеберханасынан –  шеберлік сынып» акт 
залын араладық.

Әрбір жарқын істің жан жадыратып, өмірге шуақ, өзіңе 
қуат беріп, көңілді көтеретіні белгілі.

Қатысушыларымыздың жаны жайсаңданып, көздері 
күлімдей түсті.

Ақынның өлеңдерін тыңдап, оқушыларының өнерлерін 
көріп, тапсырма арқылы оқушыларына өлең шығартып, көңіл 
көкжиегі кеңейіп отырғанда, әрі қарай «Үйірменің үйретері 
көп» атты үйірме мүшелерінің концерттік бағдарламасы 
арқылы  (әнші, биші, күйші, термешілер) жандары жадырап, 
гимназия мұғалімдері мен оқушыларының өнерлеріне разы 
бола түсті. 

12:15-13 аралығында семинар жұмысы қорытындыланып 
оңды баға берілді, құтықтау сөздер айтылды.Зайсаннан 
келген Қазбек ақын домбырамен арнауын арнады.

Біз, жармалықтар, ''Өнер мектебінің” директоры 
Артамбаева Элмира Қапанайқызы екеуіміз ақырған аяз бен 
буырқаған боранға қарамай келгенімізге разы екенімізді 
білдірдік, ерекше әсер алдық. Біздің Жарма ауданы – Абайдай 
ұлы ақынның әкесі Құнанбайды дүниеге әкелген алтын 
құрсақты ана Зере апамыздың елі, сондықтан екі ауданның 
арасында тарихи мықты көпір бар. Абай елі – ақындар елі. 
Таңдана отырып мынадай жыр шумақтарын арнағам: 

Шалғай жатқан айдалада маң далам,
Маң далама қараймын да таңданам.
Ұрпақтарын ұлы етіп жаратқан 
Жаратушы Аллаға ырза бар ғалам!
Сол таңдаулы ұлылар: Абай, Шәкәрім, Мұхтар, Шәкір, 

Кәмендей ақын-жазушылардың жолын жалғастырған 
ағайынды ақындар Мерғали Ибраев пен Төлеген Жанғалиев 
болса, олардан кейін де тәлімгер Т.Жанғалиев тәрбиелеген 
ақындар өсіп-өрбуде.

Алыптардың тұяғы, асылдардың сынығы Төлеген 
Жанғалиев жұмысын көре отырып, өз өлеңдерін, 
оқушыларының өлеңдерін тыңдай келе, мынадай арнау                
туды:

                      Көп алдына шығып ап
                      Айқасатын сөзбенен,
                      Тигізетін мергендей
                      Нысанасын көздеген
                      Жүрегінің түгі бар.
                      Қамын ойлап халқының
                      Көтеретін жүгі бар.
                      Қиып түсер қылыштай
                      Қайраулы өткір тілі бар.
                      Еркін өскен бөгетсіз
                      Тілінің тікен бүрі бар.
Ал оқушыларға алдағы уақытта тілерім:
              Ақындар ақ алмастай жарқылдасын,
              Айтар сөз, ауқымды ой сарқылмасын.
              Елдің қамын, ер жүгін көтеретін
              Өркенді өнер әлі де қарқын алсын!
Төлеген Жанғалиев өзі тәрбиелеген әр шәкірттің жүрегінде 

орнатылған ескерткіш деп есептеймін, қанша уақыт, қанша 
жыл өтсе де ойларында ұстаздары тұрады, өйткені ол:

Арашалап ер басын дауда қалған,
Бола білген өмірде елге қорған!
«Сырты – күміс, іші – алтын» өлеңімен
Әр шәкірттің жүрегін жаулап алған!» демекпін. Иә, 

ақынның терең сезімді, құнарлы ойға бай жырларын да 
тыңдадық, жас өрендердің өлеңін тыңдадық, өнерлерін көрдік. 
Өнер тұнған Абай елінің ұстаздары мен оқушыларына разы 
болыстық. Ақын Сұлтанмахмұттың «Біздерде мынадай бар, 
мынадай бар» дегеніндей,  өзіміздің де, мектептің де өнеріне 
ұқсас болғанымен, дәл сол күнгі өнер жылуы бойымызды 
баурады. Әсіресе, ақын Мерғали Ибраевтың «Жауап» деген 

өлеңінде
«Біреулердің сөзінше – ақын-ақпын,
Біреулердің көзінше – ақымақпын.
Өлтірсеңші өлтірсең ақыры аттың,
Керегі не дәл мендей ақымақтың?!
         Кезі бар адастырған аппақ боран,
         Қурамай қалғаным бар аптапта аман.
         Бар болса ажал оғы тағы да атсын.
         Қазақтың қай аузына қақпақ болам?!
Расында, ақымақ та, ақын да емен,
Сужүрек қорқақ та емен,батыл да емен.
Көше атын бермей-ақ қой өлгеннен соң,
Қалса болды Мерғали атында өлең!» деп өтініш ете 

айтқанындай, «Мерғали атында өлең » қалды, өлең ғана емес, 
тұтас ақындар сыныбының атауы аталды.

Бұл – ақын іні Төлеген Жанғалиев еңбегі, бүкіл халық  еңбегі. 
Ағаға деген аса асыл құрмет, бүкіл аудан жұртшылығының 
ыстық ықыласы. Өткен жазда ақын Мерғалиға арналған          
«Мен де бір Абайдың ұшқынымын» атты жазба ақындардың 
жыр мүшәйрасы өткен. Сол мүшәйрада жүлделі орынның 
біреуі маған бұйырған еді. Сонда «Сағымды қуып барамын» 
атты арнау арнағам. Соны оқиын:

Мерғали  ақын  өлген  жоқ,
Армысың,  әлі  бармысың?!
Жыр  барда  ақын  өлмейді,
Айтылар бүгін  зармысың?!
        Қыңсылап келіп іздейміз,
        Сарғайған  сары  күздейміз.
        Табылар  деп  ортадан
        Күдерді  де  үзбейміз.
Тілініп табан, тіліп тіл,
Мұңданды жоқтап жалын жыр.
Арыстан  сынды ақыннан
Көргендейміз сағым сыр.



92

        Сағымды қуып сандалып,
        Сағым да болса  сағындық.
        Өлеңмен  жұртың  жоқтау сап,
        Шарқ ұрып іздеп  сабылдық.
Сабылып  табан  тіредік,
Топшысы мықты өлеңің..
Күнменен  шыққан  таласып
Шуақты ақын – сен едің.
         Көктемгі таңдай аттың да,
         Күніндей қыстың баттың ба?!
         Өзіңмен бірге жырыңмен
         Жайлы жер тауып жаттың ба?!
Бүгінде болды бесігің
Қойыны Жер-Ананың!
Есінде елдің есімің,
Бірісің Өзің дананың!
Ақынға деген құрмет барда ақын өлмейді. Сағымды 

қуып келіп, өзі болмаса да, ақынның інісі арқылы, оның 
тәрбиелеген шәкірттері арқылы Мерғали ақынның өзін                                                    
емес, көзін көргендейміз, жыр барда, өлең барда, ізбасарлары 
барда ақын мәңгі тірі! 

Қазақстан Жазушылар одағының,  Қазақстан Журналистер 
одағының мүшесі, Халықаралық «Жамбыл қоры» сыйлығының 
және Шығыс Қазақстан облыс әкімі сыйлығының лауреаты, 
Республикалық ақындар мүшәйрасының бірнеше мәрте 
жүлдегері, ұстаз, «Ыбырай Алтынсарин атындағы төсбелгі» 
иегері, «Қазақстан Республикасына еңбегі сіңген мәдениет 
қайраткері», Қарауыл гимназиясы жанындағы Мерғали 
Ибраев атындағы «Ақсұңқар» ақындық сыныбының жетекшісі 
Төлеген Жанғалиевқа, білім бөлімінің қызметкерлері мен 
гимназия ұжымына еселі еңбегіңізбен көрініңіздер, ұзақ 
жасап, ұрпақ үшін еңбек ете беріңіздер деген тілекпен 
батырлар елі, ақындар елі, алыптар елі, ұлылар мекенінен 
қуат алып, алғыс айтып аттандық.

Ғасыр ақыны

Жұрналдың ақпан айында жарық көретін санына бірнеше 
жылдан бері «Ғасыр ақыны» деген айдармен Мұқағали өмірі, 
шығармашылығына қатысты материалдарды жинақтап 
беріп келеміз. Басылымның әр санының өз уақытынан екі ай 
шамасында бұрын дайындалатындығы себепті қаңтардың 
соңғы аптасында келіп түскен бірнеше материал ол санға 
ілікпей қалған еді. Енді оларды келесі жылдың ақпан айын 
күткізіп «Сарғайтпай» осы нөмірге жинақтап бергенді 
жөн көрдік.                                               Сарашыдан.

Лиза ИБЕКЕНОВА,
Абай Құнанбайұлы  атындағы 

№6 жалпы орта мектептің 
мұғалімі.

Қостанай облысы,
Арқалық қаласы.

«АҚҚУЛАР ҰЙЫҚТАҒАНДА»

Сабақтың мақсаты: 1) поэманың өміршеңдігін 
таныту, тақырыбы мен құрылысын, идеясын көркемдік 
тілін ашу; 2) оқушының сөйлеу тілін, мәдениетін дамыту, 
өз ойын еркін, жатық жеткізуге дағдыландыру, мәнерлеп 
жатқа оқу дағдысын қалыптастыру; 3) туған жерге деген 
сүйіспеншілікке, адамгершілікке, табиғат әсемдігін түсінуге, 
қасиетті нәрселерді қадір тұтуға тәрбиелеу.                        

Әдісі: мәтінмен жұмыс, сұрақ-жауап, талдау, салыстыру, 
топтау. Түрі: пікірталас, эстетикалық сезім тудыру 
сабағы. Пәнаралық байланыс: музыка, бейнелеу өнері, 
экология. Көрнекілік: Мұқағали суреті, отбасының суреті, 
ақындардың Мұқағали туралы сөздері жазылған плакаттар.

Сабақтың барысы.
Қызығушылықты ояту. Мұқағали кім?
Шығармалары, әндері.
Аққу туралы кімдердің шығармалары бар?
Жаңа сабақ.
Шығарманың тақырыбы не туралы?
Аққу ненің белгісі?

                                                                                                                                                                                                                          

1. Аққудың сұлулығын ақын қалай берген?                                                                                 
2. Көл неге «Жетімкөл» атанды?                                                                                               
3. Аққуды атуға ананы  итермелеген кім?                                                                                   
4. Тәуіп  деген кім?                                                                                                              
5. Аластау туралы не білесіңдер?
6. Поэманың негізгі арқауы не?   
Әйел – ана, әйел – тіршіліктің тұтқасы,жаны нәзік             

дейміз. Соның бәрі бекер болғаны ма?
(Ананың табиғатқа қол көтеруі – өмір қайшылығы, 

жалғыз баланың өмірін сақтап қалудан туған аналық сезім 
арпалысы).

8. Ауырып жатқан баланың әкесіне «Аққуды атып әкел» 
дегендегі әкенің жауабы.

9. Баласы өлсе, анаға бақыттың керегі бар ма?
10. Көлге келіп, жасырынып отырған ананың ұйқыдан 

оянған аққуларды көргендегі көңіл күйін ақын қалай 
жырлағанын кім айтып береді?

11. Оқ атылғаннан кейінгі ананың көңіл күйі қандай?
12. Ақын аққуға оқ атқан ананы кінәлай ма?

 Аққу 

Махаббат Сұлулық 

?

Ананың аққуға оқ атуы дұрыс па?
Иә                      Жоқ
Шығарманың идеясы не?
Табиғатты сақтап, тыныштығын бұзбайық. «Аққусыз  

көл  – жетім, тыңдамаса сөз – жетім» деген сөз бар.
Топтастыру әдісі.
     

Сабақты бекіту:
1. Анаға хат;                                                                                                                            
2. Мергенге хат;
3. Аққуды суретте.
Ең үздік шығарманы «Автор орындығына» отырғызамыз.
Сабақты қорыту.
                                                                                       

Үй тапсырмасы: поэмадан үзінді жаттау; «Аққу –           
көлдің еркесі» (эссе жазу).

 

Ана Аққу Мерген 

 Аққу 

Махаббат Сұлулық 

Зұлымдық         

 

Аққу 
Аққуды 

атуға 
болмайды 

Табиғатты 
сақтау, ты-
ныштықты 

бұзбау 

Индира ПЕРНЕБАЕВА,
№244 Ыбырай Жақаев атындағы 

орта мектептің мұғалімі.
Қызылорда облысы,

Шиелі ауданы.

«АҚҚУЛАР ҰЙЫҚТАҒАНДА» 
(2-сағаты)

Сабақтың мақсаты: ақын шығармасының тақырыбы 
мен идеясын, көркемдік тілін оқушы өз бетінше іздене 
отырып ашады. Міндеті: мазмұнға байланысты – ақын 
шығармасын оқи отырып, композициялық құрылысымен 
танысады, шығарманы оқи отырып, ой тереңдігін, тіл 
шеберлігін сипаттай алады; СТО-ға байланысты – 
тақырыпты меңгерту барысында СТО  әдістері білімдерін 
ортаға салып,өз ой-пікірлерін қорытындылайды; топтық 
жұмысқа байланысты – топтағы жұмысты ұйымдасты-
рады, жұмыс нәтижелерін көрсете біледі.

Көрнекілігі: интерактивті тақта,кітаптар, суреттер. 
Түрі: білім-білікті қалыптастыру. Әдісі: ББҮ кестесі,                                   
талдау, пікір сайыс, сұрақ-жауап. Пәнаралық байланыс: 
қазақ тілі, тарих, биология.

Сабақтың барысы.
Ұйымдастыру. Сыныпты үш топқа бөліп, сабақ 

барысымен таныстыру.
(«Ана», «Аққу», «Табиғат»)
Үй тапсырмасын сұрау.
I. «Менің Мұқағалиым».
«Ақынның өзіңе ұнаған өлеңін жатқа айту және сенің 

Мұқағалиың екенін дәлелде».
«Менің қымбатты достарым! Егер сіздер шынымен 

менің өмірбаянымды, шығармаларымды зерттемек 

болсаңдар, онда мен не жазсам,соның бәрін түгел оқып 
шығуды  ұмытпағайсыздар. Мені өз өлеңдерімнен бөліп 
қарамауларыңызды өтінем. Естеріңізде болсын, менің 
өлеңім жеке тұрғанда түк те емес. Біріктіріп қарағанда ол 
поэма іспетті.Басы және аяғы бар. Ол кейде күлімдеген, 
кейде түңілген жанымның құдды дауысындай...».                                                 

                                                    Мұқағали Мақатаев.
II. «Топтастыру» стратегиясы.
                 ақын                                           данышпан
                                 

            біртуар                                            жазушы
Қызығушылығын ояту.
Ақынның поэмасындағы негізгі арқау болған тақырып 

не?
                            Сұлулық
Тақырып           Махаббат
                             Зұлымдық
Мағынаны тану.
1. БҮҮ кестесін толтырып отыру

Білемін Білгім келеді Үйрендім
2. Композициялық құрылымына талдау
Оқиғаның басталуы: Жетімкөлдің тамаша сұлу 

табиғаты.
Оқиғаның байланысуы: Жетімкөлге аққулардың келуі.
Оқиғаның дамуы: Ауру бала мен ананың шарасыздығы.
Оқиғаның шиеленісуі: Сорлы ананың мылтығымен 

көлге келуі.
Оқиғаның шарықтау шегі: Ананың аққуларды атуы.
Оқиғаның шешімі: Баланың өлуі. Жетімкөлге 

аққулардың қайта айналып келмеуі.

 

Мұқағали 
кім? 

III. Шығармашылық тапсырмалар:
“Аққу” тобына. 1. Аққудың әсемдігін білдіретін сөз 

жазыңдар. 2. Шығармадан оқ тиген аққудың мүшкіл халін 
суреттеген детальдарды табыңдар.

“Табиғат” тобына. 1. Поэмада Жетімкөлдің сұлулығы 
қалай суреттелген? 2. Табиғаттағы тыныштық салтанатын 
тағы қай көріністен байқаймыз?

“Ана” тобына. 1. Аққуды ату кезіндегі ана әрекетіне 
баға беріңдер. 2. Бала өлімін көрген ана қасіреті қалай 
көрсетілген?

IV. Аққуды атуға бола ма?
“Аққу” (жақтаушы топ): Аққу – киелі құс. Аққуды атуға 

болмайды.
“Ана”( даттаушы топ): Ананың балаға деген махаббатын  

дәлелдеу үшін аққуды атуға болады.
“Табиғат” тобы екі топқа баға береді. 
V. Өзіндік жұмыс. “Екі жақты күнделік”.

Мәтіннен үзінді Не себепті таңдадыңыз?
«Сірә, сорлы жоқ шығар 
менен өткен,
Құлынымның қасынан неге 
кеткем?!
Ошақ қасы, от басы, 
көрмеппін ғой,
Дүние-ау, сен осындай 
керемет пе ең?!» 
Ана отыр,
Озбыр ойлар қамалауда,
Қамалауда, әлдекім табалауда.

Осы үзінді өзіме қатты 
ұнады, өйткені  шарасыз 
ананың жай-күйі жаныма 
қатты батты. Баласы үшін 
бар құрбандыққа баратын 
ананың жанкешті бейнесі. 
Сорлы анаға жаным 
ашиды.

“Автор орындығы”.
Егер мен автор болсам .........
Поэманы өз ойыңмен аяқтап көр.



99

Шынар ӘБІЛҒАЗИЕВА,
Атырау облысының

Қызылқоға ауданындағы
«Қаракөл» орта мектебінің

мұғалімі.

МҰҚАҒАЛИ –                               
МӘҢГІЛІК ҒҰМЫР

Мақсаты: а) Мұқағали Мақатаевтың өмірімен жан-  
жақты таныстыру, шығармашылық жолынан мәліметтер  
беру, ақын жырларының    құдіретін  сезіну, адам тіршілігін-
дегі  маңызын, тіл шұрайын таныту; ә) оқушыларды ақын-
ның өлеңдері арқылы халқын сүюге, туған жерін қадірлей 
білуге, адал болуға тәрбиелеу; б) Мұқағалидың ақындық 
талантын шәкірт жүрегіне ұялату, сол арқылы олардың 
бойына поэзия әлеміне, жалпы сөз өнеріне сүйіспеншілікті 
берік қалыптастыру. 

Түрі: сайыс («ХХІ ғасырдың көшбасшысы»). Әдісі: 
сұрақ-жауап. Көрнекілігі:    Мұқағали портреті, интерак-
тивті тақта, ақын-жазушылардың  Мұқағалиға арнаған 
ұлағатты сөздері. 

                       Сайыс барысы.
1-жүргізуші: 
- О, Мұқа, сезесің бе, сезесің бе,
  Еліңді аралап жүр елесің де.
  Әндерің шырқалады әр ауылда,
  Сөздерің әр қазақтың өресінде.
 
  Халқыңның ақыны боп жаралғансың,
  Қарасаз топырағынан  нәр алғансың.
  Қазақтың қара өлеңін шекпен жауып,
  Қайтарып, аңыз болып таралғансың. 

2-жүргізуші: - «Сырым да осы,
                          Жырым да осы
                          Алдыңда,
                          Байқашы бір
                          Бықсыдым ба, жандым ба?
                          Махаңдар жоқ,
                          Махаңдардың сарқыты –
Мұқағали Мақатаев бар мұнда» деп бір күндік жарық 

сәуледей өте шыққан қысқа ғұмырында ұлан-ғайыр мұра 
қалдырып кеткені баршамызға мәлім. Ақиық ақын, халқы-
ның қара өлеңін құдіретке айналдырған Мұқағали Мақатаев 
шығармашылығына арналған «Мұқағали – мәңгілік 
ғұмыр» атпен сыныбымыздың «Үздік мұқағалитанушы» 
жүлдесін анықтау мақсатында өткізілген «ХХІ ғасырдың 
көшбасшысы» зияткерлік сайысына хош келдіңіздер.

І кезең: «Бәйге».
Бұл кезең 8 сұрақтан тұрады.Әр дұрыс жауапқа 10 ұпай 

беріледі.
1. Мұқағалидың әкесінің аты (Сүлеймен). 2. Ақынның 

азан шақырылып қойған аты (Мұқаметқали). 3. Мұқағалидың 
туған күні, жылы (9 ақпан 1931 жыл). 4. Ақынның шешесінің 
аты (Нағиман). 5. Ақынның туған жері (Алматы облысы, 
Нарынқол ауданы, Қарасаз ауылы). 6. Ақынның әжесінің, 
атасының, жарының аттары кім? (Тиын, Мақатай, Лашын). 
7. Мұқағали  қай  жылы, қай  мектепті бітірді? (1948 жылы, 
Нарынқол орта мектебі). 8. Ақынның бауырларынан кімді 
білесің? (Тоқтарбай,  Көрпеш).

ІІ кезең: «Тіл өнері».
Бұл кезеңде ақынның өлеңдерінен үзінділер оқылып, 

жыр жолдарында жасырынған сөздерді тауып, үш тілде 
жауап береді.

1. Алаулатып тойдың шоғын үрлемей,
    Құшақ-құшақ ......... шоқтарын лақтырып,

Мынау шапан, мынау атың, мін демей. (гүл-цветок-flower)  
2. Жігітінен қазақтың ...... таба алмай,
Қыз да болсаң мен саған мұң шағамын. (дос-друг-friend)
 3.  Аспаныңдай кей сәтте күрсінемін,
     Жас талыңдай жауқазын бүршік едім.
     Кең дүние, керемет қалпыңменен
    ......... болып кеудеме кірші менің!  (жүрек-сердца-heard)
4.  Ең ....... бақытым  – халқым менің,
      Соған берем ойымның  алтын кенін. (бірінші-первый-

first)
 5. Жапырақ жүрек, жас қайың,
    Жанымды айырбастайын.
    Сен ......... бола бастасаң,
    Мен қайың бола бастайын. (адам-человек-people)
6. Өмірде әлі қауіп көп қой не түрлі,
    Қарт қалғымай күзетші боп бекінді.
    Сәл ұйықтаса ......... немере төрт жаққа 
     Көзден ғайып болатұғын секілді.   (төрт-четыре-four)
7. Мен ........... болсам, сен таң болдың жаңа атқан,
    Мен – ашу да, сен – ақылсың нәрі аққан... (түн-ночь-

night)
8. Өкінбе, ....., отың бар сөнбейтұғын,
    Ол мәңгілік жанады көрмей тыным. (әке-отец-father)
9. Ақ ұлпа жерді жапқанда,
    .............. сырға таққанда... (ағаштар-деревья-trees)             
ІІІ  кезең: «Дода».
Бұл кезеңде ұяшықтарға жасырынған сандардағы  

сұрақтарға  жауап  береді.
1. Мұқағалидың ұлдарының  аты (Айбар, Жұлдыз).                        

2. Қарасазда Мұқағали  мұражайы қашан ашылды? (5 шілде 
1991 жыл). 3. Ақын мұражайының авторы (Кәрім Бекжанов). 
4. 2000 жылы Мемлекеттік сыйлықты иеленген шығармасы 
(«Аманат»). 5. Мұқағалидың прозалық шығармасы («Қош, 

махаббат»). 6. Мұқағалидың «Фариза қыз» өлеңі кімге 
арналған? (Фариза Оңғарсыноваға). 7. Мұқағалимен 
тағдырлас орыс ақыны ( Есенин). 8. Ақынның  алғашқы 
өлеңдері («Қырман басында», «Қойшы бала – Әкітай»). 9. 
Мұқағали неше жасында дүние салды? (45 жасында).

ІV кезең: «Жорға».
Бұл кезеңде берілген сұрақтарға 1 минут  ішінде жауап 

беру керек.        
1. Мұқағали Мақатаев  атындағы және Мемлекеттік  

сыйлықтардың лауреаты (Несіпбек Айтов). 2. Ақын 
өлеңді алғаш рет қашан жазды? (10 жасында). 3. «Аққулар 
ұйықтағанда» поэмасындағы көлдің аты (Жетімкөл).                            
4. Атақты Шәмшімен бірлесіп жазған ән (Талдықорған).                
5. Мұқағали поэзиясына алғашқылардың бірі болып ақ жол 
тілеген кім? (Әбділда Тәжібаев). 6. Мұқағалидың тарихи  
тақырыпқа  жазылған  поэмасы («Райымбек, Райымбек»). 
7. Мұқағали  қай жылы отбасы құрды? (1949 жыл).                                                                                                                      
8. Мұқағали өлеңдеріне ең көп ән жазған сазгер кім?                 
(Нұрғиса Тілендиев). 9. Ақын өзінің өмірбаянын қай 
өлеңінде жазды? («Менің анкетам»). 10. Мұқағалиға                                               
алтын қаламын сыйға тартқан (Ғабит Мүсірепов).

1-жүргізуші: - Бәрі өтуде,
                         Күн батып, кеш кіруде,
                         Жаңаруда дүние, ескіруде.
                       Болашақтың бейтаныс ұрпағымыз,
                         «Босат» деп тұр орнымды,
                         Естідің бе?!
1976 жылы 26 наурыз. Бұл күні қазақ поэзиясының     

басына қара бұлт үйірілген, орыны толмас өкініш пен                                                                                                                   
қайғыға толы қаралы күн болды. «Ажал» атты келе-
шектің кемесі өз «Барсакелмесіне» өр тұлғалы,  ғаламат 
ақынымызды мәңгілікке алып кетті.

2-жүргізуші: - «Қарасаз, қара шалғын өлеңде өстім,
                          Жыр жазсам оған, жұртым, елеңдестің.
                          Өлсе –  өлер Мұқағали Мақатаев,
                        Өлтіре алмас алайда өлеңді ешкім»,– деген                                                                                                          

еді ол. Расында да, Мұқағалидың өлеңдері де, өзі де              
ешқашан өлмек емес.

Айкөркем ЖҰМАҒАЛИ,
Сәттіғұл Жаңғабылов  атындағы 

орта мектептің мұғалімі.
Маңғыстау облысы,
Маңғыстау ауданы.

«МЕНІҢ  МҰҚАЛИЫМ»
(Әдеби-сазды кеш)

Кештің мақсаты: 1) оқушыларды  ақиық  ақын  
Мұқағали  Мақатаевтың  өмірімен, шығармашылығымен  
кеңірек  таныстыру; 2) ақынның  сөзіне  жазылған  әндерді  
оқушылар  назарына  ұсыну; 3) оқушыларды  Отанын, елін, 
жерін сүюге, өлеңді  бағалауға, қадірлеуге  тәрбиелеу.

Көрнекілік: портреті, өлеңдер  жинақтары, нақыл  сөздер.
Кеш барысы.
(Үнтаспадан  «Бесік  басында» әні ойналып  тұрады.)
Жүргізуші: - Жыл  керуені  алға  жылжыған  сайын 

Мұқағалидың  артына  қалдырған  өшпес  мұрасы 
жарық  жұлдыздың  қараңғы  түн  қойнауынан  құпия  
сәулесін  шашқандай  жарқырай, айшықтала  түсуде. Ол  
өмірде  көп  қиындық  көрді, жалғыздықтан  жапа  шекті, 
төңірегіндегілердің  түсінбеушілігінен  қажыды, өмірінің  
қуаты  аз  болды.  Бірақ  шындап  ұққан  адамға Мұқағали 

– өмірдің  шын  рахатын  мейлінше  сезініп  кеткен  аса  
бақытты  адам.  

                          Өмір  дегенге
                          Тірлікте, сірә, жетер ме ой!
                          Жарық  сәуледен
                           Басқаның  бәрі  бекер  ғой.
                           Бекер  ғой бәрі,
                           Бекер ғой бәрі,  бөтен  ғой!
Қазақта «Өлі разы  болмай, тірі  байымайды»  деген  

жақсы сөз бар. Мұқағали  өлеңдері  көзі  тірісінде  түгелімен  
жарық  көрген  жоқ.  Оған  кезінде  әміршілдік-әкімшілдік  
саясат  кедергі  болды. Бүгінде  ақын  ағамыздың  өлеңдері  
егемен  еліміздің  еркін  аспанында, азат  даласында  қыран  
құстай  самғап  жүр.

(«Жылап  қайттым өмірдің  базарынан», «Соғады жүрек», 
«Қош, махаббат» және  басқа  жинақтарын  көрсету).

 «Менің  анкетам»   өлеңі  оқылады.
Кеш төрт бөлімнен  тұрады.
І.  «Поэзия  жүрек  тілі» (өлеңдерін  оқу).
ІІ.  «Ән сал, жаным» (әндерін  орындау).
ІІІ. «Жазылар  естеліктер  мен  туралы»  (ақын  жайлы  

ойтолғау).
ІV. «Мұқағали  әлеміне  саяхат»  (білім  мен  парасат  

сыны).
І бөлім. Поэзия! Менімен  егіз бе едің,
               Сен  мені  сезесің бе,
               Неге  іздедім?..
Отан тақырыбындағы «Қайырлы түн», «Оңай сөз              

ғой  Отанды сүйем  деген», «Жұтайыншы  елімнің  таза   
ауасын», «Ей, табиғат», «Қарасаз», «Таудағы көктем», 
достық тақырыбындағы « Көнеміз де», «Қадірлі  дос», 
«Қайтесің?», «Досым, саған  сенемін», махаббат  тақырыбына  
арналған «Махаббат  диалогы», «Махаббатым», «Өзім де», 

«Ғашықпын, шын ғашықпын», «Сен әлі тірі ме  едің?», т.б  
өлеңдерін  мәнерлеп  оқу.

 «Жоғал, сары  уайым!
         Мен тірімін, тірімін!
         Төсенгенім  – тірі жер, жамылғаным – тірі күн!»
ІІ  бөлім. Ән сал, жаным,
Әніңмен  тербет  мені,
Бір сәт  тынсын тіршілік жер көктегі.
Дала  ұйысын,
Дамылдап таулар жатсын,
Таулар жатсын мәңгілік  жөргектегі!
«Сарыжайлау»,  «Фариза қыз», «Сәби болғым  келеді», 

«Есіңе  мені  алғайсың», «Бесік  басында», т.б  әндер  
орындалады.

ІІІ  бөлім. 
Жазылар  естеліктер  мен  туралы:
Біреулер жан еді дер өр  тұлғалы,
Біреулер  тұлпар  еді,  дер де, мүмкін,
Бүтінделмей кеткен бір ер-тұрманы.
«Мәңгілік  сырласым», «Ойлағанда  өзегім  өртенеді», 

«Біз осылай табысып  едік», « Аққу  жылдар» (Айтақын 
Әбдіқалдың  «Мұқағали» кітабынан).

ІV  бөлім. Викториналық  сұрақтар:
1. Мұқағали Мақатаев  қай  жерде қай жылы  дүниеге 

келді? 2. Мұқағалидың  азан  шақырып  қойған  есімі  кім? 
3. Мұқағалидың  неше  баласы  бар? 4. Ақынның  жарының  
есімі   кім? 5. Ақын  өзінің  өмірбаянын  қай  өлеңінде  жазған? 
6. Орыс  ақындарынан  өзіне  жақын  тұтқаны  кім? 7. Ақын  
өлеңдеріне  ең  көп ән  жазған  сазгер  кім? 8. Анасының  
есімі кім?

Жүргізуші: - Міне, тағдыр  таразысының  тарлан  
талантқа өлшем  еместігіне көз  жеткіздік.

«Тірлігінде  шекпен  кимей,  шен  алмай,
Еңбегінің  қызығын да  көре  алмай,
От боп жанып  өтіп  кеткен  ақынға
Мәңгілік  қып  өмір берген  өлеңді-ай» деп Айтақын  ақын  

жырлағандай,  өлең  өлмейді. Ендеше, оны  жазған  ақын  да  
өлмейді. Мұқағалидың   поэзиясы  әрбір  мезгілмен  бірге  
көктеп-көгеріп,  әр  ұрпақпен  бірге  мәңгі  жасай  бермек!

Айжан ӘЖІБЕКОВА,
«Қайнар» гимназия- 
мектебінің мұғалімі.

Оңтүстік Қазақстан облысы,
Мақтарал ауданы,
«Асықата» кенті.

МҰҚАҒАЛИДЫҢ МУЗАСЫ
Поэзия – сезім мен рухтың құймасы. Рух пен сезім! Жалпы 

поэзияның туы – осы екеуі. Поэзия – азабы мол, ауыр жол. 
Егер өлең сіздің жүрегіңізге ұялай алмай, тіліңізге үйіріле 
алмай, қапас ойдан қарғып шығуға ұмтылса, сізге асқақ рух 
пен шалқыма шабыт керек болғаны. Әр ақынның шабыт 
шақырып, рухқа табынуы әрқалай. Ақиық ақын Мұқағали 
Мақатаев та – ерекше рухы биік ақын. Оның поэзиясынан 
да жанын сарсаңға түсірген «музаларға» (муза ежелгі грек 
мифологиясындағы әр саладағы адамдардың әрекеттерін 
жебеуші құдайлар) табынып, олардан келіп жебеп, демеп 
жіберуін сұраған ақынның нәзік тілегі көптеп кездеседі.

Ақын «Музаға» атты өлеңінде
«Отырғанын қарашы күйім келмей,
Қайда кеттің,
О, Муза, құйын желдей?
Аузымды ашсам өкпемнен жел үреді

Қаңыраған иесіз диірмендей,
Мұздатады жанымды бұйым көрмей» деп жаны 

жабырқап, күйі келмей отырғандығын оқырманға жеткізіп, 
өзінің мұздаған жанына жылу берер, сусаған шабытына 
сусын болар шабыт іздейді. Осы өлеңінде ақын:

«Күтемін сенен үміт, сенен жігер,
Қисаң маған биік пен тереңді бер!
О, Муза,
Маған алыс сөреңді бер,
Ғайыптан кел де, мені демеп жібер» деп бір сәт пенделігі 

есіне түсіп, поэзия шыңдарынан үлкен үміттер күтіп, 
мұңайған ақын осы соңғы шумақта әлгінде ғана өзі түсірген 
күйініш пен жабығу тұманын өзі ысырады. Бір өлеңнің 
басы мен соңында екі бөлек сезім. Мұндай дүниелер, сөз 
жоқ, томаға тұйық, толғақсыз туылмаған. Сөз жоқ, әр түрлі 
сезімдер арпалысының арасынан жалт еткен сезім найзағайы 
бұл.

«Мұқағали Мақатаев – адамдар арасындағы, өмірдегі, 
табиғаттағы жарастық пен келісімнің жыршысы. Оның ... 
өлеңдері шын тебіреністен, шын шабыттан, шын күйзеліс 
пен шын қуаныштан, шын сағыныштан туған»,– дейді Әбіш 
Кекілбаев. Шынында да, Мұқағали күрделі де тұңғиық 
сезімін суреттеуде терең тебіреніс пен асқақ шабыт іздейді, 
сөйтіп тағы да Музаға жүгінеді. «Соқ, жүрек» атты өлеңінде 
ол «Соқ, жүрек,

Солқылда, ми,
Тасы, қаным!
Өмірге, айтылған жоқ ғашық әнім.
О, Муза,
Бір өзіңе бас ұрамын,
Тездеп жет,
Мен бір жаққа асығамын» дейді.
Ақынның әрбір сөзінде, әрбір шумағында көзге бірден 

ұра қоймайтын зор жігер, құпия сенім, терең рух жатыр. 

Мұндағы ақын міндеті – өз сезімін өзі тұтқындамау, ағынан 
жарылып, азапқа салған ауыр ойдан айтып құтылу.

Ақын «Сыр» атты өлеңінде де Музаға жүрегінің жан 
сырын жайып салып, күрсініп, көкірегі жылап, «Өшем бе, 
жоқ, әлде өсем бе?» деген сұрауларға өз жүрегінен жауап 
іздейді. «Мен ақын деген атқа тек мастанып қоймаймын» 
дейді. Сөйтіп Музадан сүйеу, демеу іздейді.

О, Муза!
Тағдырыма иемісің?!
Күрсініп көкірегім, күйеді ішім.
Мен сені жаңартам деп келгенім жоқ,
Сен мені жаралғансың сүйеу үшін.
Мұқағалидың құдайдай табынып өткен тәңірі – өлең 

жырлары. Өлең – тынысы, алдамайтын адал досы, жұба-
ныш-үміті, жанашыры, қуанышы, сырласы, мұңдасы                                 
болды. Оның сырлы жанынан нәзіктікті, сәл нәрсеге 
ренжитін осал әрі періште адам екенін тану қиын емес.

О, Муза!
Мәңгі жастық!
Қайран досым!
Қай күні ауар екен сайран қосым.
Поэзия – жастық қой жалын ұшқан,
Жас күнде жазғаныңдай қайдан болсын?!
Поэзия – нәзіктікті, пәк сұлулықты және өмір шындығын 

жырлаушы жанр. Ол жайлы, әсіресе, ақындық жайлы сөз 
болғанда есте ұстайтын мәселе – әр ақынның өзіндік жазу, 
шабыт шақыру ерекшелігі. Мұқағали өлеңдерінің әсем де 
әсерлі, мәнді де мағыналы болуының себебі де – шабытының 
шалқымалығынан. Сол себептен де оның өлеңдері поэзия 
әлемінің көгінен, оқырман жүрегінің төрінен орын алады. 
Мұқағалиды Мұқағали еткен де, оның поэзиясының 
ұлы шыңға көтерілуінің сыры да «Муза құдіреті» десек 
қателеспейміз.

Жас маманға жәрдем

Гүлнұр БАЙЗАҚОВА,
«Ақсу» негізгі мектебінің мұғалімі.

Қарағанды облысы,
Шет ауданы,

«Нұраталды» ауылдық округі.

ҚАЛАУ РАЙ
(7-сынып)

Сабақтың мақсаты – оқушылардың рай категориясы 
туралы білімін қайталап еске түсіру арқылы бекітіп, 
қалау рай қалай жасалатындығы жөнінде түсінігін жан-
жақты қалыптастыруға күш салып, оның грамматикалық 
анықтамасын нақты да айқын мысалдармен ойында 
орнықтыруды көздеу. Міндеттері: етістіктің қалау райының 
мағынасын, жасалу жолдарын ұғындыру, рай категориясы 
туралы оқушылардың ойын дамытуды ұйымдастыру; 
оқушыларды өз бетімен ізденуге, белсенді ойлау 
мүмкіндіктерін жетілдіруге үйрету;  етістіктің райларының 
мән-мағынасын түсініп пайдалану жолдарын үйрету, 
байланыстырып сөйлеуге жаттықтыру, адамгершілікке, 
еңбекке баулу.

Түрі: білім дағдысын қалыптастыру. Әдісі: түсіндіру, 
салыстыру,  ойын, топпен жұмыс. Көрнекілігі: кесте, слайд.

Сабақтың барысы.
І. Ұйымдастыру: сәлемдесу; кезекшімен жұмыс.
ІІ. Үй жұмысын тексеру. Жаттығу жұмысының 

орындалуына назар аудара отырып, бір-екі оқушының тақ-
тада жұмыстарын көрсетуі, орынында отырған оқушыларға 
талдау жұмыстарына ауызша жауап беруі тапсырылады. 

ІІІ. Жаңа сабақ:

1. Тақырыбы мен мақсатын ұғындыру;
2. Райдың түрлерін еске түсіру;
3. Жаңа материалдың мазмұнымен танысу, ерекшелігі 

мен ұқсастығын табу.
Слайдта берілген сөйлемдегі етістікке назар аударту 

арқылы рай категориясының мәні мен мағынасын тану.
Менің көп жұмысты атқарғым келеді.
- Балалар, берілген сөйлемдегі негізгі етістікке тұлғалық 

талдауды ауызша тез кім жасап береді?
(Атқар – негізгі етістік, -ғы – жұрнақ, -м – тәуелдік 

жалғауының І жағы). 
– Дұрыс айттың, жарайсың! Мұндағы -ғы жұрнағын 

бүгінгі біз өтетін қалау рай жасайтын жұрнақ деп танитын 
боламыз.

Оқулықтың 109-бетіндегі қалау райдың жасалу үлгісімен 
таныстыру.

Ережесін оқушылардың өздері шығаруына көмек беру.
ІV. Бекіту. Кітап – сарқылмас қазына. Оқулықта берілген 

жаттығулармен жұмыс. Сабақты әрі қарай жалғастырып 
сұрақ  қойғанда рай категориясымен байланыстырып қою. 

- Жаттығудың берілгенін кімнің оқығысы келеді?
Жауап: Менің оқығым келеді. Рұқсат берсеңіз игі еді. 
V. Қорытынды. «Жылдам жауап» ойыны арқылы қай 

жақта, қалай жасалғанын әр бала жеке айтады. Кітапты бір-
біріне ұсынуда қалау райдың тұлғаларының тәуелденген 
түрімен жауап береді. 

- Кімнің оқығысы келеді?
1-оқушыға мұғалім тапсырады. Менің оқығым келеді. І 

жақ. 2-оқушы. Оның оқығысы келеді. ІІІ жақ. 3-оқушы: Сенің 
оқығың келеді ғой деп береді. ІІ жақ, анайы түрі. 4-оқушы: 
Сіздің де оқығыңыз келеді. ІІ жақ, сыпайы түрі. 5-оқушы: 
Біздің де оқығымыз  келеді. І жақ, көпше түрі. 6-оқушы: 
Олардың оқығысы келеді. ІІІ жақ, көпше түрі.

Осылайша кітапты мұғалімге қайтарады. 
VІ. Үйге тапсырма. «Кім болам?» тақырыбында 

шығарма жазу. 
VІІ. Бағалау. Ұпай текшелерінің жиынтығына қарай 

бағалау. 

Серікбол САНСЫЗБАЕВ,
№ 93 орта мектептің 

мұғалімі.
Қызылорда облысы,

Қазалы ауданы,
Лахалы ауылы.

ҚАЗАҚ ХАЛҚЫНЫҢ              
ШЕШЕНДІК ӨНЕРІ

Сабақтың мақсаты: а) оқушыларға қазақ халқының 
шешендік өнері, оны айтушылар, тәрбиелік мәні, сөйлеу 
мәдениеті туралы түсінік беру; ә) сыпайы, мәдениетті сөйлей 
білуге, ана тілін сүюге тәрбиелеу; б) мәнерлеп, нақышына 
келтіре оқуын, ой-өрісін дамыту.

Түрі: жарыс сабақ. Әдісі: Жигсо, мағынаны ашу, 
топтастыру, бес жолды өлең. Көрнекілігі: кітаптар, би-
шешендер суреті, дәйексөз, кескін карталар, плакаттар. 
Пәнаралық байланыс: қазақ әдебиеті.

Сабақтың барысы.
Ұйымдастыру.
Үй тапсырмасын тексеру.

Жаңа сабақ.
Оқушыларды топқа бөлу («Төле би», «Әйтеке би»).
Шешендік сөз дегенді қалай түсінесіңдер?
Шешендік сөздерді кімдер айтқан?
Қазақ халқының қандай би-шешендерін білесіңдер?
Аталар сөзі – ұрпаққа аманат.
Әр топ үйден дайындап келген би-шешендердің 

сөздерінен үзінділерді жатқа айтады.
1-топ. «Дүниеде не өлмейді?» деген Әз Жәнібек                         

ханға Жиренше шешеннің айтқаны:
Ағын судың өлгені –
Алты ай қыста қатқаны.
Асқар таудың өлгені –
Басын бұлттың жапқаны.
Дүниеде не өлмейді?
Жақсының аты өлмейді,
Ғалымның хаты өлмейді. 
2 топ. Төле бидің айтқаны:
Жаңбыр жаумаса, жер – жетім,
Басшы болмаса, ел – жетім.
Ұқпасқа айтқан сөз – жетім...
Атың жақсы болса,
Ер жігіттің пырағы.
Балаң жақсы болса,
Жан мен тәннің шырағы...
«Тоқсан ауыз сөздің тобықтай түйіні».
Әр топ сөз өнері, тіл туралы мақал-мәтел айтып            

жарысады. 
«Болмасаң да ұқсап бақ...»

Әр топқа би-шешендердің сөздері таратылады, соны 
рөлге бөліп оқиды.

Менің пікірім.
Әр топ сұрақтарды алып, өз пікірлерін білдіреді:
Сөйлеу мәдениеті дегенді қалай түсінесіңдер?
Сыныпта кім қалай сөйлейді?
Мектепте сөйлеу мәдениеті жақсы қалыптасқан оқушы 

бар ма?
Ауылда кімді тілге шешен, жақсы сөйлейді деп ойлайсың?
Бес жолды тұжырым.
Қандай сөздер?                     Шешендік сөздер
Неге жатады?                        Сөз өнеріне
Кімдер айтады?                     Ақындар, би-шешендер
Кімге аманат?                        Ұрпаққа аманат
Би-шешеннің айтқаны         Соңғы шешім.
 Әр топқа кесте таратылады, кестені толтыру.

Не түсіндің? Нені өзіңе тоқыдың? Нені білгің келеді?

Топтастыру стратегиясы. Әр топ сызбаны толтырады.

 

Қорытындылау. Әділқазыларға сөз беру. Жеңімпазды 
анықтау.

 Шешендік сөз өнері 

Гүлжанат АХАНЖАНОВА,
№2 Ақсуат орта 

мектебінің мұғалімі.
Шығыс Қазақстан облысы,

Тарбағатай ауданы.

ЗАТ ЕСІМНІҢ СӨЙЛЕМДЕГІ 
ҚЫЗМЕТІ

(7-сынып)

Мақсаты: зат есімнің сөйлемдегі қызметі   туралы                 
түсінік беру; сөйлемдегі  сөздерге сұрақ қою, сөйлем 
мүшелеріне талдау дағдыларын жетілдіру; топта жұмыс 
істеуге үйрену.

Сабақ барысы.
«Қызығушылығын ояту» кезеңінде тақтаның ортасына 

«Септік сұрақтары» деп жаздым. Септік сұрақтарын естеріне 
түсіріп жазып шықты. Оқушылар септік сұрақтарын бірлесе 
отырып  жылдам тапты және қайталау арқылы есте сақтау 
қабілеттерін дамытты.

«Мағынаны ажырату» кезеңінде «Түртіп алу жүйесі» 
әдісі бойынша жаңа мәтінді оқыды, түсінгендерімен  топта 
бөлісті. Әр топтан бір оқушы презентация жасады. Мұндай 
әдіспен топта еркін жұмыс істеу оқушының белсенділігін 
арттыратынын байқатты. Осы кезеңдегі топтық жұмыстарда 
оқушы түсінбегенін қысылмай сыныптасынан сұрап алады. 
Өзінің ойымен бөліседі. Жаттығу жұмыстарын бірлесіп 
орындауда оқушы топтастарына әрі көмектеседі, әрі көмек 
алады.

49-жаттығуды «Семантикалық кесте» әдісімен орындады. 
Сөйлемдегі зат есімнің қай септік жалғауын жалғап тұрғанын 

және қай сөйлем мүшесінің  қызметін атқарып тұрғанын 
анықтап, кестені толтырды.

Бастауыш Баян-
дауыш Анықтауыш Толықтауыш Пысықтауыш

Парашют, 
ұшақ, 
ұшқыш

ұшақтың

ұшақтан, 
парашютпен, 
ойымды,
мұнарадан, 
ұшаққа, 
қолын

Ұшақтың 
қанатына, 
селоның 
қасына,
ұшақтың
қанатынан

50-жаттығуда берілген өлеңді оқып, көптік жалғауы 
бар сөздерді тапты. Көптік жалғаулы сөздердің қай сөйлем 
мүшесінің қызметін атқарып тұрғанын анықтады.

«Ойтолғаныс» кезеңі «Кілтті сөздер» әдісімен жалғасты.                  
36-жаттығуда берілген өлеңнің екінші шумағын жазу 

тапсырылды. Өлеңді жалғастыру үшін «ілесіп», «бағады», 
«күресіп», «тағады» сөздерін ұйқас етіп ала отырып, 
жалғастырып жазды, зат есімнің сөйлемдегі қызметін 
анықтады.

Сәтті шыққан 2- топтың өлеңі былайша жалғасыпты:
Қой соңынан ілесіп,
Шопандар малын бағады.
Қиындықпен күресіп,
Орден, медаль тағады. Сөйлемдегі зат есімдерді          

көрсетіп, сөйлемдегі қызметін дұрыс анықтады.
3-топтың өлеңі:
Балалар жүр ілесіп, 
Күн ұзақ қозы бағады.
Далада ойнап, күресіп, 
Беліне белдік тағады. Бұл топ та өлеңнің зат есімдерін 

тапты және сөйлемдегі қызметін дұрыс анықтады. 

Роза ӨМІРҒАЛИЕВА,
Гагарин орта 

мектебінің мұғалімі.
Маңғыстау облысы,

Бейнеу ауданы,
Есет ауылы.

ЕРІНДІК  ЖӘНЕ  ЕЗУЛІК  
ДАУЫСТЫЛАР

Сабақтың  мақсаты: білімділік – еріндік және 
езулік дауыстылар, олардың жасалу жолдарын түсіндіру, 
сатылай кешенді талдау жұмыстарын жүргізе отырып, 
алған  білімдерін бекіту; дамытушылық – ойлау қабілетін 
дамыту,  жүйелі сөйлеуге дағдыландыру, тапқырлыққа, 
ізденімпаздыққа жетелеу; тәрбиелік – қазақ тілін 
құрметтеуге, ойлылыққа тәрбиелеу.

Түрі: жаңа білімді меңгерту. Әдісі: сұрақ-жауап, ой- 
шақыру, сатылай кешенді талдау, деңгейлік тапсырмалар. 
Көрнекілігі: сызба-кесте, слайд, үлестірме қағаздар. 

Сабақтың барысы.
Ұйымдастыру. Сәлемдесу. Оқушыларды түгелдеу.
Үй тапсырмасын тексеру.
1-слайд. 1. Фонетика дегеніміз не? 2. Тіл дыбыстары 

нешеге бөлінеді? 3. Сөйлеу мүшелерін атаңыз. 4. Дауысты 
дыбыстар дегеніміз не? 5. Дауысты дыбыстарды атаңыз. 
6. Жуан, жіңішке дауыстылар қалай жасалады? Атаңыз.                           
7. Дауысты дыбыстар неліктен ашық, қысаң болып                                                                                                         
бөлінеді? 8. Ашық және қысаң дауыстыларды атаңыз.

Ойшақыру. Сандарды әліпби қатарындағы орынымен 
ауыстырыңыз. 

20, 21, 26, 27, 28 – о, ө, у, ұ, ү.
1, 2, 8, 12, 37, 38, 40 – а, ә, е, и, ы, і, э.
Әр жолдағы дыбыстарды айтуда сөйлеу мүшелерінің 

қайсысы қатысты? (Ерін, езу).
- Бұл дауыстылар қалай аталады екен? (Еріндік, езулік).
- Бүгінгі жаңа сабағымыз «Еріндік және езулік 

дауыстылар» деп аталады.
Жаңа сабақ. Түсіндіру (сызба-кесте арқылы).
Дауысты дыбыстардың жасалуы кезіндегі ерін мен                

езудің қалпына қарай олар еріндік және езулік болып 
бөлінеді.

Оқулықпен жұмыс. 247-жаттығу. 
Жасырынған дыбыстарға (ұ, і) сатылай кешенді талдау.                                                               
Деңгейлік тапсырмалар:
І деңгей. Көп нүктенің орынына тиісті әріптерді                       

қойыңыз.
Біл...мдід...н    ш...ққ...н    сөз
Тал...пт...ға     б...лс...н    кез.  
Қойылған дыбыстар еріндік пе, езулік пе?
ІІ деңгей. Ұ дыбысынан басталатын 10 сөз ойлап жаз. 

Еріндік дауыстының астын бір, езулік дауыстының астын  
екі сызықпен сызып көрсетіңіз.

ІІІ деңгей. Кім тапқыр? Оңынан да, солынан да                 
оқығанда бірдей сөздерді ойлап жаз. Қалаған бір сөзге 
дыбыстық талдау жаса. 

ІV деңгей. Өлеңді ұйқастырып аяқтаңыз. Қойған 
сөздеріңіздің біріне математикалық тәсілмен талдау  
жасаңыз. 



118

Сағаттың жаңылма да есебінен,
Өзің оян, өзің тұр  төсегіңнен.
Дер кезінде тамақтан,
Кешікпей кел  сабақтан.
Оқуда зейінді бол,
Еңбекке  төзімді бол.
Қызықты өтсін өмірің
Таза болсын көңілің.
Оқығаның есте болсын,
Күнделігің  беске толсын!
Бекіту. Кестені толтыру.
Дауысты дыбыстар сөйлеу мүшелерінің қатысына                  

қарай нешеге бөлінеді?
Еріндік және езулік дауыстыларға анықтама беріңіз.

Сөйлеу 
мүшелерінің 
қатысы

Дауысты 
дыбыстың 
түрлері

Дауысты 
дыбыстар

Үйге тапсырма. І нұсқаның оқушыларына: 248-              
жаттығу. ІІ нұсқаның оқушыларына: 249-жаттығу.

Барлық оқушыға ортақ: Әрбір сөзі дауысты дыбыстан 
басталатын 5 мақал жазу (Ел үмітін ер ақтар). 

Бағалау.

Қарлығаш ШАЛАБАЕВА, 
Ақтөбе қаласындағы

№5 орта мектептің мұғалімі.

ЕСІМДІКТІ ҚАЙТАЛАУ                
САБАҒЫ

Сабақтың мақсаты: а) оқушылардың есімдік туралы 
алған теориялық білімдерін практикада қолдану, ауызша  
білімдерін бекіту; ә) ойлау қабілеттерін, қиялдарын дамыту, 
ой қорытып, нақты шешім жасауға үйретіп, өздеріне 
сенімдерін арттыру; б) сауатты жазуға, ұқыптылыққа  баулу,  
топпен жұмысқа, бір-бірін тыңдай білуге үйрету, сөйлеу 
мәдениеттерін  қалыптастыру. Түрі:  қайталау, пысықтау. 
Әдісі: жинақтау, талдау, сатылай кешенді талдау, тест. 
Пәнаралық байланыс:  әдебиет, орыс тілі, ағылшын тілі. 
Көрнекілігі:  ашық формалы тест, бағалау парақшалары, 
тірек сызбалар.

Сабақтың барысы.
Жаңа сабақ.
- Бүгінгі сабақты, балалар, Абай атамыздың 
«Көкірегі сезімді, көңілі ойлыға 
Бәрі де ашық тұрмай ма ойлағанда ....» деген өлең 

жолдарымен бастасақ.
Мұнда адамның қандай қасиеттері сөз болады?..
- Осында есімдік бар ма?
- Тағы қандай сөз таптары  бар?
І. 1. Қазақ тілінде неше сөз табы бар? 2. Есімдік дегеніміз 

не? 3. Есімдікті мағыналық  түріне қарай қалай ажыратамыз? 
4. Құрамына қарай қалай топтаймыз? 5.Жалпылау есімдігі 
дегеніміз не?

ІІ. Кітаппен жұмыс. Сөйлемдегі сөздерді тұлғасына 
талдау.

Білікті біліп айтар сөзін ұтар,

Ол емес әр сөзіңді бедел тұтар.
Білімсіз не айтса да, білмей айтар,
Өз тілі өзінің кеп басын жұтар. (Мағжан Жұмабаев).
ІІІ. Жұмбақ сұрақтар: «Бұл қай есімдіктер?»
IV. - Енді, бәріміз тақтаға қарайық. Мұнда өлеңдер 

берілген, сол өлеңдерден есімдікті тауып, олардың орысша, 
ағылшынша баламасын айту керек.

Тарих қана, халық қана туатын 
Алыптардың арқа тұтпас кім атын?!
Ұлы арманын жырлау үшін қазаққа 
Керек болды Абай сынды ұлы ақын!
Өзіңе  сен, өзінді алып шығар,
Еңбегің мен ақылың екі жақтап. (Абай).
V. Жаттығу. Сөйлемді сөз табына талдау.
Басқа жұрт балалары оқу қуған,
Біліммен өз жұртының бетін жуған.
Ішіп-жеп  жүрсе егер хайуан малдай, 
Адамзат жер жүзіне не үшін туған? (Мағжан Жұмабаев).
VІ. Тест. Ашық түрдегі тест:
1. Үлкенді сен сыйласаң, Кіші ... (сені) сыйлайды.
2. Жаманның ... (өзі) бола алмайды. Болғанды көре 

алмайды.
3. Балапан ұяда ... (не) көрсе, ұшқанда соны іледі.
4. Не ексең ... (соны) орасың. 
5. Біреу тойып секіреді, .... (Біреу) тоңып секіреді.
VІІ. Кластер немесе топтастыру әдісі. 
Есімдік туралы не білеміз?

VIII. Үй жұмысы. «Менің жылым келді», «Мен жылан 
жылындағымын» тақырыбына шағын шығарма немесе 
мәтін құрастыру.

 
Есімдік 

Ақмарал ҚАРЕКЕНОВА,
«Сарықұдық» жалпы 

негізгі білім беретін
 мектебінің мұғалімі.

Батыс Қазақстан облысы,
Қазталов ауданы.

«ҚАРАҢҒЫ ТҮНДЕ ТАУ               
ҚАЛҒЫП»

(7-сынып)

Мақсаты: білімділік – Абай шығармашылығынан 
алған білімдерін шыңдау, толықтыру, ақын өлеңдерінің 
өміршеңдігіне көз жеткізу; дамытушылық – оқушылардың 
ой еркіндігін, байқампаздығын жетілдіру, сөйлеу мәдениетін 
дамыту, талдау жұмыстарына дағдыландыру; тәрбиелік – 
эстетикалық сезімдерін ояту, лирикалық  шығармаға деген 
сүйіспеншілігін арттыру.

Міндеті: лирикалық шығарманы талдауға үйрету; 
лирикалық шығарманы өзге өлеңдерден айыра білуі тиіс.

Күтілетін нәтиже: өткен тақырып пен жаңа тақырып 
арасындағы айырмашылықты білу; лирикалық шығарманы 
түсініп оқи алуы.

Не арқылы бағаланады ? 1. Өз шығармашылықтарында  
табиғаттан алған әсерлерін аша білуі арқылы. 2. Жеке 
жұмыстарындағы ой еркіндігі. 3. Сөйлеу мәдениеті арқылы. 
4. «РАФТ» стратегиясы арқылы.

Сабақ барысы.
I. Қызығушылығын ояту.
Топтастыру.

            лирик                                                     ақын  

 философ                                                           сазгер 
                                                                          

    қайраткер                                                      аудармашы

Үй тапсырмасын тексеру
«Қансонарда бүркітші шығады аңға» өлеңін жаттау.
Оқушы табиғатпен байланыстырған, өз бетімен жүр-

гізген жұмыстарын айтып өтеді.
Жаңа сабақ.
II. Мағынаны тану
«Тау, жапырақ, түн, ай» сөздері тақтаға ілініп қойылды.
Осы сөздерді қатыстырып, шағын мәтін құрастырады.
«Қараңғы түнде тау қалғып» өлеңін оқу.
(неміс ақыны)          (орыс ақыны)        (қазақ ақыны)

«Зерттеу шеберханасы» стратегиясының элементтері.
Мұхтархан: «Абай туралы ғұламалар сөздері» жинағын 

жасау \газет-жұрналдардан\.
Айкөркем: «Абай ата туралы біздің білетініміз?» (сұхбат 

жүргізу).
5 сұрақ негізінде жауаптар алынды (ауыл тұрғындарынан, 

кітапханашы, медбике, мұғалімдер қатыстырылды).
III. Ойтолғаныс
«РАФТ» және «Автор орындығы» стратегиялары.
Бағалау: өзін-өзі бағалау  парақшасы арқылы.

 

Абай 

 Лермонтов Абай Гёте 

Гүлдана ӘДІЛОВА,
Кенбай орта мектебінің 

мұғалімі,
Атырау облысы,

Қызылқоға ауданы.

МАҚАЛ-МӘТЕЛДЕР
(5-сынып)

Сабақтың мақсаты: білімділік – оқушылардың 
мақал-мәтел туралы білім, білігін тереңдету, салыстыру, 
ажырата білу дағдылары мен оқу, талдау машықтарын 
қалыптастыру, мағынасын түсіне білуге үйрету, мақал-                                                              
мәтел тіліміздегі сөздің көркі екенін ұғындыру; тәрбиелік 
– ана тілін ардақтап, бағалай білуге, сөз қадірін терең                                                        
ұғынуға тәрбиелеу; дамытушылық – оқушылардың 
логикалық ойлауын, ой дәлдігін дамыту, сөйлеу мәдениетін 
жетілдіру, түрлі амал-тәсілдер арқылы іздендіру. 

Түрі: жаңа сабақ. Әдісі: түсіндіру, іздендіру, сұрақ-
жауап, ойын, талдау, СТО. Көрнекілігі: интерактивті 
тақта, слайдтар, тақырыптық кестелер, үлестірме қағаздар. 
Пәнаралық байланыс: қазақ тілі.

Сабақтың барысы.
Ұйымдастыру. Оқушылардың сабаққа қатысын тексеру. 

Оқушыларды сабаққа психологиялық дайындау.
Үй тапсырмасын тексеру.
Наурыз өлеңдері мен салт өлеңдерді жатқа айту.
Жаңа сабақ.
I. Қызығушылықты ояту.
Ойқозғау:
1. Халық ауыз әдебиеті дегеніміз не?
2. Ауыз әдебиетінің түрлері.

3. Мақал-мәтелдер дегеніміз не?

                    Отан, туған жер, халық
               Еңбек                                   Ерлік, батырлық

   Ынтымақ,                                                    Достық,
      бірлік                                                        жолдастық
                                                                                                                   
   Оқу, білім, өнер                                 Төрт түлік мал, 
                                                              кәсіп, егіншілік
          Адамгершілік, жақсы-жаман қасиеттер

II. Мағынаны түсіну.
Оқулықпен жұмыс.
«Кім көп біледі?» ойыны.
Мақал-мәтелдердің керекті сөздерін табыңыз.
1. Отан ... да ыстық  (оттан). 2. Туған жердің ... да шипа 

(суы). 3. Ат жақсысын мақта, Адам ... жақта (жақсысын).                  
4. Аттан ... озады (жүйрік).  Атадан ... озады (бала).

Үлестірме қағаздармен жұмыс.

III. Ойтолғаныс
Шығармашылық тапсырма: “Мақал – сөздің мәйегі” 

(шағын шығарма).

 

Мақал-мәтел 

 

Талаптыға не 
жауар? 

Қандай үй    
базар? 

Күлме кімге?                                 
Келер басыңа. 

Тіл не жарады? Жас келсе... 

Ашу не?                                       
Ақыл не? 

Элмира ҚАШАУЛИЕВА,
Алматы қаласындағы

№148 мектеп-гимназияның мұғалімі.

КӨСЕМШЕНІҢ ТҮРЛЕНУІ
(7-сынып)

Сабақтың мақсаты: білімділік – етістіктің ерекше түрі 
саналатын көсемшенің түрленуіне тоқталып, жасалу жолын, 
жіктелуін меңгерту; дамытушылық – жеке тұлғаның ойлау 
қабілетін дамыту арқылы өздігінен ізденуге, еркін талдау 
жасай білуге дағдыландыру, мәтінді оқи, тыңдай отырып, 
өзіндік ойын айту, түйін жасай білу дағдысын дамыту; 
тәрбиелік – туған жерін, тілін қастерлей білуге баулу, ұлттық 
құндылықтарымызды тани білуге тәрбиелеу.

Түрі: аралас сабақ. Әдісі: сұрақ-жауап, түсіндіру, талдау, 
топтық жұмыс, мәтінмен жұмыс. Көрнекілігі: интерактивті 
тақта, слайдтар, кесте, электронды оқулық. Пәнаралық 
байланыс: әдебиет, сурет.

Сабақтың барысы.
І. Ұйымдастыру. Сәлемдесу, оқушы назарын сабаққа 

аудару, үйге берілген тапсырманы тексеру.
ІІ. Өткен тақырыптарды еске түсіру.

 

Салт, 
сабақты Көсемше 

Есімше 

Етіс 
Болымды 

Болымсыз 

Шақ 

Рай 

Етістік 

Етістіктен өткен тақырыпты топтастыру арқылы еске 
түсіру.

«Кім тапқыр?» ойыны. 1. Ұялғанды, жауап айтпағанды 
кешірмейтін әке мінезі Абайға мәлім. 2. Үнсіз күліп тұрған 
– бағанағы шәкірт бала. 3. Көшкен ауылды іздеп табалық.                  
4. Осыны сезген сайын Абай тоқтаусыз жыр тереді.                              
5. Екеуі де жарытып, тіс жарып сөйлемейтін.

Берілген сөйлемдерден есімшені тауып, сөйлемдегі 
қызметін айту.

ІІІ. Жаңа сабақ. Тақырыпты 6-сыныпта өткен 
материалмен байланыстыру.

Оқушыларды екі топқа бөлу («Жалын», «Жас ұландар»).
ІV. Жаңа сабақты пысықтау.
Жаттығу жұмысы
197-жаттығу. Көсемшелерді жіктеу.
1-топқа: көріп, сұрай. 2-топқа: оқып, айта.
200-жаттығу. 3 және 6 сөйлемге морфологиялық талдау.
Электронды оқулықтан «Туған жерім – тұғырым» 

бейнесюжеттен көсемше, есімшесі бар етістіктерді                  
теріп жазу:

1-топқа. Есімше (туған, жайнаған, сылдыраған, 
тілдескен, жайқалған)

2-топқа Көсемше (өсіп, ішіп, қалыптасады, болып, 
керіліп)

V. Сабақты бекіту. Жаңа сабақты қаншалықты 
меңгергенін тест сұрақтарына берген жауабынан байқау.

1 Көсемше екі түрлі мәнде, екі түрлі қызметте 
жұмсалады ма? 

2
Қалаға барамын.
Сөйлемде көсемше пысықтауыш қызметінде 
тұр ма?

3
Дауыстап оқыды.
Сөйлемде көсемше пысықтауыш қызметінде 
тұр ма?

4 Көсемшенің -ғалы, -гелі, -қалы, -келі 
жұрнақтары жіктеле ме?

5 Көсемшенің -а, -е, -й, -ып, -іп, -п жұрнақтары 
жіктеле ме?

Жауабын «Иә» немесе «Жоқ» деп белгілеңіз.

Алмагүл НҰРМҰХАНБЕТОВА,
Ы.Алтынсарин атындағы 

орта мектептің мұғалімі.
Қостанай облысы,
Аманкелді ауданы.

ҚОЖА АХМЕТ ИАССАУИ
(9-сынып)

Мақсаты: Ахмет Иассауидің өмірі мен шығармашы-
лығын, Ислам дініне сіңірген еңбегін түсіндіру; 
дамытушылық – «Даналық кітабынан» үзінділер оқы-
тып, тәрбиелік, адамгершілік сипаттарын оқушы бойына           
дарыту; тәрбиелік – Иассауи кесенесі ұлт мақтанышы, 
мәдени мұра екендігін өмірмен байланыстыра отырып 
түсіндіру.

Түрі: жаңа сабақты меңгерту, шығармашылық. Әдіс-                                                                                                              
тәсіл: сұрақ-жауап, мәнерлеп оқыту, кубизм әдісі. 
Көрнекілігі: интербелсенді тақта, Түркістан қаласының 
суреттері, сызба.

Сабақтың барысы.

1. Ұйымдастыру.
Сабағымызды Елбасымыз Назарбаев Нұрсұлтан 

Әбішұлының мына сөзімен бастаймыз:
«Біз тегіміз түрік, дініміз ислам екенін ұмытпауымыз 

керек. Ол үшін қасиетті кітап Құран Кәрімді насихаттауды 
естен шығармауға тиіспіз».

Әр халықтың мақтан етіп бетке ұстар, ата-бабаларынан 
мұра болып қалған көненің көзіндей ескерткіштері бар. Бұл 
орыстардың Кремлі, Үндістанның Тәж-махалы, Египеттің 
пирамидалары. Сол сияқты Қазақстанның тұмары Түркістан 
қаласы болса, ал Түркістанның тұмары – Ахмет Иассауи 
кесенесі мен Тайқазан.

- Иә, балалар, бүгінгі сабағымыз түркі тілдес халық-
тардың аса көрнекті ақыны, есімі Ислам әлеміне мәшһүр 
болған ойшыл қайраткер Ахмет Иассауидің өмірі мен 
шығармашылығына арналады (Ахмет Иассауидің суреті 
көрсетіледі).

Иассауи – сопылық әдебиеттің өкілі. Ол бүкіл өмірін 
исламды уағыздауға арнады. Шымкент облысындағы 
Сайрамда туып,қазақ жерін Үнді, Қытай. Еуропамен 
байланыстырған Түркістан қаласында ғұмыр кешкен. 

Суреттеңіз. Түркістан – баба қала (Түркістан қаласы 
туралы мәлімет беру).

XV ғасырдың аяғына шейін Түркістанның аты Иассы 
деп аталыпты.Кішкене ғана қалашық XII ғасырда сол жерге 
Қожа Ахмет Иассауи хазірет сұлтан келген соң даңқы 
шыққан. 1166 жылы Иассауи қайтыс болып, онан кейін оның 
бейітін түрік тұқымы, әсіресе, қазақ халқы әр уақыт зиярат 
етіпті. Әр жерден халық көп келетін болған соң ол жерде 
сауда ашылып, кішкене қала бірте-бірте зорайып шаһарға 
айналады.

Ахметтің оқуға деген ынтасы ерекше. Зерек баланы 
атақты сопы Арыстан баб өзіне шәкірттікке алады.

Жеті жаста Арыстан бабқа қылдым сәлем,
Осы халде мың зікірін қылдым тәмәм.
Құрма беріп, басымды иіп, назар қылды,
Мектеп барып, қайнап толып, тасыдым, міне...
Сопылық ілімнің жеткіліксіз екенін біліп, 1110 жылы 

27 жасында  Бұқара қаласына оқуға аттанады. Онда атақты 
ғұлама мектеп жетекшісі Иусуф Хамаданиді өзіне пірім деп 
таниды.

Мен  жиырма жеті жаста пірді таптым.
Мен жиырма сегіз жаста ғашық болдым.
Отыз төртте ғалым болып, дана болдым.
Отыз бесте мешіт кіріп, дәурен сүрдім.
Отыз алты жаста болдым сақып кемел... Сопылық 

оқуын толық аяқтап, өзіндік мектеп ашуға құқысы бар ең 
жоғарғы лауазымға ие болады.

Қожа Ахмет бабаның барлық өмірі аңыз әңгімеге толы. 
Ол ежелгі салт-жораларға мұсылмандық сипат берді: киім 
үлгілері, бақсылық сарнау мәнерімен айтылатын зікірлер, 
құрбандық шалудағы жергілікті әдет-ғұрыптың сақталуы.

Өзінің сопылық білімін түркі тілінде жүргізді. Ахметтің 
айтуынша, дүние жүзін жаратушы Алла тілдердің әр түрлі 
болуын да жаратқан. Адам қай тілде Алламен сөйлессе де, 
адал көңілден, ақ ниеттен шыққан сөз өзінің мұсылмандық 
мәнін жоймайды. Қазір не көп, діни секталар көп. Діни 
секталардан аулақ болып, Алланың ақ жолы Ислам дінін 
уағыздауымыз керек. 

Қожа Ахмет жарық дүниеде 63 жыл жасағаннан кейін: 
«Мен Мұхаммед пайғамбардан артық өмір сүрмеймін. Бұдан 
әрі өмір сүруім күпірлік болар» деп қылуетке түсіпті. Қылует 
деген не нәрсе десеңіз, бұл «Өзекті жанға – бір өлім» деген 
пенденің көзінің тірісінде өлімді шын мойындауы екен. 
Барлық уақытын шығарма жазуға арнайды. 

Жаңылмасам жер астында 40-тан астам бөлме бар,

Әр бөлмесі әркімдікі , әрленбеген, бәрі тар.
Қабырғасын саз балшықтан сына қағып қалаған,
Сонда да бұл жертөлені киеліге балаған.
Тек орталық хүжрені қылует деп атаған.
Ұлы жан көзінің тірісінде салдырған «құлшылық» үйін 

қасиетті деп санаған. Өмірінде бір рет те тоя тамақ ішпеген, 
жарқырап киім кимеген, адам баласын ренжітуді білмеген 
аса текті жан болған. 

Ахмет бабамыз «Ісің, жолың, жаның, көңілің, пейілің, 
таза болса, маған жыла, дұшпанға есеңді жібермеймін, 
қорғаушың боламын» депті бір хикметінде. 

Халқы қадір тұтқан ақын рухына қылышынан қан тамған, 
қатал Ақсақ Темір де бас иген. Ол 1395 жылы Ахмет Иассауи 
мекенінің басына алып ғимарат тұрғызуға бұйрық берді. 

Кесене 35 бөлмеден, негізгі 8 бөліктен тұрды. Бөлмелер                
әр түрлі мақсатқа арналған. Мысалы: қабірхана, жамиғат-
хана, асхана, кітапхана, кіші мешіт, құдықхана. (Ахмет 
Иассауи кесенесінің суреті)

Ахмет Иассауи «Диуани хикмет» («Даналық кітабы» 
жинағын XII ғасырда жазған. Барлығы 149 хикметтен  
тұрады («Даналық кітабы» жинағы суреті)

«Диуан жинақ, хикмет» Алланың ақ жолы деген  
мағынаны береді. 

90 мың шәкірті болған. 
Зерттеңіз. Иассауидің даналық ойлары.
Иассауидің даналық ойлары мәңгі жалғасын табады. 

Ахметтің кесенесін қазақ халқы қасиетті жер тұрғысында 
құрметтейді. 

Иассауи хикметтері қоғам өміріне, адам тіршілігіне 
жоғары талап қойған сыншылдық дәстүр әкелді. Оның бұл 
сыншылдық дәстүрі Дулат, Сүйінбай, Шортанбай, Мұрат 
жырларында жалғасын тауып жатыр. 

Алла панамыз, Қожа Ахмет баба қорғаушымыз болса, 

еліміз, тіліміз, дініміз көгерер, көркейер деген тамаша 
жолдармен сабағымызды аяқтаймыз. 

«Еркінсөз» айдары. Әр оқушы өтілген сабақ жайлы 
түйін жасайды.

Үйге тапсырма: 
1) Ахмет Иассауи – тарихи тұлға; 
2) «Ислам дінінің қайраткері – Қожа Ахмет Иассауи» 

тақырыптарына материалдар жинақтау.

Ермек  ҮСЕНҚҰЛОВ,
№29 Александр  Герцен атындағы  

орта мектептің мұғалімі.
Жамбыл облысы,

Жуалы ауданы.

«ӨЛЕҢ – СӨЗДІҢ ПАТШАСЫ,                  
СӨЗ САРАСЫ» 

(8-сынып)

Мақсаты׃ білімділік – оқушыларға Абай өлеңін барын-
ша терең меңгерту, жатқа айту, өлеңді талдау машығын 
жетілдіру, теориялық ұғымдарды түсіндіру, кеңейту; да-
мытушылық – оқушылардың шығармашылықпен жұмыс 
істеуіне ықпал ету, ойлау қабілеттерін, сөйлеу мәдениетін 
жетілдіру; тәрбиелік – оқушылардың көркемөнер дүниесіне 
сүйіспеншіліктерін арттыру, Абай ұлылығын терең сездіру.

Түрі׃ жарыс сабақ (топтық). Әдіс-тәсілі׃  СТО стратегия-
сы, баяндау, «Ойқозғау».«Дөңгелек үстел», Венн диаграмма-
сы, топтық жарыс. Көрнекілік׃ сұрақты тапсырмалар, 
ақын портреті, Абай сөздері жазылған плакаттар, қосымша 
дидактикалық материалдар.

Сабақ барысы.

I. Ұйымдастыру.
Оқушыларды топқа бөлу. Топ басшысын сайлау. 
II. Қызығушылықты ояту. Өткенді пысықтау.
Өткенді пысықтау мақсатында «Абай әлемі» тақырыбы-

на кластер әдісі бойынша қойылған сұрақтарға дұрыс 
жауабын тауып іледі. 

1. Абай қай жылы туған? (1845 жылы 10 тамыз). 2. Туған 
жерін ата. (Семей облысы. Шыңғыстау тауының бөктері). 3. 
Абайдың шын аты кім еді? (Ибраһим). 4. Абайдың     әжесінің 
аты кім? (Зере). 5. Абайдың арғы аталары кімдер?  (Өскенбай, 
Ырғызбай). 6. Шешесінің аты кім болған? (Ұлжан). 7. 
Құнанбай неше әйел алған? (4 әйел). 8. Абайдың. Дүниеге   
көзімді ашқан кім  деген? (Михаэлис). 9. Абай неше жасқа дейін 
оқыған? (13 жас). 10. Семейдегі Абай оқыған медресе  қалай 
аталған? (Ахмет Риза). 11. Абайдың руы қаңдай? (Тобықты). 
12. Абайдың қандай өлеңдерін білесіңдер? («Қыс», «Күз», 
«Жазғытұры», «Ғылым таппай мақтанба», «Құлақтан кіріп 
бойды алар», «Көзімнің қарасы», «Интернатта оқып жүр», 
«Адамның кейбір кездері»,  «Әбдірахман өлгенде», «Өлең 
– сөздің патшасы, сөз сарасы», «Сегіз аяқ», «Айттым сәлем, 
қаламқас», «Қансонарда бүркітші шығады аңға»). 

III.  Жаңа сабақ. 
Абай өлең шығаруды бала кезінде-ақ бастаған. Ақынның 

шығармалары, негізінен, үш саладан тұрады: бірі – өзі 
шығарған өлеңдері; екіншісі – ғақлия немесе қарасөз деп 
аталатын прозасы; үшіншісі – өзге тілдерден аударған 
өлеңдері. Абай шығармаларының тақырыбы өмірдің барлық 
саласын қамтиды. Не нәрсе  жайынан жазса да, Абай түбірін, 
тамырын, ішкі сырын, қасиетін қармай жазады. Нәрсенің 
сырын, қасиетін біліп  жазған соң сөзінің бәрі де халыққа 
тіреліп, оқушылардың біліміне сын болып, емтихан болып 
табылады...

Нағыз өлеңнің қандай болуы керек екеніне жауапты өзі 

«Өлең – сөздің патшасы» атты туындысында береді. 
Жарысқа екі топ қатысады.
IV. Жарыс төрт бағыт бойынша өтеді.
(Поэзия. «Ойқозғау». Теория. Синтез).
Жарыс сабақтың мақсаты – оқушылардың өнер-

білімдерін жан-жақты байқау. Әр бағыттың арнайы сұрақ 
тапсырмалары бар. 

1-бағыт: Поэзия. Әр топтың мүшелері үш шумақтан 
бірін-бірі жалғастырып, өлеңді мәнерлеп оқуы керек. 

2-бағыт: «Ой қозғау». Екі топқа бірдей тапсырма.
1. Абай өлеңге қандай анықтама берген? Жауабын жұмыс 

дәптеріне жазыңдар.
2. Абай ақындық пен өлеңге қандай талаптар қояды? 

Абайша нағыз өлең қандай болуы керек?
3. Өлеңнен ақынның тыңдаушыға арналған жолдарын 

табыңдар.
4. Ақын қаламының сынына кімдер іліккен?  Өлең 

жолдарымен дәлелдеңдер.
3-бағыт: Теория. Әр топ  өлеңді құрылысына қарай 

талдау жасайды. 
Лирикалық талдау сызбасы арқылы талдайды.
Өлеңде  кездесетін маржан сөздерді  дәптерлеріне жазып 

алады.
4-бағыт: Синтез.

Білем Қазір білдім Білгім келеді

V. Қорытындылау. Біз бүгін не білдік, не үйрендік?
VI. Бағалау парағы. Әр стратегия бойынша дұрыс 

жауап берген топқа бір ұпай беріп отырамын. Сабақ аяғында 
есептеп бағалаймын.

VII. Үйге тапсырма:  «Өлең – сөздің патшасы, сөз 
сарасы» өлеңін  жаттау.

Көмекші  құрал

Гүлден РАМАЗАНОВА,
«Ақсуат» жалпы орта 

мектебінің мұғалімі.
Батыс Қазақстан облысы, 

Теректі ауданы. 

5-СЫНЫП «ӘДЕБИЕТІНЕ» 
АРНАЛҒАН ЖҰМЫС ДӘПТЕРІ

Түсінік хат
Қазіргі кезеңде жалпы білім беретін орта мектептердің 

алдында үлкен міндеттер тұр. Ол міндеттер жас 
жеткіншектерді рухани дүниесі бай, жан-жақты жетілген 
азамат ретінде заман талабына лайық адамгершілік рухта 
тәрбиелеу мақсатынан туындайды. Бұл мақсатты жүзеге 
асыруда ана тілі мен әдебиет пәнінің берері мол. 

Әдебиет пәні оқушының дүниетанымын, рухани әлемін, 
эстетикалық биік талғамын тәрбиелеп қалыптастырады. 
Сондықтан әдебиет пәнін оқыту үлкен жауапкершілікті, 
ынта-жігерді, ізденімпаздықты талап етеді. 

Ұсынылып отырған «Жұмыс дәптері» жалпы орта 
білім беретін мектептің 5-сыныбында әдебиетті оқытуда 
көмекші құрал қызметін атқарады, 5-сыныптың әдебиет 
оқулығын негізге ала отырып жазылған. Көмекші құралға 
мұғалім әдебиетті оқытуда өзі пайдаланған  шығармашылық 
тапсырмалар мен сыни тұрғыдан ойлау жобасының 
элементтерін қолданған тапсырмалар түрлерін ұсынып 
отыр.Тапсырмалар оқулықтағы 20 тақырыпты қамтиды. 
Мұғалім Қанипа Бітібаеваның «Әдебиетті тереңдетіп 
оқыту» атты оқулығын басшылыққа ала отырып, әдеби 

шығарманы талдауда мынадай мәселелерге назар аударған: 
тақырыбы, идеясы, мазмұны, кейіпкерлері, сюжеті мен 
композициясы, тіл ерекшелігі және ауызша-жазбаша тіл 
дамыту, тіл ұстарту жұмыстары. Әрбір шығарманы талдау 
жұмысы оқытушының басшылығымен жүзеге асырылады. 
Сондықтан шығарманың жанрына, мазмұнына, көркемдік 
ерекшелігіне, әр сыныптағы оқушылардың даярлық 
дәрежесіне қарай мұғалім шығарманы оқыту әдістерін өз 
еркінше түрлендіріп отыруы тиіс. Мұғалім негізгі және 
көмекші әдіс-амалдардың қайсысын қай уақытта, қандай 
шығарманы талдауға қолданатынын күні бұрын жоспарлап 
белгілеп отырады. 

«Жұмыс дәптері» әдебиет пәнін оқытуда мұғалімнің 
көмекші құралы ғана емес, оқушының ой-өрісін дамытуға, 
пәнді оқып-үйренуге қажетті білім, білік және іскерлік 
дағдыларын дамытуға да көмектеседі.

***
Мазмұны

5-тақырып. Діни әңгімелер ..............................................15
6-тақырып. Әдеби ертегілер. Мысалдар ........................17

ІІ бөлім. ХІХ-ХХ ғасыр әдебиеті
7-тақырып. Махамбет Өтемісұлы. «Соғыс»...................19
8-тақырып. Ыбырай Алтынсарин. «Өзен»......................19
9-тақырып. Абай Құнанбайұлы. «Қыс» ..........................21
10-тақырып. Сәкен Сейфуллин. «Ақсақ киік»................22

11-тақырып. Мұхтар Әуезов. «Ақын қонақтар» ............23
12-тақырып. Сәбит Мұқанов. «Лашын» .........................24
13-тақырып. Ғабит Мүсірепов. «Жаңа достар» .............26
14-тақырып. Сапарғали Бегалин. «Бала Шоқан» ...........28
15-тақырып. Иса Байзақов. «Жазғы кеш» .......................31
16-тақырып. Мұхтар Шаханов. «Отырар» ......................31
17-тақырып. Қабдеш Жұмаділов. «Қозыкүрең» ............32
18-тақырып. Фариза Оңғарсынова. «Оюлар» ................33
ІІІ бөлім. Әлем әдебиеті
19-тақырып. Александр Пушкин. «Балықшы мен                      

балық» .....................................................................................34
20-тақырып. Даниэл Дефо. «Робинзон Крузо» ..............35

***
Кіріспе

1. «Әдебиет» қай тілден енген  сөз?
а/ араб;   ә/ парсы;   б/ латын;   в/ орыс;   г/ моңғол.
2. «Әдебиет» сөзін «асыл сөз» деп аударған кім?
а/ Мағжан Жұмабав;          ә/ Абай Құнанбайұлы;
б/ Ахмет Байтұрсынұлы;   в/ Міржақып Дулатов;
г/ Мұхтар Әуезов.
3. Сөздің асыл болуы неден? Өз ойыңды жаз.
-------------------------------------------------------------------------
4. Сызбаны толтыр.

 

Көркем-
өнердің 
түрлері 

Сөз өнері 

...  ... 

...  ... 
...  ...  

...  ...  

І бөлім.
Қазақ ауыз әдебиеті

1-тақырып. Тұрмыс-салт жырлары.
1. Ауыз әдебиеті мен жазба әдебиетінің айырмашылығын 

көрсет.
Халық ауыз әдебиеті Жазба әдебиеті
1. ...   ...   ...   ...  ... 1. Авторы бар
2.Бірнеше нұсқалары болады 2....  ...  ...  ...  ...
3....  ...  ...  ...  ...  ... 3. Қағазға түскен.
4. 4.

2. Кестені толтыр.
                                                   ____________________
                                                   ____________________
                                                   ____________________
                                                   ____________________
                                                   ____________________
                                                   ____________________
3. Тұрмыс-салт жырлары.

4. Төрт түліктің пірлерін  сәйкесінше орналастыр.
Қойдың пірі                                       Қамбар ата

 Халық ауыз 
әдебиетінің 

түрлері 

 

1. ...  ...  ...  ... 2. ...  ...  ...  ...  

Төрт түлік мал туралы 
өлең-жырлар 

.---------------------- 

.---------------------- 

Бесік жыры 

---------------------------
---------------------------
---------------------------
---------------------------



138

Ешкінің пірі                                       Зеңгі баба
Сиырдың пірі                                    Ойсылқара
Жылқының пірі                                 Шопан ата
Түйенің пірі                                       Шекшек ата
5. Мына үлгіде әр түлікке арналған қос жолды одан әрі 

бір-бір шумақ етіп жалғастырып, өлең шығарыңдар.
Қой сүйеді баласын «қоңырым» деп,
«Ештеңені білмеген момыным» деп.
----------------------------------------------
----------------------------------------------
6. Берілген ұйқасқа өлең құрастыр.
а/ Қазақ сүйеді қойды
-------------------------
-------------------------
-------------------------
ә/ ---------------- қойды
---------------- тойды.
-------------------------
---------------- сойды.

б/ Апам сауған сиыр
-----------------------
Жем берейін саған
----------------------- .
7. Наурыз мейрамы сенің ауылыңда қалай тойланады? 

Суреттеп жаз.
------------------------------------------------------------------------

----------------------------------------------------------------------------
8. Өз бетіңше наурыз өлең үлгілерін тауып жаз.
------------------------------------------------------------------------

----------------------------------------------------------------------------
---------------------------------------------------------------------------

9. Төмендегі үлгіге сүйене отырып, өз ойыңнан бата 
құрастырып көр.

Батам бақ болсын,
Орының тақ болсын!
Достарың көп болсын,
Дұшпаның жоқ болсын!

2-тақырып.
Мақал-мәтелдер. Жұмбақтар.

1.  Мақал мен мәтелдің айырмашылығын жаз.
Мақал Мәтел

2. Өзіңе ұнаған ақын-жазушылардың мақалға айналған 
нақыл сөздерін, афоризмдерін теріп жаз.

Қанатты сөздер Авторы

-----------------------------------
-----------------------------------
-----------------------------------

-----------------------------------
-----------------------------------
-----------------------------------

3. Ұлы жазушы Мұхтар Әуезовтің «Жұмбақ адамның 
дүниетану жолындағы ойының, қиялының шамасын 
білдіреді» деген сөзін қалай түсінесің?

3-тақырып. Ертегілер.
1. Сызбаны толтыр.

 
Ертегілердің 

түрлері 

1.  -----------
--------------
--------------
----- 

3. -----------
--------------
--------------
--- 

2. ------------
---------------
---------------
------ 

2. «Ер Төстік» ертегісінен қандай кейіпкерлерді, қиял-
ғажайып бейнелерді, географиялық нысандарды, тұрмыстық 
заттарды кездестірдің. Атап көрсет.

Ертегі кейіпкерлері: ---------------------------------------------
----------------------------------------------------------------------------
----------------------------------------------------------------------------

Қиял-ғажайып бейнелер: ---------------------------------------
----------------------------------------------------------------------------
----------------------------------------------------------------------------

Географиялық нысандар: ----------------------------------------
-----------------------------------------------------------------------------
-------------------------------------------------------------------------

Тұрмыстық заттар: ------------------------------------------------
-----------------------------------------------------------------------------
-----------------------------------------------------------------------------
------------------------------------------------------------------------

3. Ер Төстіктің көмекшілеріне сипаттама жаз.
Кенжекей – ____________________________________
Шалқұйрық – __________________________________
Күңке – _______________________________________
Жер астының өнерпаздары – _____________________
Жыландар – ___________________________________
4. Бес жолды өлең құрастыр.
1. Зат есім          ----------------------------------
2. Сын есім        ----------------------------------
3. Етістік            ----------------------------------
4. Сөйлем           ----------------------------------
5. Синоним        ----------------------------------
5. Берілген әдеби теориялық ұғымдардың анықтамасын 

жазып, ертегіден мысал келтір.
Гипербола дегеніміз _______________________________

_________________________________________________

Мысалы: -------------------------------------------------------------
-------------------------------------------------------------------------

Литота дегеніміз __________________________________
_________________________________________________

Мысалы: -------------------------------------------------------------
-------------------------------------------------------------------------

Эпитет дегеніміз __________________________________
_________________________________________________

Мысалы -------------------------------------------------------------
--------------------------------------------------------------------------

Теңеу дегеніміз ___________________________________
_________________________________________________

Мысалы: -----------------------------------------------------------
----------------------------------------------------------------------------

6. «Аяз би» ертегісінде Жаманға «Аяз би» деп ат қоюда 
қандай мән бар? Өз ойыңды жаз.

________________________________________________
___________________________________________________
_________________________________________________

7. «Аяз би» ертегісі бойынша мына кестені толтыр.
Құстың 
жаманы

Шөптің 
жаманы Сипаттама

Уәзірлердің тапқаны

Жаманның айтқаны

8. Ертегі мәтіні бойынша жаз.

Іс-әрекет Жаманның 
тапқырлығы

1. Мадан ханның тұлпарын анықтау.

2. Гауһар тастың қасиетін сипаттау.

3. Мадан ханның өзін сынау.

4. Қыздың жұмбағын шешу /гауһар тас, 
пышақ, тәрелке, қайрақ тас/.

9. Венн диаграммасын толтыр.

10. Сызбаны толтыр.

11. «Керқұла атты Кендебай» ертегісінде Кендебайдың 
бойында қандай үлгі боларлық қасиеттер бар деп ойлайсың? 
Өз ойыңды қағаз бетіне түсір.

-------------------------------------
-------------------------------------
12. РАФТ  жаз.
Р-рөл                           -----------------------------------
А-аудитория               -----------------------------------
Ф-форма                     -----------------------------------
Т-тақырып                  -----------------------------------
------------------------------------------------------------------------
13. Берілген тұрақты тіркестердің мағынасын түсіндір.
Төбелері көкке жету –- 
Құралайды көзінен тигізген – 

 
Жаман    Қырық                

уәзір 
Ортақ 
қасиеті 

 

«Аяз би» 
ертегісінен қандай 

тәрбие аламыз? 

Қарық болыпты – 
Аузымен құс тістеген – 
Көз жасын көл қылу – 
14. Берілген ертегіні әрі қарай өз ойыңнан жалғас-              

тырып аяқта.
... Ерте заманда Қарасай деген батырдың жүйрік аты, 

берен мылтығы болыпты. Одан басқа тірі жаннан туысы, 
әке-шеше, аға-қарындасы болмапты. Жалғыз басты 
жігітті ешкім қабылдамапты. Бір күні аспандағы Күн 
тұтылғандай, жер астынан жылан шыққандай қалың жау 
елге лап беріпті.

-------------------------------------------------------------------------
------------------------------------------------------------------------

15. «Сырттандар» ертегісі бойынша кейіпкерлердің 
сипаттамасын кітаптан тауып жаз.

Кербесті Қара қасқыр Қара ауыз ит Жігіт

16. Қара ауыз иттің өлуі нені байқатады? Сенің ойың 
қандай?

________________________________________________
___________________________________________________
__________________________________________________

17. «Сырттандар» ертегісін бұрынғы оқыған ертегі-
леріңмен салыстырып, ерекшелігін жаз.

«Сырттандар» ертегісі «................................» 
ертегісі

-------------------------------------
-------------------------------------
------------------------------------

------------------------------------
------------------------------------
------------------------------------

                                               
                                                              (Жалғасы бар).

